
                               სატელევიზიო მონიტორინგი 
	
                      სამშაბათის, 26 ივნისის მთავარი მოვლენები:
მამუკა ბახტაძის ხელმძღვანელობით მინისტრთა კაბინეტის პირველი სხდომა გაიმართა	3
ოთხოზორია-ტატუნაშვილის სია და  33 დამნაშავე	15
ზვიად კუპრავა და ზაზა სარალიძე პანკისში მაჩალიკაშვილთან ჩავიდნენ	18
ამერიკელმა სპეციალისტებმა თემირლან მაჩალიკაშვილის ტელეფონის ექსპერტიზა დაასრულეს („იმედი“)	19
ხორავას საქმის პროკურორი: სარალიძემ მუქარისშემცველი სმს გამომიგზავნა	25
თურქი ბიზნესმენი „ქართული ოცნების" დეპუტატ გია ჟორჟოლიანს კორუფციული სქემის მფარველობაში ადანაშაულებს („კურიერი“)	30
მთვარისა ნავერიანი ნიკა გვარამიას პასუხისგებაში მიცემას ითხოვს	33
შსს-მ 11 ივნისს პარლამენტთან აქციის დროს დაკავებულის ექსტრადიცია განახორციელა	34
პროკურატურის შუამდგომლობით კიდევ ერთი პოლიტპატიმარი გამართლდა	34
ნაცმოძრაობა საწვავის გაზრდილ ფასებთან დაკავშირებით მთავრობის უმოქმედობასა და კარტელურ გარიგებაზე საუბრობს	35
„ქუჩის ბიჭების“ სოლისტზე მომხდარი თავდასხმის გამო ორი ახალგაზრდა ქალი  დააკავეს	36
ყოფილი პოლიციელი გოდერძი თევზაძე ქუთაისის სააპელაციო სასამართლომ უდანაშაულოდ სცნო („იმედი“)	36
აუდიტის სამსახური არჩევნებზე სოციალური მედიისა და კრიპტოვალუტით დაფინანსების საკითხს შეისწავლის	37

აღინიშნა წამების მსხვერპლთა მხარდაჭერის საერთაშორისო დღე	40

ფიფა „გურიას" აფრთხილებს („კურიერი“)	42
შსს-ში დიპლომატიური კორპუსის წარმომადგენლებთან შეხვედრა გაიმართა	44

მამუკა ბახტაძემ მთავრობის სხდომის დაწყებამდე მცირე მთავრობის კონცეფცია ჟურნალისტებს  გააცნო -
მამუკა ბახტაძე:  ჩვენს მიერ წარმოდგენილი ახალი სტრუქტურით ჩვენ გვექნება 10 სამინისტრო და 1 სახელმწიფო მინისტრის აპარატი. ცვლილებები შეეხება შემდეგ უწყებებს: კულტურისა და სპორტის სამინისტრო შეერწყმება განათლებისა და მეცნიერების სამინისტროს. ოკუპირებული ტერიტორიებიდან იძულებით გადაადგილებულ პირთა დევნილთა და განსახლების სამინისტრო უქმდება, ხოლო მისი  ფუნქციები გადანაწილდება 3 სხვადასხვა უწყებაზე.  დევნილთათვის განსახლების ფუნქცია გადავა რეგიონული განვითარებისა და ინფრასტრუქტურის სამინისტროში, მიგრაციის კომპონენტს შინაგან საქმეთა სამინისტრო შეითავსებს, ხოლო სოციალური პოლიტიკა გადაეცემა შრომის, ჯანმრთელობისა და სოციალური დაცვის სამინისტროს. 
ჩვენთვის მთავარი პრიორიტეტი გახლავთ საქართველოში ადამიანი, მასზე ზრუნვა და ადამიანური კაპიტალის შექმნა. აქედან გამომდინარე, ამ მიმართულებების, როგორიც არის განათლება, კულტურა და სპორტი, ამ დარგების მაღალი კოორდინაციის ხარისხი არის ძალიან მნიშვნელოვანი, რათა ჩვენ მივაღწიოთ ამ მიზანს. დარწმუნებული ვარ, ამ ცვლილებებით ჩვენ დასაბამს მივცემთ „მცირე მთავრობის" კონცეფციის განხორციელებას, რადგან სწორედ ასეთი მთავრობის ყოლა შედის დღეს ჩვენი ხალხის ინტერესებში. რასაკვირველია, სტრუქტურული ოპტიმიზაციის კვალდაკვალ შემცირდება სამთავრობო ხარჯები და ის მთლიან შიდა პროდუქტთან მიმართებაში ეტაპობრივად ჩამოვა 3,9%-ზე. ჩვენთვის სწორედ ეს ნიშნული 3.9% იქნება ის მაქსიმუმი, ზედა ჭერი, რითაც უნდა ვიხელმძღვანელოთ, ბიუროკრატიაზე დაზოგილი სახსრები კი სხვადასხვა ინიციატივების სახით სახელმწიფო ბიუჯეტის წყაროს, ანუ ისევ ჩვენს საზოგადოებას მოხმარდება. ჩვენ არ გვაქვს ფუფუნება, რომ ვხარჯოთ მართვაზე იმაზე მეტი, ვიდრე დღეს არის საჭირო ჩვენი ქვეყნისთვის, იმ გამოწვევებისთვის, რაც დღეს ჩვენი ეკონომიკის წინაშე არსებობს.
ჩვენ განახლებულ მთავრობას თავისი განახლებული შემადგენლობით აუცილებლად წარვუდგენთ საქართველოს პარლამენტს იმ ვადებში, როგორც არის განსაზღვრული.  სახელმწიფო მდივნის თანამდებობაზე ის აჟიოტაჟი, რაც ვიხილეთ მასმედიაში, ეს რეალობას ნამდვილად არ შეესაბამება. არავითარი ახალი ინსტიტუტის დანერგვას ამ მიმართულებით არ ვაპირებთ. იქნებიან მინისტრის მოადგილეები, რომლებიც იქნებიან პასუხისმგებლები შესაბამისი დარგების განვითარებაზე. 
ამ სტრუქტურული რეფორმის განსახორციელებლად მთავრობა დღესვე მიმართავს საქართველოს პარლამენტს შესაბამისი საკანონმდებლო ინიციატივით. ჩვენ განახლებულ მთავრობას თავისი განახლებული საკადრო შემადგენლობით აუცილებლად წარვუდგენთ პარლამენტს იმ ვადებში, როგორც არის განსაზღვრული. ჩვენ გვსურს, ეს განხორციელდეს რაც შეიძლება მოკლე ვადაში. თუ თქვენც მეტყვით ვინმე საინტერესო კანდიდატს, აუცილებლად მოგისმენთ. ჩვენ გვექნება ძალიან ინტენსიური კონსულტაციები, შესაბამისად, როგორც ახალ სტრუქტურაზე, ასევე, განვითარების პროგრამაზე და მათ შორის იმ ახალ სახეებზე, რომლებიც საქართველოს მთავრობაში იქნება. შესაბამისი კონსულტაციები ფაქტიურად დასრულებულია.“
 „კურიერის“ შეფასებით, „ძალიან ნიშანდობლივი იყო ის, რომ  მამუკა ბახტაძის პირველ მთავრობის სხდომას არ ესწრებოდნენ კახა კახიშვილი, თეა წულუკიანი და მიხეილ ჩხენკელი“. როგორც სხდომის დასრულების შემდეგ მაია ცქიტიშვილმა განმარტა, სამივე მათგანი მივლინებაში იმყოფება, თუმცა სად და რა მიზნით, უცნობია. „ქრონიკის“ მთავარ გამოშვებაში ითქვა, რომ „კახიშვილი ოფიციალური ინფორმაციით შვებულებაშია, არადა მინისტრთა კაბინეტის წევრები დღეს ირწმუნებოდნენ, რომ წულუკიანიც და კახიშვილიც მივლინებაში არიან.“
მაია ცქიტიშვილმა და სოზარ სუბარმა ასევე უარყვეს გავრცელებული ინფორმაცია, რომ შესაძლოა, რომელიმე მათგანი „ქართული ოცნების“ საპრეზიდენტო კანდიდატი იყოს.
სხდომის შემდეგ მინისტრებმა მედიასთან ე.წ. მცირე მთავრობის კონცეფციაზე ისაუბრეს. დროებითი მთავრობის წევრები არ აკონკრეტებენ, დარჩებიან თუ არა მამუკა ბახტაძის კაბინეტში. 
მაია ცქიტიშვილი: ეს იმისთვის არ ხდება, რომ შევამციროთ ხალხი. შესაბამისად, არ გვაქვს საუბარი მასობრივ დათხოვნებთან ან მასობრივ შემცირებებთან. საუბარია პირველ რიგში მართვის ოპტიმალურ სისტემაზე. ჩემს პერსონასთან დაკავშირებით იმდენი ვერსია მაქვს მოსმენილი, როგორც ხედავთ, ვერცერთი ჯერ-ჯერობით ვერ მართლდება. ქალბატონი თეა არის მივლინებაში. არაფერ კავშირში არ არის ეს არავითარ ცვლილებებთან ამ თემასთან დაკავშირებით. ბატონი სოზარიც აქ ბრძანდება და ბატონი მიშა გიორგაძეც აქ ბრძანდება, ასე რომ არ ინერვიულოთ, ყველაფერი კარგადაა.“
ასევე „კურიერის“ შეფასებით, „რეორგანიზაციის შედეგად განსაკუთრებით ძლიერდება მაია ცქიტიშვილის უწყება“. ინფრასტრუქტურისა და რეგიონული განვითარების სამინიტროს დევნილთა განსახლებაზე ზრუნვის გარდა ეკონომიკის სამინისტროს ერთ-ერთი წამყვანი მიმართულება - სივრცითი განვითარებაც დაემატება.
მაია ცქიტიშვილი: სივრცითი მოწყობის კომპონენტის ფარგლებში ეკონომიკის სამინისტრო ამუშავებდა მაგალითად მესტიის, უშგულის, ბაკურიანის მუნიციპალიტეტების განვითარების გეგმებს. ვფიქრობდით იმაზე, თუ რა დამატებითი ინფრასტრუქტურა არის მოსაწყობი ამა თუ იმ რეგიონში. აქედან გამომდინარე მიღებულ იქნა ეს გადაწყვეტილება, რომ ეს ორივე კომპონენტი გაერთიანებულიყო რეგიონალური განვითარების სამინისტროში.
ქეთევან ციხელაშვილი: სიახლე იმ  მიმართულებით, რომელსაც მე კვლავ ვკურირებ, გახლავთ ის, რომ შერიგებისა და სამოქალაქო თანასწორობის საკითხებში სახელმწიფო მინისტრის აპარატს  უერთდება რელიგიის საქმეთა სააგენტო. ბატონი ჩხენკელი არ ესწრებოდა. მგონი მივლინება აქვს და ეს დიდი საიდუმლო არ უნდა იყოს. 
დავით ზალკანიანი: რადგან პრემიერს აქვს თავისი ხედვა, ბუნებრივია, ყველა პოზიციასთან დაკავშირებით და მას შემდეგ, რაც წარმოდგენილი იქნება კანდიდატები, ის გახდება ცნობილი საზოგადოებისთვის.“
დევნილთა მინისტრმა ზუსტად იცის, რომ მუშაობას მთავრობაში აღარ გააგრძელებს. კითხვაზე - სად მიდის, სოზარ სუბარს კონკრეტული პასუხი არ აქვს.
სოზარ სუბარი: ორი ისტორიული პასუხი არსებობს, მაგრამ  მე ლევან გაჩეჩილაძის  უფრო მომწონს. მიზანი ამისა არის მცირე და უფრო ეფექტური მთავრობის  განხორციელება და  მთავარი ისაა, რომ არცერთი ფუნქცია, არცერთი საქმე, რომელსაც ის სამინისტროები, რომლებიც უქმდება, აბსოლუტურად არ დაიკარგება. ჩემს გეგმებთან დაკავშირებითაც გაიგებთ მოგვიანებით.“
„მაესტრომ“ გაავრცელა ინფორმაცია, რომ აშშ-ში მცხოვრები ეკონომისტი დავით ამაღლობელი შესაძლოა, საქართველოს ფინანსთა მინისტრი გახდეს. დავით ამაღლობელი ბოლო წლები შტატებში ცხოვრობს. იქამდე 2 წლის განმავლობაში ეროვნული ბანკის პრეზიდენტის მოვალეობის შემსრულებელი იყო. სხვადასხვა დროს მუშაობდა საქართველოს პარლამენტში. განათლება მიღებული აქვს აშშ-ში, რის პარალელურადაც ორეგონის უნივერსიტეტში პროფესორის ასისტენტად მუშაობდა. „იმედის“ ინფორმაციით კი დავით ამაღლობელმა არ მიიღო ეს შეთავაზება და არ აპირებს ამ ეტაპზე საქართველოში დაბრუნებას.
მედიას განსაკუთრებით აინტერესებს, „როგორ აპირებს ხელისუფლება სტრუქტურული ცვლილებების ფონზე 120 მილიონი ლარის დაზოგვას“. შესაბამისი კითხვები მათ პარლამენტის წევრებს დაუსვეს - 
რომან გოცირიძე: ამ ცვლილებებს უნდა მოჰყვეს ასევე ცვლილებები ბიუჯეტში და უნდა გვაჩვენონ, სად არის 120 მლნ, რომლის ეკონომიასაც აპირებენ. სინამდვილეში იტყუებიან, ვინაიდან ხდება მხოლოდ მექანიკური გადაჯგუფება სტრუქტურების და ეს ემსგავსება სოფლის მეურნეობისა და გარემოს  დაცვის სამინისტროს შერწყმას, როდესაც ყველაფერი დარჩა იგივე, მათ შორის ქვედა სტრუქტურები და მეტიც,  3 მილიონით გაიზარდა სახელფასო ფონდი. სანამ რეალურად არ შემცირდება უვარგისი ხარჯები,  პროგრამები, ბიუროკრატიული ხარჯები, დაწყებული მანქანებით და ჯიპებით, დამთავრებული მივლინებებით და სხვა მომსახურებით,  ამ ცვლილების შედეგი იქნება ნულოვანი.
ზურა ჭიაბერაშვილი: ყველას გვესმის, რომ ასეთი ზოგადი ლაპარაკი 100-120 მილიონზე არასერიოზული საუბარია, იმიტომ, რომ  გაცილებით უფრო დიდია იმ თანხის მოცულობა, რაც ბიუჯეტიდან უყაირათოდ იფლანგება ერთი მხრივ და მეორე მხრივ გაცილებით დიდია ის საჭიროებები, რაც ქვეყანაში  სიღარიბის დაძლევას  სჭირდება.  ამიტომ მთავარი არის, რომ  როგორც კვირიკაშვლმა, ბახტაძემაც კი არ თქვას, რომ ახლა მე შევამცირებ და რა ეფექტი მოდის, 3 -4 თვეში ვნახოთ. არც არაფერი არ იყო კვირიკაშვილის შემთხვევაში და დარწმუნებული ვარ, არც არაფერი იქნება ბახტაძის შემთხვევაში, იმიტომ, რომ  საქმე არც სამინისტროების შემთხვევაშია და არც  კონკრეტულ მინისტრებში. საქმე არის, ვის წინაშეა მთავრობა ანგარიშვალდებული და ვიცით, რომ  ბიძინა ივანიშვილის წინაშეა ვალდებული და საქმე არის, აქვს თუ არა ხედვა მთვრობას. ამ  მთავრობას ხედვა არ აქვს.
ნინო ბურჯანაძე: არაფერი არ მომდის თავში გარდა იმ შეფასებისა, რაც ერთხელ უკვე გამოვიყენე აბსურდის თეატრთან დაკავშირებით. აბსურდულია საერთოდ ვითარება. ჯერ თავად პრემიერის კანდიდატი, რომელთან მიმართებაში აღმოჩნდა, რომ იმაზე გაცილებით მეტი კითხვები არსებობს, ვიდრე აქამდე წარმოგვედგინა. ეს როგორ არის ახლა, ორმაგი სტანდარტი, რომ „ცენტრ პოინტში“ მომუშავე ადამიანების ერთი ნაწილი უნდა ციხეში იყოს და მეორე - პრემიერ მინისტრად წარმოგვიდგეს? ეს ხომ აბსოლუტურად წარმოუდგენელია და ამიტომ ბიძინა ივანიშვილმა კეთილი ინებოს და თავად ბახტაძემაც და პასუხი გასცეს საზოგადოებას იმ კითხვებზე, რომელიც გაჩნდა. როგორია დევნილების სამინისტროს გაუქმება ქვეყანაში, სადაც ასიათასობით დევნილია და აუქმებ ამ სამინისტროს მხოლოდ იმიტომ, რომ მისი მინისტრი, სოზარ სუბარი უნდა გაუშვა სახლში? რას ნიშნავს განათლების, მეცნიერების, კულტურის და სპორტის სამინისტროს ერთად შერწყმა? მე მაგალითად მსოფლიოში მსგავსი პრეცედენტი არ მეგულება, თუმცა ეს ძალიან ნათლად აჩვენებს იმას, რომ ივანიშვილს და „ქართულ ოცნებას“ არც განათლებული ადამიანი სჭირდება საქართველოში და არც კულტურული. ის, რომ მათ მონები სჭირდებათ, ეს სრულიად ნათელია.
თამარ კორძაია: ამ ქვეყანაში მეფეც და მეფისნაცვალიც არის ბიძინა ივანიშვილი. შესაბამისად, როგორც მას მოუნდება, ისე წყდება და ამ ცვლილებების რეალისტობის იმიტომ არ სჯერა არავის. თავისთავად, მცირე მთავრობის იდეა არ ნიშნავს რაოდენობრივ სიმცირეს ან თუნდაც საბიუჯეტო ხარჯვის სიმცირეს. ეს გაცილებით უფრო ღრმა, კარგი იდეაა, რომელსაც არ ახორციელებენ არსად შუა საბიუჯეტო წელს. ეს ერთი საკითხი. მეორე, მცირე მთავრობის იდეა შეუთავსებელია კონსტიტუციურ უმრავლესობასთან და აქედან გამომდინარე, განუხორციელებელია.
გიორგი გუგავა: დღევანდელ პრემიერ მინისტრს მიუხედავად მისი ასაკისა საკმაოდ დიდი თაღლითური გამოცდილება გააჩნია და სწორედ ამ ნიშნით შეარჩია ყველაზე დიდმა თაღლითმა - ივანიშვილმა. არავითარი საბიუჯეტო თანხების დაზოგვა არ მოხდება. შენარჩუნებული იქნება მათი თანაპარტიელები, ნათესავები, მეგობრები, რომლებიც ჩასმული ჰყავთ შტატებში და რომელსაც ხალხის ხარჯზე საკმაოდ სოლიდური ხელფასები და დანამატები გააჩნიათ.     
ნუკრი ქანთარია: რაც არ უნდა მოადგილეები გავამრავლოთ ჩვენ, საბოლოოდ მაინც მოიყრის ერთ კაცთან, რომელსაც მინისტრი ერქმევა და ეს მინისტრი იქნება განათლების, მეცნიერების, კულტურის, სპორტის და არავინ ამ გრძელ სახელსაც აღარ იტყვის. იტყვის მარტო „განათლებას“, ასე რომ „კულტურა“ თვითონ ტერმინიც კი ამოგვივარდება ხმარებიდან. განათლების სფეროში, სადაც არის ზოგადი  განათლება,  პროფესიული განათლება, უმაღლესი განათლება, მეცნიერება, იცით, ამაში მე ვერ ვხედავ, რომ ეს იქნება შედეგიანი, თუმცა, როგორც ჩანს, პრემიერს აქვს მიზანი და ჰგონია, რომ ეს სასიკეთო ცვლილებებს გამოიწვევს. თეორიულად ლამაზად ჩანს ძალიან,  ჯანსაღი სხეული - ჯანსაღი სული, შემოქმედება და ჭკვიანი თავი, მაგრამ ერთობაში მე ვერ ვარ ყოველ შემთხვევაში იქითკენ, რომ  ეს პასუხისმგებლობა გავიზიარო. სახელოვნებო რაც არის, რაც ცოდნაზე არაა დამოკიდებული და  ითხზვება - ქართული კინო, თეატრი,  ქართული მუსიკა, ქორეოგრაფია, ხელოვნების დეპარტამენტად მაინც უნდა გამოყოფოდა და ცალკე დაქვემდებარებოდა პრემიერს.  ამ წინადადებით მივმართე კიდეც მაშინ და ჩაინიშნა, ვიფიქრებო და როგორც ჩანს, ამ ეტაპისათვის ჩაითვალა საჭიროდ ასე.
თემურ ჭკუასელი: მე ვფიქრობ, რომ არაფერი არ უქმდება. აქ ტერმინოლოგიაზეა  საუბარი, რომ მინისტრი იყო, კულტურის მინისტრი, ახლა  აღარ იქნება კულტურის მინისტრი, მაგრამ კულტურას ხომ ეყოლება კურატორი? მე ახლა, წარმოვიდგინოთ, რომ ჭკუასელი ხელმძღვანელობს კულტურას, რა მერქმევა? არავითარი მნიშვნელობა არ აქვს. მთავარია, ეგ საქმე გავაკეთო კარგად. რასაც ვაკეთებ, პიროვნებებზეა დამოკიდებული და არა სამინისტროზე. აქედან გამომდინარე, ვისურვოთ და ვეძებოთ კარგი მენეჯერები, რომლებიც  იმ დარგს გაუძღვებიან კარგად.
შოთა ხაბარელი: პრემიერ მინისტრმა დააანონსა, რომ ქვეყანაში განათლება იქნება პრიორიტეტი. აქედან გამომდინარე კულტურასაც თავისი დატვირთვა აქვს. იცით, კულტურა ერთ-ერთი მნიშვნელოვანი მიმართულებაა ქვეყნის და თუ ახლა ჩვენ სპორტს გადავხედავთ და პრემიერ მინისტრიც ზუსტად ამასაც ამბობს, რომ განათლება სპორტის გარეშე და სპორტი კულტურის გარეშე წარმოუდგენლად მიგვაჩნია, იმიტომ, რომ ეს ის სფეროებია, რომლის ქვეყნის წარმოჩენის ერთ-ერთი მნიშვნელოვანი  მიმართულებებია და აქედან გამომდინარე, უნდა შეირჩეს ისეთი ადამიანი, რომელიც ამ მიმართულებებით იქნება ჩამოყალიბებული.  
გია ვოლსკი: არ არის  ეს რეორგანიზაცია და ოპტიმიზაცია დაკავშირებული საკადრო შემცირებების ბუმთან,  ვინაიდან ეს უმუშევრობის პრობლემა ისედაც არსებობს საქართველოში და ეფექტური თანამშრომელი რასაკვირველია არის დეფიციტი და არა მარტო საქართველოში. აქედან გამომდინარე, ეკონომიკურ ზრდასთან ერთად სახელმწიფო სტრუქტურებზე გაწეული ხარჯები  დატოვებული იქნება იმავე დონეზე, რაც არის 2018 წელს. ზრდას კი საკმაოდ სერიოზულს ველოდებით იმ პროექტების განხორციელებით, რომელსაც მთავრობა გეგმავს. აქედან გამომდინარე, მოპოვებული ბიუჯეტისთვის დამატებითი თანხა არ იქნება საჭირო მთავრობისათვის. 
გია ჟორჟოლიანი: ბატონი ბახტაძე არ ამბობს, რომ სამინისტროების შერწყმით იქნება  100- 120 მილიონის დაზოგვა. ის ამბობს, რომ  4.3  % -დან მშპ-სთან მიმართებით  თუ მთავრობის ადმინისტრაციული სახელფასო ხარჯები შემცირდება 3.9 -მდე, მაშინ იქნება დაზოგილი 100- 120 მლნ. აქ ძალიან ბევრი ხარჯებია, ესაა სატრანსპორტო, ხელფასების გადააზრება და  ბევრი სხვა. უნდა ვკითხოთ, რას ამბობს და იქიდან უნდა  ... არავის უთქვამს, რომ ამ სამინისტროების გაერთიანება მოგვცმს 120 მილიონს, ამიტომ ეს დისკუსია უაზროა. მაგრამ მე მინდა კიდევ ერთხელ ხაზგასმით გავიმეორო  - ეგ ხარჯები უნდა შემცირდეს, სამმართველო, მაგრამ საბიუჯეტო ხარჯები უნდა გაიზარდოს. გადასახადები მდიდრებისათვის, მაღალ შემოსავლებზე გადასახადები უნდა გაიზარდოს. მხოლოდ ამის შემდეგ მივიღებთ განვითარებულ ქვეყანას.
დავით სერგეენკო: ეს ცვლილებები არის სწორი გზა, ოპტიმალური გზა, რათა ბევრი კარგი შედეგი მივიღოთ. ამ კონკრეტულ შემთხვევაში ორი სამინისტროს გაერთიანება, მოგეხსენებათ, არსებული სამინისტროს ფუნქციები იყოფა სამად და ერთ-ერთი მათგანი, სოციალური პოლიტიკის განმსაზღვრელი, გადმოდის ჯანდაცვის სამინისტროში. ეს მარტივი არ არის, მაგრამ მარტივი არც აქამდე ყოფილა ის აქტივობები, რაც ხორციელდება არსებული სტრუქტურის სამინისტროში. 
-თქვენ რამდენად მოგწონთ დევნილთა სოციალური დახმარებების პოლიტიკა და უნდა ველოდოთ თუ არა ცვლილებებს? თუ ახლა არის ის ეტაპი, როდესაც ჯერ კიდევ შესწავლის პროცესში ბრძანდებით?
-შესწავლის პროცესში მე საკუთრივ მიმდინარე სტრუქტურაში ვარ, თუმცა რაც შეეხება ზოგადად პრობლემატიკას, ძალიან კარგად ვიცნობ, რადგან დევნილების შემთხვევაში ეს არ არის მხოლოდ სოციალური ან მისი ერთი ვიწრო მხარე, ეკონომიკური, რადგანაც ეს რეალურად კომპლექსური პრობლემაა, რადგანაც ამ ადამიანებმა დაკარგეს საცხოვრებელი, რომლის შექმნაც მათი თაობების მიერ ხდებოდა. უფრო მეტიც, მათ დაკარგეს ისე ეს საცხოვრებელი და ქონება, რომ ჯერ-ჯერობით უკან დაბრუნების შესაძლებლობაც კი არ აქვთ და მათ რეალურად ჩახედეს სიკვდილს თვალებში, ანუ ეს არ არის მხოლოდ სოციალური პოლიტიკა, მხოლოდ ფინანსური დახმარება. ეს არის კომპლექსური მხარდაჭერა ამ ადმიანებისთვის, რათა შეძლებისდაგვარად შემცირდეს ამ პრობლემების აღქმა, ისინი აქტიურები იყვნენ სოციალურად და ეკონომიკურად, სანამ არ მოხდება მათი ღირსეული დაბრუნება მათ საცხოვრებელ ადგილებზე, რაც მე გულწრფელად მჯერა, რომ აუცილებლად მოხდება. 
-სწორედ მათი საჭიროებები შესახებ სახალხო დამცველი წერდა გასული წლის ანგარიშში. ომბუდსმენის ანგარიშში აღნიშნულია, რომ აუცილებელია დევნილთა საჭიროებებზე გათვლილი დახმარებები შემუშავება. ეთანხმებით თუ არა ომბუდსმენის შეფასებას?
-დიახ. პირობითად ორ ნაწილად გავყოთ საკითხი: ერთი, სოციალური საჭიროებები. რა თქმა უნდა, საჭიროებები უნდა იყოს გათვლილი თითოეულ ინდივიდზე, რა კონკრეტული საჭიროება აქვს და შეძლებისდაგვარად მაქსიმალური ხელშეწყობა აღმოუჩნდეს. ეს არ არის მხოლოდ ფინანსური დახმარება, მხოლოდ მონეტარული ან არამონეტარული დახმარება, არამედ მნიშვნელოვანია, მათთვის, ვისაც კი ეს შეუძლია, ასაკის და ჯანმრთელობის მდგომარეობის გამო აქტიური სოციალიზაცია. ეს ზოგადად სოციალური პოლიტიკაზე ვამბობ. რაც შეეხება დევნილებს, მათ ბევრად მეტი მორალური, ფსიქოლოგიური ტრავმა აქვთ მიღებული იმისგან, რომ ჯერ-ჯერობით ვერ ახერხებენ დაბრუნდნენ იქ, სადაც მთელი მათი წინა თაობები ქმნიდნენ ამ დოვლათს და მათ მისვლაც კი არ შეუძლიათ ამ ადგილას. ამიტომ მათდამი მიდგომა განსხვავებული და განსაკუთრებულია. ეს არ არის მხოლოდ სოციალური დახმარება, არამედ მრავალმხრივი მხარდაჭერაა, როგორც აქტიური სოციალური ცხოვრებისთვის, ასევე იმ მხარდაჭერისთვის, რაც ნაწილობრივ მაინც შეუმსუბუქებს ამ ტრავმას. მაგ. საზღვრისპირა რეგიონებში მცხოვრებებისთვის ჩვენ გვაქვს დამატებითი პროგრამები, რომლითაც ხელს ვუწყობთ მათ როგორც პროფესიულ მომზადებას, საუნივერსიტეტო განათლებას, დასაქმებას და ა.შ. ასევე, უფრო მეტი დახმარება გნებავთ ჯანდაცვით სერვისებში, რომ ადგილზე მაქსიმალური უზრუნველყოფა ჰქონდეთ და ნაკლებად მოუწიოთ მოშორებულ დიდ კლინიკებში ჩასვლა, რასაც ვახორციელებთ. აი, ეს ინტეგრაცია ამ ფუნქციების ერთიანი მართვის ქვეშ უფრო ხელშესახებად ეფექტურს გახდის და მე ვხედავ კიდევაც იმ ხელმოსაჭიდ წერტილებს, რაზეც შეიძლება ზემოქმედება და უფრო ეფექტიანი რომ გავხადოთ ეს ზემოქმედება.
- მცირე მთავრობის კონცეფციის ფარგლებში, როგორც ფიქრობთ, მიიღებთ საკადრო გადაწყვეტილებებს?
-კანონპროექტი, რომელიც წარდგენილი იქნება სულ მალე პარლამენტში, მოიცავს სხვა მრავალ ფაქტორთან ერთად 3-თვიან პერიოდს, როდესაც უნდა მოხდეს იმ უწყებების, რომლებიც შეერწყა ერთმანეთს, ფუნქციური ანალიზი და ოპტიმალური საშტატო განრიგის განსაზღვრა. ფუნქციები, რაც ხორციელდებოდა, გადმოდის, თუმცა დუბლირებული და ეს შეეხება ძირითადად ადმინისტრაციულ სამსახურებს, არაპროფილურ სამსახურებს. დუბლირებული შტატები ალბათ გაუქმდება, თუმცა ამაზე საჯარო სამსახურის ბიურო და სამინისტროები სწორი ანალიტიკით ეცდებიან, რომ 3 თვის განმავლობაში სამართლიანად და გამჭვირვალედ დახვეწონ ახალი საშტატო სტრუქტურა. 
- დღეს მამუკა ბახტაძემ თქვა, რომ კონსულტაციები მთავრობის საკადრო ცვლილებებზე დასრულებულია. რჩებით უწყების ხელმძღვანელად?
-დამერწმუნეთ, რომ მე კარგად ვაცნობიერებ საზოგადოების და მედიის ინტერესს, თუ ვინ იქნება ახალი მინისტრთა კაბინეტის წევრები. საქმე იმაშია, რომ ამის გათვალისწინებითაც კი ყველაფერს თავისი პროტოკოლი აქვს და ამის პირველად გაჟღერების უფლება აქვს საქართველოს პრემიერს დადგენილი წესით, ამიტომ ალბათ სულ რამდენიმე დღე უნდა დაველოდოთ ამას.  
-მედიასთან ადრე აღნიშნეთ, რომ ექიმობა გირჩევნიათ, ვიდრე მინისტრობა. დღესაც ასე ფიქრობთ?
-ასე ვფიქრობ, რა თქმა უნდა. ერთია სურვილი და მეორე - შენი ქვეყნის წინაშე მოვალეობა, მაგრამ მე რაც ეს კომენტარი გავაკეთე, იმის მერე ზუსტად აღვიდგინე, რომ 1979 წლიდან მსურს ექიმობა. ანუ როცა მე-9 კლასში ვიყავი, მაშინ გადავწყვიტე და მივყვები კიდეც ამ გზას.
- როგორ უნდა აღიქვას მაყურებელმა ის, რომ იუსტიციის მინისტრი არ იმყოფებოდა მთავრობის სხდომაზე?
-მოცემულობა ასეთია, რომ, სანამ არ დამტკიცდება ახალი მინისტრთა კაბინეტი, იქამდე დღეს არსებული 14 სამინისტრო და შესაბამისად მინისტრები აგრძელებენ მუშაობას. ერთი დღითაც კი არ შეიძლება ამ წყვეტის განხორციელება. ასე რომ თუ რამდენიმე მინისტრი არ ესწრებოდა, ეს ხდება ხოლმე არცთუ ისე იშვიათად, ზოგი მივლინებაშია ან ზოგი ჯანმრთელობის მდგომარეობის გამო, თუმცა ეს არ არის რაღაც სიმბოლური მინიშნება, რომ დღეს ვინც არ ესწრებოდა მთავრობის სხდომას, ისინი აღარ იქნებიან მთავრობის შემადგენლობაში. ეს მთავრობა მუშაობს იქამდე, სანამ არ დამტკიცდება ახალი მთავრობა. 
- იქნებიან თუ არა ახალი სახეები? დღეს დავით ამაღლობელის შესახებ გავრცელდა ინფორმაცია.
-მე კიდევ ერთხელ ვამბობ, რომ, მართლაც გულწრფელად პატივს ვცემ პოზიციას მედიისას, საზოგადოებისას, მაგრამ ეს უნდა დაასახელოს პრემიერმა. ჩვენ სულ რამდენიმე დღე გვაქვს დარჩენილი იქამდე, სანამ არ გაცხადდება ახალი მთავრობის შემადგენლობა.

შავ სიაში შევიდა ყველა ის პირი, რომელმაც დანაშაული 1991 წლიდან დღემდე ოკუპირებულ ტერიტორიებზე საქართველოს მოქალაქეების წინააღმდეგ ჩაიდინა. სია მალე ყველა პარტნიორ ქვეყანაში გაიგზავნება. სიაში მოხვედრილი ყველა პირის ვინაობა ჯერ-ჯერობით საჯარო არ არის.
მამუკა ბახტაძე:  ამ სიაში შეყვანილი არიან ბრალდებული და მსჯავრდებული პირები, რომლებიც მხილებული არიან ოკუპირებულ ტერიტორიებზე საქართველოს მოქალაქეების წინააღმდეგ ჩადენილ ისეთ უმძიმეს დანაშაულებებში, როგორიც არის მკვლელობა,  გატაცება, წამება და ამ დანაშაულთა დაფარვა. სიაში ჯერ-ჯერობით შეყვანილია 33 კაცი, რომლებმაც 1991 წლიდან დღემდე ოკუპირებულ ტერიტორიებზე საქართველოს მოქალაქეების მიმართ სხვადასხვა დანაშაული ჩაიდინეს. წარმოდგენილი სია ამომწურავი არ არის.  მთავრობამ განსაზღვრა ყველა ის ღონისძიება, რომელიც უნდა გატარდეს ოთხოზორია-ტატუნაშვილის სიაში შემავალი პირების მიმართ საერთაშორისო ორგანიზაციებისა და პარტნიორი ქვეყნების მიერ ყველა შესაძლო შეზღუდვის დასაწესებლად და სამართლის აღსრულების ხელშესაწყობად.  
ქეთევან ციხელაშვილი:  ოთხოზორიას შემთხვევაში ეს არის მსჯავრდებული პირი. ბრალდებულები ტატუნაშვილის მკვლელობასთან დაკავშირებით ასევე არიან ამ სიაში. 33 ადამიანია ამ სიაში, რომლებმაც სხვადასხვა დროს  სხვადასხვა დანაშაულში - ეს იქნება  მკვლელობა, არაადამიანური მოპყრობა, გატაცება თუ დანაშაულის  დაფარვა - არიან ბრალდებული ან მსჯავრდებული. პარლამენტის რეზოლუციის შესაბამისად განისაზღვრა ის ღონისძიებები, რომელიც უნდა გატარდეს ამ პირების მიმართ, რომ დაწესდეს ყველა შესაძლო შეზღუდვა და ამაში შედის მათ შორის ქონებრივი,  ფინანსური, გადაადგილების შეზღუდვა საერთაშორისო თანამეგობრობის მხრიდან სიაში შემავალი პირების მიმართ. 
დავით ზალკალიანი: ერთ-ერთი მნიშვნელოვანი გადაწყვეტილება, რომელიც ჯერ კიდევ ამ სიის წარდგენამდე იყო მიღებული, გახლავთ ევროპარლამენტში რეზოლუცია, რომელიც  პირდაპირ ავალდებულებს ევროკავშირს და მის  წევრ ქვეყნებს, რომ მათ  დააწესონ სანქციები იმ პირთა მიმართ, რომლებიც იქნებიან წარმოდგენილი ამ სიაში. მინდა განვაცხადო ასევე, რომ  დღევანდელი დადგენილების გამოქვეყნების შემდეგ და მას შემდეგ, რაც ის გადაეგზავნება პარლამენტს, საგარეო  საქმეთა სამინისტრო შემუშავებული გეგმის ფარგლებში ძალიან აქტიურად  გააგრძელებს საერთაშორისო თანამეგობრობის კონსოლიდაციას  იმ თვალსაზრისით, რომ მიღებული იქნას შესაბამისი  ზომები ამ სიაში წარმოდგენილ პირთა მიმართ.
დავით მათიკაშვილი: აქ არის საუბარი მათ ფინანსურ აქტივობაზეც. მაგალითად ბანკში ანგარიშების გახსნაზე, ქვეყნის გადაკვეთაზე. შესაბამისად აქ უკვე იმუშავებს ჩვენს სახელმწიფოსა და ჩვენს მეგობარ ქვეყნებს შორის არსებული ის ხელშეკრულებები, რომელიც სამართლებრივ დახმარებაზე მიუთითებენ და გულისხმობენ.  თუკი მაგალითად პირი არის წითელი ცირკულარით ძებნილი და ის ამ სიაშია შეტანილი, ეს კიდევ უფრო მეტად დააჩქარებს შესაბამისი პროცედურების აღსრულებას. ეს არ ნიშნავს, რომ  ყველა შემთხვევაში ეს ბიჭები არიან ძებნილები. ყველა კონკრეტულ ქეისს თავის სპეციფიკა გააჩნია. შესაბამისად ამ მოცემულობიდან გამომდინარე აქტივობებიც  ადექვატური და ანალოგიური იქნება.
სოფო ქაცარავა: აქტიურად ვითანამშრომლებთ საერთაშორისო საზოგადოებასთან, რომ ადექვატური რეაგირება მოხდეს ამ სიის მიმართ და სიაში შეყვანილი პირების წინააღმდეგ. ევროპარლამენტის მიერ მიღებული  რეზოლუცია არის უკვე წინგადადგმული ნაბიჯი ამ მიმართულებით. ამ ეტაპზე კონკრეტულად ვერ გეტყვით, რომელ ქვეყნებს გადაეცემა ეს სია. ჩვენ უნდა დავსხდეთ და გავიაროთ დეტალურად აღმასრულებელ ხელისუფლებასთან ერთად უკვე კონკრეტული ნაბიჯების შესახებ. 
გიორგი ტუღუში:  მთავარი სამუშაო არის ის, რომ ამ სიამ მოიტანოს რეალურად შედეგი. ანუ შეუქმნას კონკრეტული პრობლემები, მათ შორის მძიმე პრობლემებიც იმ ხალხს, ვინც მოხვდა ამ სიაში. რა თქმა უნდა, მე ვისურვებდი, რომ სიაში იყოს გაცილებით უფრო მეტი ადამიანი და მათ შორის რუსი პოლიტიკოსები, თუმცა წინასწარ მიჭირს კომენტარის გაკეთება იმიტომ, რომ ამავდროულად სია უნდა იყოს რეალისტური ისე, რომ სახელმწიფოებმა მოახერხონ ამ სიაში ჩამოთვლილი პირებისთვის  შეზღუდვების დაწესება.
რომან გოცირიძე:  სია არის უფრო  პოლიტიკურ-მორალური დოკუმენტი, სადაც ძირითადი სანქცია არის ვიზებზე უარის თქმა.  ეს ადამიანები ვერ შევლენ ევროპის ან სხვა სახელმწიფოებში, თუკი ეს ქვეყნები მას აღიარებენ. ამიტომ აქედან გამომდინარე უფრო ადვილად უნდა იყოს შესაძლებელი სიის გაფართოება და იმ ადამიანების მასში  მოხვედრა, რომლებმაც უშუალოდ კი არ ჩაიდინეს დანაშაული, არამედ ირიბად არიან რაღაც ფორმით კავშირში მსგავს ქმედებებთან.

მალხაზ მაჩალიკაშვილმა ზაზა სარალიძეს ის ოთახი უჩვენა, სადაც 19 წლის თემირლან მაჩალიკაშვილი 26 დეკემბრის ღამით საწოლში მოკლეს. კუპრავა, სარალიძე და მაჩალიკაშვილი ბჭობდნენ, „როგორ აიძულონ ხელისუფლება, დასაჯოს მათი შვილების მკვლელები“.
ზაზა სარალიძე: კონკრეტული შეთავაზებები არ არსებობს. გამოყოფილი გეგმები არ არსებობს. ჩვენ ვართ შვილმოკლული მშობლები, რომლებიც ვეძებთ სამართლიანობას. ვისაუბრეთ, როგორ შეიძლება, სამართლებრივი გზით ვებრძოლოთ ძალოვან უწყებებს, რომ გავიტანოთ ჩვენი სიმართლე. 
მალხაზ მაჩალიკაშვილი: რაც შეეხება პოზიციებს, ეს არის ბოლომდე ბრძოლა, სანამ თემირლანს არ აღიარებენ უდანაშაულოდ, სანამ არ იქნებიან დასჯილი მინისტრი გახარია, გომელაური, გოგაშვილი და ის სპეცრაზმელი. ჩავამატებ - სპეცოპერაციას ეძახიან, მაგრამ ეს იყო ტერაქტი.
ზვიად კუპრავა: ამ 14-დღიანი იძულებითი პაუზის და უკანონო პატიმრობის შემდეგ დავგეგმავთ მომავალი ბრძოლის სტრატეგიებზე, გეგმებზე. მოვილაპარაკოთ, თუ  რა ფორმით  გავაგრძელებთ ბრძოლას. აუცილებალდ გავაგრძელებთ მანამ, სანამ არ მივაღწევთ სამართლიანობას საბოლოოდ. ჩვენ საზოგადოებასთან დასამალი არაფერი არ გაგვაჩნია, თუმცა ტელევიზორს უყურებს გოგაშვილიც და გომელაურიც, ამიტომ არ გვინდა, რომ ჩვენი გეგმების გარკვეული ნაწილი იცოდნენ ამ ადამიანებმა. გარკვეულ ნაწილს ვტოვებთ დახურულად. ჩვენ ვეპატიჟებით მთელს საქართველოს, საზოგადოებას. პოლიტიკოსები არიან საზოგადოების ნაწილი. მათ შეუძლიათ, როგორც აქციის რიგითი მონაწილეები, მიიღონ მონაწილეობა, თუმცა ორგანიზატორები არ იქნებიან პოლიტიკოსები და ეს მათი აქცია არ იქნება. ეს იქნება ზაზას და მალხაზის აქცია.

თემირლან მაჩალიკაშვილის ტელეფონის ექსპერტიზა ამერიკელმა ექსპერტებმა უკვე დაასრულეს. „ქრონიკამ“ მოიპოვა საგამოძიებო მასალები, რომლებშიც ხმაურიან საქმეში ფიგურანტთა კავშირზეა საუბარი. მოპოვებული მონაცემებით ირკვევა, რომ ჩატაევს საქართველოში შემოსვლისთანავე რკინიგზის სადგურზე ნაყიდი მობილური დაახვედრეს, საიდანაც მან რამდენიმე ადგილზე დარეკა, მათ შორის თემირლან მაჩალიკაშვილთან. ნომრების იდენტიფიცირება მოწმეთა ჩვენებებიდან არის შესაძლებელი, მათ შორის ზურაბ გორნაკაშვილის ნაამბობიდან. სატელეფონო ამონაწერის მიხედვით, ჩატაევის ნომრიდან მაჩალიკაშვილთან პირველად დარეკეს იმ დღეს, როდესაც ჩატაევმა თურქეთ-საქართველოს საზღვარი არალეგალურად გადმოკვეთა. მასალებში არის აუდიოფაილიც, რომელშიც ბრალდებული რამაზ მარგოშვილი თემირლან მაჩალიკაშვილს ურეკავს და მას პირად მონაცემებს სთხოვს, რათა ანგარიშზე თანხა ჩარიცხონ. 
რამაზ მარგოშვილი (აუდიოფაილი): თემირლან, როგორ ხარ, ხომ არ გეძინა? დღეს, ხვალ ან ზეგ თუ არ  გეგმავ თბილისში წასვლას, შენი მონაცემები მჭირდება. ევროპიდან თანხა უნდა გადმორიცხონ 3-4 ადამიანზე, სახლის ფულია მისაცემი. გამომიგზავნე შენი მონაცემები, ხვალ და ზეგ თუ არ მიდიხარ.“
 „ქრონიკის“ მთავარი გამოშვების თანახმად, ბრალდებულმა რამაზ მარგოშვილმა უარყო, რომ ხმა რომელიც ჩანაწერში ისმის, მას ეკუთვნის -
რამაზ მარგოშვილი: გამოქვეყნდა ინფორმაცია, ვითომცდა მე თემირლანს ვთხოვდი მის პირად რეკვიზიტებს, რაც სიცრუეა და ასეთს არასდროს ჰქონია ადგილი. მე მაინტერესებს, როდის იქნა დანიშნული ექსპერტიზა და რითი დადგინდა ხმა, რომელზეც საუბრობდა ჟურნალისტი არის ჩემს მიერ გაჟღერებული და გადაგზავნილი. ყოველივე აღნიშნულიდან გამომდინარე იქმნება შთაბეჭდილება, რომ რადგან სუს-ს და პროკურატურას არ გააჩნიათ არანაირი მტკიცებულება, საზოგადოებას უქმნიან შთაბეჭდილებას, რომ ჩვენ ვართ ტერორისტები.“
თუმცა საპირისპიროს ამტკიცებს მისი მეუღლე, რომელმაც ქმრის ხმა ადვილად ამოიცნო -
-ჩანაწერი, რომელიც მოისმინეთ, არის თუ არა...
ლია (მარგოშვილის მეუღლე): ხო ჩანს, სახლზე რომ არის ლაპარაკი.
-და თქვენი მეუღლის ხმა არის ნამდვილად, ადასტურებთ, ხომ?
-სახლზე მისაცემი ფულიც არის ხომ ნახსნები, ნათლად ჩანს.
-ანუ ნამდვილად თქვენი მეუღლის ხმა არის?
-იმ ფულზეა ლაპარაკი, სახლზე გადასახდელი ფულია.
-და თქვენი მეუღლის ხმა არის ეს ხომ, ქ-ნო ლია?
-ხო.“
ზურაბ გორნაკაშვილის ჩვენება: მობილურის ნომერი არ მახსოვს, მაგრამ იყო პატარა, ღილაკებიანი მობილური, სავარაუდოდ „ნოკიას“ ფირმის. რაც ეხება ბარათებს, როგორც მახსოვს, იყო ორი ბარათი, ორივე იყო ჯეოსელის და როგორც მახსოვს, ერთ-ერთ სიმ-ბარათზე ეწერა ნომერი და მთავრდებოდა ციფრი 20-ით. სხვა დეტალების გახსენება არ შემიძლია. ისინი გამჭვირვალე პარკში იყო შეფუთული და მე არ გამიხსნია.“ 
 „წყარომ“, რომელმაც „ქრონიკას“ საქმის დეტალები უამბო, მაჩალიკაშვილის ტელეფონიდან ამოღებული ფოტოებიც მიაწოდა. ამ მასალების მიხედვით მაჩალიკაშვილი ვარკეთილში სწორედ ტერორიზმში ბრალდებულ ბორზიევთან და ახმეტოვთან ერთად ცხოვრობდა. „ისლამური სახელმწიფოს“ დროშის ფონზე თემირლანის ტელეფონში სწორედ ტერორიზმში ბრალდებული დაკავებული ბორზიევია. „ქრონიკამ“ ასევე მიაკვლია ბინას, რომელსაც ტერორისტული დაჯგუფების წევრები თბილისში ჩამოსვლისას ქირაობდნენ, ვიდრე ისანში, გაბრიელ სალოსის ქუჩაზე გადავიდოდნენ. ბინა კოტე გუჯეჯიანს ეკუთვნის, რომელიც ამბობს, რომ მას ბინის ქირას მაჩალიკაშვილი აწვდიდა. 
კოტე გუჯეჯიანი: მაკლერით მოხდა. თემირლანი ცხოვრობდა თვითონ. ვინმე რამაზი, ვინც დაჭერილია, მათან მქონდა ყოველთვის სატელეფონო კავშირები. მეზობლები ამბობენ, რომ სისტემატიურად ცხოვრობდა. თემირლანმა გადაიხადა, ანუ მომაწოდა ეს თანხა, რადგან როცა დავუკავშირდებოდი ხოლმე ვინმე რამაზის, ის მეუბნებოდა, რომ გადმოვურიცხავ ბავშვებს ფულს და გამოართვი შენ თვითონო.“
მიუხედავად ყველაფრისა, მაჩალიკაშვილების ადვოკატი მაინც უარყოფს თემირლანისა და ჩატაევის კავშირს. ადვოკატი ადასტურებს, რომ თემირლან მაჩალიკაშვილი ნამდვილად ცხოვრობდა ამ ადამიანებთან ერთად რამდენიმე თვის განმავლობაში ვარკეთილში ნაქირავებ ბინაში, „თუმცა მაჩალიკაშვილმა არ იცოდა ამ ადამიანების ტერორისტული საქმიანობის შესახებ“.
მარიამ კუბლაშვილი: საუბარია იმ ორი ჩეჩენი ახალგაზრდის შესახებ, რომელიც საქართველოში ორი წელი ცხოვრობდნენ და თემირლანმა პანკისში გაიცნო. მათ ერქვათ სხვა სახელი და გვარი, არავინ არ იცოდა, რადგან ისინი პანკისში ჩამოდიოდნენ და დადიოდნენ მთელ თბილისში, საქართველოში გადაადგილდებოდნენ თავისუფლად. „სეიფულა“ და „აბდულა“-თი იცნობდა ყველა. მათ საპასპორტო მონაცემებით სრულიად სხვა სახელი და გვარი აქვთ და ეს ადამიანები იქაც რჩებოდნენ, როგორც მარგოშვილის სტუმრები. მარგოშვილი არ უარყოფს, რომ ეს ადამიანები პირადად მისი სტუმრები იყვნენ და მათი დანაშაულებრივი საქმიანობის შესახებ არაფერი იცოდა. გაურკვეველია, არავინ არ იცის, უშაულოდ ახმედ ჩატაევს რა ნომერი ჰქონდა, მაგრამ იციან, რა ნომერი ჰქონდათ ჩეჩენი ეროვნების ბიჭებს, რომლებიც საქართველოში ორი წელი იყვნენ. ის ნომერი, ბოლოში 20-ით რომ მთავრდება, ათქმევინეს ცრუ მოწმეს, გორნაკაშვილს, რომელმაც 7-ჯერ შეცვალა ჩვენება, 7-ჯერვე საწინააღმდეგო თქვა და პროცესზე დამიდასტურა, რომ მან მოიტყუა, იტყუებოდა და მე ვკითხე, თუ რატო იტყუებოდა. დღეს რატომ გაახსენდა? იგი ამბობს, რომ არ ახსოვდა და ახლა გაახსენდა, რაღაც ბოლოში ნომერი 20 გადასცა. ეს ყველაფერი იყო სპეციალურად დადგმული.“
მამუკა არეშიძე: ფოტოები, რომლებიც იქ არის და ზოგიერთი სხვა მონაცემიც, რომელიც ამ ექსპერტიზის შედეგად გამოჩნდა, მოწმობს იმას, რომ დაღუპული მაჩალიკაშვილი სულ მცირე საქმის კურსში იყო, ვინ იყვნენ ეს ადამიანები. საუბარი იმაზე, რომ მას წარმოდგენა არ ჰქონდა, რა ჯგუფს განეკუთვნებოდნენ ბორზაევი და ახმეტოვი, საფუძველს მოკლებულია. ეს არ ნიშნავს, რომ მაჩალიკაშვილი ტერორისტი იყო, მაგრამ ის, რომ იცოდა, ვისთან ჰქონდა საქმე, ეს ფაქტია.“
გავრცელებულ ინფორმაციასთან დაკავშირებით ერთმანეთს არ დაემთხვა მაჩალიკაშვილის მამის და ზ. კუპრავას შეფასებები - 
მალხაზ მაჩალიკაშვილი: ტელეფონთან დაკავშირებით მე ერთ რამეს გეტყვით: ეს არის აგორებული ტყუილი. ვითომ ამერიკაში გააგზავნეს. ეს ხელისუფლება, ეს სუს-ის წარმომადგენლები ხედავენ, რომ მთელი ხეობა, მთელი საქართველო მხარს მიჭერს, ეს არის მათთვის ყველაზე არასასიამოვნო. ხალხს ბევრი შეუძლია, ძალა ხალხის ხელშია და იციან, რომ მე ამ ყველაფერს მივაღწევ. მაგ ტელეფონში სრულებით არანაირი არაფერი არ არის, უბრალოდ ჭორები, რომ ხალხს აზრი შეაცვლევინონ. რამაზ მარგოშვილი ეუბენბა თემირლანს, შენი მონაცემი მჭირდება, ფული რომ გადმოირიცხოს. ის ფული, ნებისმიერს კითხოთ, თუნდაც პატრულშიც კითხოთ, ის ფული იგზავნებოდა ევროპიდან ამის ბიძაშვილისგან სოფელ კუწახტაში ბინის საყიდლად. შეიძლება თუნდაც სულ სხვამ დარეკოს, ეს იმას არ ნიშნავს, რომ თემირლანს ჩატაევთან კავშირი ჰქონდა. თემირლანი ბავშვი იყო და ამ დონის ტერორისტი ბავშვის ნდობა  როგორ ექნებოდა, იმას მაინც როგორ არა ფიქრობენ ეს ადამიანები? 
ზვიად კუპრავა: რა თქმა უნდა, ეფბიაი უმაღლესი ნდობის კატეგორიის ექსპერტიზას ატარებს. შესაბამისად, მინიმალური რაიმე ეჭვის შეტანის საფუძველი არ უნდა არსებობდეს ამერიკულ ექსპერტიზაზე.“
„არასამთავრობოების“ ნაწილს კითხვები გაუჩნდა, ვინ და რა მიზნით მიაწოდა „იმედს“ ექსკლუზიური მასალები. განცხადება ამ საკითხზე ორგანიზაცია „იემსიმ“ გამოაქვეყნა. მათი აზრით, არსებობს კითხვები ამ მასალის გასაჯაროვების მიზნებთან დაკავშირებით. მათ გუშინ მიმართეს როგორც სუს-ს, ასევე პროკურატურას, რომ დაინტერესდნენ, როგორ მოხვდა ეს მასალა „იმედის“ ხელში. როგორც „ქრონიკის“ მთავარ გამოშვებაში აღინიშნა, საგულისხმოა, რომ არც ამ ორგანიზაციას და არც სხვა არასამთავრობოებს არ ჰქონიათ იგივე სახის რეგირება მაშინ, როდესაც იგივე სახის ინფორმაცია ვრცელდება სხვადასხვა მედიასაშუალების მიერ და ეს კატეგორიულად მიუღებელია „იმედის“ მენეჯმენტისთვის, რომლის შეფასებით, არასამთავრობოების მხრიდან ფიქსირდება არათანმიმდევრული და განსხვავებული მიდგომები სხვადასხვა მედიაორგანიზაციებთან დაკავშირებით და კითხვებს აჩენს ის, რატომ აღიზიანებს არასამთავრობო სექტორს მხოლოდ ის ფაქტები, რაც „იმედის“ ეთერში საჯაროვდება.
თამთა მიქელაძე: ამ განცხადების ადრესატი იყო სახელმწიფო უწყებები, სუსი, პროკურატურა, რომელიც ამ საქმეზე 6 თვის განმავლობაში სწორედ ასეთი საინფორმაციო სტრატეგიით ოპერირებს და ცხადია, ჩვენი ადრესატი არცერთ შემთხვევაში მედიასაშუალება, მითუმეტეს „იმედი“, არ იყო. 
-სიუჟეტში ასევე საუბარი იყო „პრაიმ ტაიმზე“. „იმედმა“ ზუსტად „პრაიმ ტაიმზე“ დაყრდნობით გაავრცელა ეს ინფორმაცია. თუ არ იყო შერჩევითი, რატომ არ იყო თქვენს განცხადებაში ნახსენები „პრაიმ ტაიმი“, რომელმაც პირველად გაავრცელა ეს ინფორმაცია?
-ჩვენს  განცხადებაში მითითებულია სხვადასხვა მედიასაშუალებები, რომელშიც ჩვენ კრებსითაც ვგულისხმობდით.
-თუმცა „იმედი“ ხაზგასმული იყო.
-თუმცა ის ინფორმაცია, რომელიც უშუალოდ ტელეფონზე ჩატარებული ექსპერტიზისას ამ ტელეფონიდან ამოღებულ ინფორმაციას ეხებოდა, ეს ექსკლუზიურად „იმედის“ მიერ გაშუქდა და სწორედ იმის გამო, რომ კონკრეტული ფაქტობრივი მნიშვნელობის ინფორმაციები, რომელიც დასტურდებოდა, მისი შეფასების საკითხი მეორეა, მაგრამ რომელიც გამყარებული იყო და ცდილობდა, გამყარებული ყოფილიყო კონკრეტული მტკიცებულებებით, სწორედ „იმედის“ მასალაში ჩანდა, განსხვავებით „პრაიმ ტაიმიდან“, რომელიც მთლიანად ვარაუდებზე, ბუნდოვან წყაროებზე იდგა და კიდევ უფრო შეიძლება პრობლემური იყო დასაბუთების და ვალიდურობის კუთხით მათ მიერ გაზიარებული ინფორმაცია“.

გაიმართა პარლამენტის საგამოძიებო კომისიის რიგით მესამე სხდომა. მკვლელობის გამოძიების საქმის პროკურორი ზაზა სარალიძეს ზეწოლაში ადანაშაულებს. ზვიად ფხაკაძე ამბობს, რომ გუშინწინდელი გამოკითხვის დასრულების შემდეგ ტელეფონით მუქარისშემცველი შეტყობინებები მიიღო, რომლის ავტორიც ზაზა სარალიძეა.
ზვიად ფხაკაძე: გუშინ, როდესაც მე კომისიას ვაძლევდი ახსნა-განმარტებას, ჩემს მობილურ ტელეფონზე შემოვიდა მუქარისშემცველი ტექსტები, რაც უკავშირდებოდა აშკარად ჩემს საპროკურორო საქმიანობას და ასევე კავშირში იყო იმ ახსნა-განმარტების შინაარსთან დაკავშირებით, რასაც მე კომისიას ვაძლევდი. აღნიშნულთან დაკავშირებით მე მივმართე შესაბამისი მოხსენებითი ბარათით კომპეტენტურ პირს და მოხდება სათანადო რეაგირება. ეს მუქარა ხდებოდა აშკარად ბ-ნი ზაზა სარალიძის მიერ, რომ იცოდეთ.“
პროკურორის და სარალიძის მიმოწერა - 
ზაზა სარალიძე: კიდევ ერთხელ გირჩევ, აზრზე მოდი; იმენა ძალით ითხრი სამარეს; ჩემი დედა მ... თუ გაპატიო. გინდა მუქარაში ჩათვალე აწი და რაც გინდა, ის ქენი.
ზვიად ფხაკაძე: ვინ ხარ და რა გინდა?
სარალიძე: გაიგებ მალე, რაც მინდა.“ 
------------------------------------------
ზაზა სარალიძე: რამდენ კომენტარს გააკეთებდა, რომელიც იცავდა მკვლელებს, იმდენი ვაგინებდი. მერე მომწერა: „ვინ ხარ და რა გინდაო“ და „გაიგებ მალე, რაც მინდა, ახლა ვეღარ მცნობ თქო? ზაზა ვარ სარალიძე, შენი დღეები დათვლილია მაგ ვითომ პროკურატურაში“ და ეს მუქარა არის? „კალანდიას ამართლებ კიდევ, შენი...“ ანუ კალანდიას ეპიზოდში როცა ამართლებდა. გუშინ მაგის იმას ხომ ვუყურებდი ჩვენებას პირდაპირ ეთერში და პერიოდულად ვწერდი ხოლმე, რამე რომ არ მომეწონებოდა. ამართლებდა მკვლელებს. აი ზუსტად მაშინ ვწერდი. „შენ ხარ მკვლელების ხელის დამფარებელი“. მერე მივაგინე კიდევ. „კალანდიას ამართლებ კიდევ, შენი გამზდელიც თქო...“   ამართლებდა და რა მექნა? ჩემი შვილის მკვლელებს იცავს კბილებით და ვთხოვდი, სად არის ჩემი შვილის მკვლელი თქო. ახლაც შევაგინებ თუ გინდათ, კაცო, რა პრობლემაა? სასამართლო დარბაზიდან რომ გამოვიქეცი, არ ვაგინებდი? მაშინ რატომ არ მომთხოვა პასუხი და თუ კაცია და თუ ვაჟკაცია, ადგეს და გაასაჯაროვოს ის, დახურულ სხდომაზე გავასაჯაროვებო, რომ იძახის. გაასაჯაროვოს პირდაპირ, რომ მთელმა საქართველომ ნახოს, რა სიტყვებით ვაგინებ და რატომ ვაგინებდი. რას ჰქვია მუქარისშემცველი წერილი? გაასაჯაროვოს და მიხვდება საზოგადოება, მუქარისშემცველი წერილი იყო თუ რაც იყო.
----------------------------------------------------
რაც შეეხება კომისიის სხდომას, კომისიის ოპოზიციონერ დეპუტატებთან სიტყვიერი დაპირისპირება მას შემდეგ დაიწყო, რაც ზვიად ფხაკაძემ დავით სარალიძის მკვლელობაში კიდევ ერთი მოზარდის – მიხეილ კალანდიას შესაძლო მონაწილეობა კატეგორიულად გამორიცხა. პროკურორის ვერსიით, კალანდია სარალიძის და მისი მკვლელობის მცდელობისთვის გასამართლებულის გაშველებას ცდილობდა და უშუალოდ მას მოკლული არასრულწლოვანისთვის დაზიანებები არ მიუყენებია.
ევროპული საქართველოს წარმომადგენლები ასევე უსვამდნენ კითხვებს ზვიად ფხაკაძესა და შინაგან საქმეთა სამინისტროს წარმომადგნელებს, თუ რატომ არ მიმართეს მათ ოპერატიულ-ტექნიკურ სააგენტოს, რათა მოესმინათ მოზარდების საუბრები ინცინდენტის შემდეგ. 
ირაკლი აბესაძე: თქვენ გუშინ ბევრჯერ ისარგებლეთ ბოროტად ამ შესაძლებლობით, გესაუბრათ რაღაც ოპერატიულ მოქმედებებზე და თავი აგერიდებინათ პირდაპირ შეკითხვისთვის. ვსაუბრობ 20 ფიგურანტზე მინიმუმ, რომელიც სახელობითად იყო ეზოში და ჩხუბში მონაწილეობდა. ჩხრეკა ჩატარებული გაქვთ მხოლოდ და მხოლოდ 5 სახლში. დანარჩენი 15 ადამიანის სახლში საერთოდ ჩხრეკა არ გაქვთ ჩატარებული, რომ მათი მაგალითად კომპიუტერული ტექნიკა ამოგეღოთ, სადაც ასევე შესაძლებელია სოციალური ქსელებით არსებული მიმოწერის შესახებ მიგეღოთ ინფორმაცია.
კახა სირაძე: მხოლოდ ერთი კითხვით შეიძლება შემოვიფარგლო მაგ თქვენ იმაზე, ასეთი ლოგიკით, რასაც თქვენ ბრძანებთ, მაშინ ყველა უნდა გაჩხრეკილიყო, მთელი სკოლა 51-ე, მთელი ხორავას ქუჩა და ა.შ. 
ირაკლი აბესაძე: რატომ უტრირებთ? ბ-ნო კახა, აბსოლუტურად არასწორი ბრძანდებით. ვსაუბრობთ 20 ახალგაზრდაზე, ერთმანეთის მეგობრებზე, ორ ჯგუფზე მეგობრების, რომლებსაც მოუხდათ ჩხუბი, რომლებიც ყველა შემსწრე არის მომხდარი მვკლელობების ფაქტის, ძალიან მძიმე დანაშაულის და თქვენ ეხლა ამას ანზოგადებთ და მეუბნებით, რომ მთელი თბილისი უნდა გამოგეკითხათ? 
გიგა ბოკერია: ამ პირებმა მისცეს საშუალება საგამოძიებო ორგანოების წარმომადგენლებს, რომ მათ თავისი თვალით ეხილათ მათი მიმოწერა, რომელიც სავარაუდოდ ადასტურებდა მათ მიერ მიცემულ ჩვენებას. ეს საქმეში რატომ არ აღმოჩნდა? ეს ხომ ადასტურებდა იმ ჩვენებას, რაც მისცეს? 
ზვიად ფხაკაძე: ამ კითხვაზე გაცემული მაქვს პასუხი. მათ მისცეს გამოძიებას ჩვენებები და მათ მიერ მიცემული ჩვენებები ურთიერთკავშირში იყო, ანუ განსხვავებული პოზიციები არ იყო ასახული.
გიგა ბოკერია: მძიმე მდგომარეობაში ხართ... 
ზვიად ფხაკაძე: მძიმე მდგომარეობაში არ ვარ, რატომ ვარ.
გიგა ბოკერია: აი მაგას ვნახავთ, ხართ თუ არა მძიმე მდგომარეობაში. 
ზვიად ფხაკაძე: ნუ მემუქრები, ბ-ნო გიგა. 
-----------------------------------------------------
სხდომის დაწყების წინ ზვიად ფხაკაძემ და კომისიაში „ქართული ოცნების“ წარმომადგენელმა სერგი კაპანაძის გუშინწინდელი განცხადებები შეაფასეს. კაპანაძემ გუშინწინ განაცხადა, რომ საჭიროა, ასევე ცალკე საქმედ გამოეყოს მკვლელობის საქმეს ერთ-ერთი მოზარდის სხეულზე მიყენებული დაზიანების საქმე. ასევე პასუხისგებაში უნდა მიეცეს ერთ-ერთი ბრალდებული მ.კ.
ზვიად ფხაკაძე: რაც შეეხება გაკეთებულ განცხადებებს, რომელიც შეეხებოდა ერთ შემთხვევაში კონფლიქტის ერთ-ერთი მონაწილის გ.მ-სთან დაკავშირებით საქმის გამოყოფას, მინდა კიდევ ცალსახად განვაცხადო, რაც არაერთხელ მითქვამს, აღნიშნულთან დაკავშირებით მიმდინარეობს გამოძიება. წარმოებაში არის სისხლის სამართლის საქმე, რომელიც გამოყოფილი იქნა ძირითადი ანუ მკვლელობის სისხლის სამართლის საქმიდან. რაც შეეხება მიხეილ კალანდიას პასუხისმგებლობას და როლს დანაშაულებრივ ქმედებაში, მე ცალსახად ვადასტურებ და ვაფიქსირებ, რომ კონკრეტული პირის თანამონაწილეობა როგორც თანაამსრულებლად ანდა კონკრეტული ჯგუფის მონაწილედ, გამოძიების სტადიაზე, ასევე სასამართლო განხილვის სტადიაზე არ გამოკვეთილა. თუ რატომ აკეთებს ბ-ნი სერგი ესეთ განცხადებას, მე ვერ მოგახსენებთ. ჯერ პირველი პირის გამოკითხვა არ არის დასრულებული და კომისიამ უკვე გადაწყვეტილება მიიღო. მარტივია და ბუნებრივია, ისმის კითხვა: რა საჭიროა მაშინ სხვა პირების გამოკითხვა კომისიის სხდომაზე, თუ უკვე კომისიამ მიიღო ეს გადაწყვეტილება? 
მამუკა მდინარაძე: ყველა სიტყვა, ყველა წინადადება, რომელიც გახმოვანდა საგამოძიებო კომისიის წინაშე, უნდა იქნას გადამოწმებული, დეტალურად შესწავლილი კომისიის ფარგლებში. თვითმხილველი მოწმეების ჩვენებები იქნება ძალიან საინტერესო და მათთან გვექნება უამრავი კითხვა ყველა დეტალთან დაკავშირებით და ამ ჩვენებების და სხვა საგამოძიებო მოქმედებების საფუძველზე, რომელიც უნდა ჩაატაროს კომისიამ მომავალში, უნდა მივიღოთ შესაბამისი გადაწყვეტილებები და უნდა გამოვიტანოთ დასკვნები. დღეს გამოტანილი დასკვნები არის ძალიან ნაჩქარევი.
სერგი კაპანაძე: ნაჩქარევი კი არა, დაგვიანებულია მოქმედებები სამწუხაროდ პროკურატურის მხრიდან და შსს-ს მხრიდან, რომლებსაც ეს ყველაფერი უნდა გაეკეთებინათ დეკემბერში. რაც შეეხება საბოლოო დასკვნას, ეს არ არის საბოლოო დასკვნა, ეს არის ერთ-ერთი შუალედური რეკომენდაცია. კითხვები არის რამდენიმე მიმართულებით. მათ შორის არის, რომ კონკრეტულ ფიგურანტებთან მიმართებაში არ იყო გატარებული საგამოძიებო მოქმედებები. ესეთები არის მაგ. გ.მ. მაგ მ.კ. ამასთან დაკავშირებით არის სწორედ ჩვენი რეკომენდაციები და კიდევ ბევრი სხვა მიმართულებით, მათ შორის რა არ გაკეთდა და რაც გაკეთდა, ის რატომ იყო უხარისხო და უშედეგო. არათუ კითხვებზე პასუხი ვერ მივიღეთ, პირიქით კიდევ უფრო მეტი კითხვა გაგვიჩნდა და კითხვები, რომელზეც ვფიქრობდით, რომ შეიძლება რაღც რაციონალური და არგუმენტირებული პასუხი ყოფილიყო, საერთოდ უპასუხოდ დარჩა. ესენი არიან კითხვები, რომელიც პირდაპირ მიუთითებს, რომ კონკრეტული საგამოძიებო ქმედებები არ ჩატარებულა ან არასწორად ჩატარდა ან დროულად არ იქნა კონკრეტული მტკიცებულებები ამოღებული. აქ შეიძლება ორი დასკვნა გაკეთდეს - ერთი, რომ ეს იყო კონკრეტული ჩარევა ან ეს იყო სერიოზული ჩავარდნა.
სოფო კილაძე: გაირკვა, რომ იყო მთელი რიგი საკითხები, სადაც არ ჩათვალა შესაბამისმა საგამოძიებო ორგანოებმა, რომ ის ღონისძიებები იყო გასატარებელი, მათ შორის სხვადასხვა ტექნიკის ამოღება - ტელეფონების, კომპიუტერების და ა.შ. ამაზე ოპოზიციამ დასვა შეკითხვები, თუმცა ჩვენ გვჭირდება მეტი ინფორმაცია, რომ დეტალებში ჩავიდეთ, რატომ არ იყო ეს კონკრეტული ნივთები ამოღებული და მთელი რიგი ღონისძიებები არ იყო განხორციელებული.

„კურიერი“ (21:00): თურქი ბიზნესმენი ქართველ  ბიზნესმენს და მის ნათესავ დეპუტატს თაღლითობაში ადანაშაულებს. ქემალ გაზიოღლუ ორ ინსტანციაში წაგებული საქმის უკან უმრავლესობის წევრის, გია ჟორჟოლიანის კავშირებსა და გავლენას ხედავს, რაც მისი თქმით, სამართლებრივ დავაში გადამწყვეტი აღმოჩნდა. უცხოელი ინვესტორის პრობლემები მას შემდეგ დაიწყო, რაც მან მიწის ნაკვეთი დეპუტატის ნათესავისგან კახა ჟორჟოლიანის მეზობლად იყიდა. დავის სასამართლოში გაგრძელების შემდეგ გადამწყვეტი სახელმწიფო ექსპერტიზის დასკვნა გახდა, რომლის საფუძველზეც სასამართლომ თურქ ბიზნესმენს მილიონიანი კომპენსაციის გადახდა დააკისრა. სწორედ ამ დასკვნის გაყალბებაში ადანაშაულებს ქემალ გაზიოღლუ დაპირისპირებულ მხარეს.
ქემალ გაზიოღლუ: 5 წელია, რაც ჩემი პროექტი გაყინულია ამ შენობისა და მისი მეპატრონის გამო. 5 წელია, დავა მაქვს ჩემთვის გაუგებარი მიზეზების გამო.“ 
თურქი ბიზნესმენი ქართველ კოლეგას თაღლითობაში ადანაშაულებს. ქემალ გაზიოღლუმ თბილისში ქეთევან წამებულის ქუჩაზე მდებარე მიწის ნაკვეთი წლების წინ მრავალფუნქციური დაწესებულების ასაშენებლად იყიდა, მერიისგან ნებართვაც მიიღო და საძირკვლის გათხრა დაიწყო. როგორც ბიზნესმენი ამბობს, აქედან იწყება მისი პრობლემებიც მეზობელი შენობის - სასტუმრო „ლონდონ პალასის“ მეპატრონე კახა ჟორჟოლიანთან, რომელიც „ქართული ოცნების“ დეპუტატის, გია ჟორჟოლიანის ნათესავია.
ქემალ გაზიოღლუ: ბატონმა კახა ჟორჟოლიანმა დამიბარა შეხვედრაზე და მითხრა, რომ მე მის შენობას საფრთხეს ვუქმნიდი, ვითომდა საძირკველის გათხრის დროს დავაზიანე მისი ობიექტი. იმედი მქონდა, რომ სასამართლო იქნებოდა სამართლიანი, მაგრამ ასე არ მოხდა. ორმა ინსტანციამ ექსპერტიზის საეჭვო დასკვნა გაიზიარა. ეს ტერიტორია ექსპერტებმა მხოლოდ ვიზუალური დათვალიერებით შეისწავლეს. მას შემდეგ, რაც ეჭვი შევიტანე ამ ექსპერტებისა და სასამართლოს ობიექტურობაში, დამოუკიდებელი მოკვლევა ჩავატარე. აღმოჩნდა, რომ ბატონ კახა ჟორჟოლიანს მისი ბიძა, დეპუტატი გია ჟორჟოლიანი ეხმარება. მგონია, რომ მსგავსი გავლენების გარეშე შეუძლებელი იყო, მიგვეღო ასეთი აბსურდული შედეგი.“
თურქმა ბიზნესმენმა პრესკონფერენცია გამართა და „ქართული ოცნების“ დეპუტატი კორუფციული სქემის მფარველობაში ღიად დაადანაშაულა. ქემალ გაზიოღლუ დარწმუნებულია, რომ ბიზნესმენი კახა ჟორჟოლიანი მას ექსპერტიზის გაყალბებული დასკვნებითა და ძალაუფლების მქონე პოლიტიკოსების გავლენით ებრძვის. მან საქართველოს ხელისუფლებას მიმართა -
ქემალ გაზიოღლუ: მე თურქი ბიზნემენი ვარ, საკმაოდ ცნობილი თურქეთში და მაქვს არაერთი ბიზნესი სხვადასხვა ქვეყანაში. ვიცნობ ძალიან ბევრ თურქ კოლეგას, რომლებიც ჩემი მაგალითის საფუძელზე საქართველოში საკუთარ გეგმებს ცვლიან. ჩემმა ხუთწლიანმა პრობლემებმა და თაღლიღურმა სქემამ, რომელშიც აღმოვჩნდი, ისინი დააფიქრა. მგონია, რომ ეს საქმე მხოლოდ ჩემი პრობლემა არ არის, ეს ქვეყნის პრობლემა უნდა იყოს.“
მთავარი დოკუმენტი, რომლის გაყალბებაშიც თურქი ბიზნესმენი და მისი ადვოკატები კახა და გია ჟორჟოლიანებს ადანაშულებენ, სამხარაულის ექსპერტიზის ბიუროს დასკვნაა, რომელიც ექსპერტებმა ვიზუალური დათვალიერების შედეგად დადეს.
ხათუნა გრიგალაშვილი: მმართველი პოლიტიკური ძალის ერთ-ერთი წარმომადგენელი, როგორიც არის გია ჟორჟოლიანი, მის ძმიშვილს, თუ მის ნათესავს, როდესაც ეხმარებიან, თუ დაურეკავენ და ეტყვიან, რომ ასეთი დასკვნა უნდა გასცენ და ექსპერტიზის ბიურო ფეხზე დგას, რომ როგორმე ჟორჟოლიან კახაბერს მიეხმარონ, რათა თურქ ბიზნესმენს გამოსძალოს მილიონობით ლარი, ბუნებრივია ჩვენ პრეტენზია გვაქვს და გზავნილი აღმასრულებელი ხელისუფლების მიმართ არის ის, რომ მიხედონ სამხარაულის ეროვნულ ბიუროს.“
სასტუმრო „ლონდონ პალასში“ ირწმუნებიან, რომ შენობას პრობლემები მას შემდეგ შეექმნა, რაც მეზობლად საძირკველი გათხარეს. „ლონდონ პალასის“ მფლობელი ადასტურებს, რომ გია ჟორჟოლიანი მისი ბიძაა, თუმცა ბრალდებას უარყოფს და მცდარი ინფორმაციის გავრცელებისთვის გეგმავს, თურქ ბიზნესმენს სასამართლოში უჩივლოს.
კახა ჟორჟოლიანი: ამ პროცესებს ვიგებ იმიტომ, რომ მართალი ვარ. ეს არის პროვოკაცია, რადგან ამ პასუხისმგებლობას აგერიდონ და თავი რაღაცით გაიმართლონ. არანაირი შეხება გიას ამ საქმესთან არ აქვს, არც იცოდა ამ დავის შესახებ. მაგის სახელის გასვრა ასეთი ბინძური მეთოდებით, არ ვაპატიებ მაგას, აუცილებლად შევიტან სარჩელს.“
ბრალდებას კატეგორიულად უარყოფს გია ჟორჟოლიანიც, რომელიც „კურიერთან“ სატელეფონო ინტერვიუში ირწმუნება, რომ მისი ნათესავის სასამართლო დავაზე დღემდე ინფორმაციაც არ ჰქონდა.
გია ჟორჟოლიანი: საექსპერტო ბიუროზე ზეგავლენა მაქვს მე და იმას ვაწერინებ ტყუილ დასკვნას - ეგეთ სისულელეზე...
-გამორიცხავთ, რომ ბ-ნი კახა იყენებდეს თქვენს სახელს?
-ვკითხე, შემთხვევით სადმე ხომ არ გითქვამს მეთქი და იფიცება, არაო.“
თურქ და ქართველ ბიზნესმენებს შორის დავა ახლა ბოლო - უზენაეს ინსტანციაშია. უცხოელი ბიზნესმენი ამბობს, რომ სწორედ ამ გადაწყვეტილებაზეა დამოკიდებული, დატოვებს თუ არა საქართველოს.“

[bookmark: _Toc517849823]მთვარისა ნავერიანი ნიკა გვარამიას პასუხისგებაში მიცემას ითხოვს

მოქალაქე მთვარისა ნავერიანი და მისი უფლებადამცველი ნიკოლოზ მჟავანაძე პროკურატურას „რუსთავის 2“- ის დირექტორის, ნიკა გვარამიას პასუხისგებაში მიცემას სთხოვენ. განცხადება პროკურატურასთან გამართულ აქციაზე გაკეთდა, რომელიც აქციის მონაწილეების თქმით გამაფრთხილებელი ხასიათის იყო.
მათივე განმარტებით, თუ პროკურატურა კონკრეტულ ნაბიჯებს არ გადადგმას, ფართომასშტაბიან აქციას გამართავენ.
მოქალაქე მთვარისა ნავერიანმა ნიკა გვარამიას წინააღმდეგ სარჩელი პროკურატურასთან ზაზა სარალიძის მხარდამჭერ აქციაზე მომხდარი ინციდენტის შემდეგ შეიტანა. ნავერიანი ნიკა გვარამიას ფიზიკურ ძალადობასა და სიტყვიერ შეურაცხყოფაში სდებს ბრალს.

ინტერპოლის მიერ ძებნილი  ყაზახეთის მოქალაქე, რომელიც სამართალდამცველებმა რუსთაველის  გამზირზე მიმდინარე აქციის დროს ერთ-ერთ კარავში დააკავეს, უკვე  ექსტრადირებულია. 1982 წელს დაბადებული პირი ყაზახეთის ქალაქ ასტანის ინტერპოლის მიერ წითელი ცირკულარით 2014 წლის 8 სექტემბრიდან იძებნებოდა.  მას ბრალად ყაჩაღობა და მკვლელობა ედება.

პროკურატურის შუამდგომლობის საფუძველზე კიდევ ერთი პოლიტპატიმარი გამართლდა, ერთი მოქალაქის მიმართ კი განაჩენი გადაისინჯება, – ამის შესახებ ინფორმაციას მთავარი პროკურატურა ავრცელებს. მთავარი საგამოძიებო უწყების ინფორმაციით, გიორგი ზავრაშვილი 2007 წელს ოპოზიციური პოლიტიკური მოძრაობის აქტიური წევრი იყო და მონაწილეობას იღებდა ხელისუფლების წინააღმდეგ მიმართულ აქციებში. ამ მიზნით მის მიმართ ყალბი დაკავების ოქმი შეადგინეს და ხულიგნობის მუხლით 8 წლით თავისუფლების აღკვეთა მიუსაჯეს. ასევე განჩინების გადასინჯვის მოთხოვნით პროკურატურა ნოდარ კაკაბაძის საქმეზე ქუთაისის სააპელაციოო სასამართლოს მიმართავს. გამოძიების ინფორმაციით. ნოდარ კაკაბაძე 2011-2012 წლებში ქონების იძულების დათმობის მიზნით უკანონოდ გაასამართლეს. ამ დროისთვის მას მისი კომპანიის კუთვნილებაში არსებული საფრენი აპარატები დაუბრუნდა. ამ საქმესთან დაკავშირებით შესაძლოა, ბაჩო ახალაიას ბრალი დაუმძიმდეს, რადგან ბიზნესმენი ზეწოლაში სწორედ მას ამხელს. 

ნაცმოძრაობა „ქართულ ოცნებას" კარტელური გარიგებების ხელშეწყობასა და აქციზის ფასის გაორმაგებაში ადანაშაულებს, რომელმაც საწვავის ფასის ზრდაზე გავლენა იქონია. ნაციონალები ხელისუფლებასა და ნავთობიმპორტიორებს სასწრაფო რეაგირებასა და ფასის კლებას ურჩევენ, წინააღმდეგ შემთხვევაში კი იმუქრებიან, რომ „ხელოვნურად მომატებულ ფასს პასუხს საზოგადოება გასცემს“.
ზურა მელიქიშვილი: ის, რომ  2017 წლის 1 იანვრიდან აქციზის ფასი გაორმაგდა, ამან ასახვა ჰპოვა ბენზინში და დღესვე ნიშნულს რომ დაუბრუნდეს, რაც იყო 2017 წლამდე გადასახადი, 20 თეთრით შემცირდება ერთ ლიტრზე ბენზინის ფასი. მინდა, ხელისუფლებას მივმართო და ვუთხრა: ან ამას ნებით გააკეთებენ და 20 თეთრით შეამცირებენ ბენზინის ფასს, მინდა მივმართო ნავთობიმპორტიორებს, რომლებმაც ყველაფერი უნდა გააკეთონ იმისთვის, რომ საწვავის ფასი დაუბრუნდეს ნორმალურ ნიშნულს, ან ან არადა მიიღებენ ძალიან დიდ წინააღმდეგობას მოსახლეობის მხრიდან.

[bookmark: _Toc517849827]„ქუჩის ბიჭების“ სოლისტზე მომხდარი თავდასხმის გამო ორი ახალგაზრდა ქალი  დააკავეს

მათ შორის ერთ-ერთს, 29 წლის თ.ჯ.-ს განზრახ მკვლელობის მცდელობაში ედება ბრალი. შინაგან საქმეთა სამინისტროს განცხადებაში დანაშაულის მოტივზე არაფერია ნათქვამი. შემთხვევის ადგილიდან სათვალთვალო კამერით გადაღებული კადრები ამოღებულია. როგორც თვითმხილველები ყვებიან, გოგონებმა ირაკლი ნოზაძეს საცხოვრებელ კორპუსთან მიაკითხეს და ჩასვლა მოსთხოვეს, რის შემდეგაც მომღერალი მათ მანქანაში ჩაჯდა, რამდენიმე წუთში კი ავტომობილიდან ცივი იარაღით დაჭრილი გადმოვიდა. მძიმე დაზიანებებით ნოზაძე („პიკასო“) ამ დრომდე რეანიმაციულ განყოფილებაში რჩება.
ჯერ-ჯერობით უცნობია, აღიარებენ თუ არა დაკავებულები ბრალს. მათი დაკავება მოსკოვის გამზირზე მდებარე საერთო საცხოვრებელში მოხდა, სადაც ისინი იმალებოდნენ.
„იმედის“ ინფორმაციით, ჩხუბი ნარკოტიკების გაყოფას უკავშირდებოდა. „კურიერმა“  კი გაავრცელა ინფორმაცია, რომ კონფლიქტი 50 ლარის ღირებულების ჯერ-ჯერობით უცნობ საგანს უკავშირდება - ბრალდებულმა 50 ლარი გადასცა ირაკლი ნოზაძეს გარკვეული ნივთის შესაძენად, თუმცა რა ნივთზეა საუბარი, უცნობია. ამის გამო დაიწყო ურთიერთშელაპარაკება, რომლის შედეგადაც ირაკლი ნოზაძე მძიმედ დაიჭრა.

სამტრედიაში გარდაცვლილი დემურ სტურუას სუიციდის ფაქტთან დაკავშირებით ბრალდებული ყოფილი პოლიციელი ქუთაისის სააპელაციო სასამართლომ წარდგენილ ბრალდებაში უდანაშაულოდ სცნო. სააპელაციო სასამართლომ ძალაში დატოვა საქალაქო სასამართლოს 2017 წლის 9 ივნისის გადაწყვეტილება, რომლის მიხედვითაც გოდერძი თევზაძეს გამამართლებელი განაჩენი გამოუტანეს. პროკურატურამ გადაწყვეტილება სააპელაციო სასამართლოში გაასაჩივრა და პირველი ინსტანციის სასამართლოს გადაწყვეტილების გაუქმებას ითხოვდა. პროკურატურა ყოფილ პოლიციელს უფლებამოსილების გადამეტებასა და თვითმკვლელობამდე მიყვანას ედავებოდა. შემთხვევა 2016 წლის აგვისტოში მოხდა. დემურ სტურუა დაფნარში, საკუთარ სახლში გარდაცვლილი იპოვეს. მან წერილი დატოვა, სადაც ზეწოლაში მაშინ მოქმედ პოლიციელს, გოდერძი თევზაძეს ადანაშაულებდა. 

მთავარი მაკონტროლებელი პოლიტიკაში კრიპტოვალუტის გამოყენებასა და სოც. ქსელებით ცრუ ინფორმაციის გავრცელებას მთავარ გამოწვევად ასახელებს. როგორც აღმოჩნდა, სხვა ქვეყნების მსგავსად პრობლემა საქართველოშიც მწვავედ დგას. აუდიტში პრევენციულ ღონისძიებებზე მუშაობა უკვე დაწყებულია. 
ზურა ჯაფარიძე: ჩვენ თუ ვინმე შემოგვწირავს კრიპტოვალუტას, „გირჩი“ ამას სიამოვნებით გამოიყენებს და გვსდიოს, რამდენიც უნდა, აუდიტის სამსახურმა. როგორ დაგვიჭერს, ერთი ვნახოთ.“ 
„გირჩი“ პირველი და ამ დროისთვის ერთადერთი ორგანიზაციაა, ვინც საკუთარ საიტზე ე.წ მაინინგი გაუშვა და მომხმარებელების დახმარებით დაფინანსება კრიპტოვალუტით მიიღო. თანხა მიზერული აღმოჩნდა და პროცესი შეაჩერეს. ზურა ჯაფარიძე აცხადებს, რომ კრიპტოვალუტასთან ბრძოლა შეუძლებელია და აუდიტის სამსახურმა სხვა პრობლემების მოგვარებაზე უნდა იზრუნოს.
ზურა ჯაფარიძე: მე არ მჯერა, რომ აუდიტის სამსახურში სერიოზულად ვინმეს სჯერა, რომ ისინი ამას მოახერხებენ იმ ფონზე, როდესაც თვითონაც კარგად იციან, რომ ჩვეულებრივი ფულით შემოწირულობებსაც კი ვერ აკონტროლებენ წესიერად. კრიპტოვალუტის კონტროლი ვერ შეძლო ჯერ ვერავინ დედამიწაზე და ქართულმა აუდიტის სამსახურმა რა უნდა გააკონტროლოს, უბრალოდ წარმოუდგენელია.“
სწორედ გუშინ რეგიონულ კონფერენციაზე გენერალურმა აუდიტორმა ერთ- ერთ მთავარ გამოწვევად პოლიტიკაში კრიპტოვალუტის გამოყენება და ფეიკ-ნიუსების გავრცელებაში სოციალური მედიის როლი დაასახელა. ირაკლი მექვაბიშვილი ამბობს, რომ კრიპტოვალუტის საკითხი გამჭვირვალობის პრობლემებს ქმნის. ახლა აუდიტში პრევენციულ ღონისძიებებზე მუშაობენ.
ირაკლი მექვაბიშვილი: კრიპტოვალუტების თემა გამჭვირვალობის თვალსაზრისით გარკვეულ პრობლემას წარმოადგენს, ამიტომ ჩვენ ძალიან დიდი ყურადღება გვმართებს ამ კუთხით. 
ზურაბ აზნაურაშვილი: მთავარი მიზანი არის, მოხდეს იდენტიფიცირება და დაფინანსების წყაროების გამჭვირვალობა. შესაბამისად, ეს იქნება კრიპტოვალუტის თუ მაინინგის საშუალებით მიღებული შემოსავალი, ეს უნდა იქნეს დეკლარირებული.“
არასამთავრობო ორგანიზაციები მთავარ პრობლემას კრიპტოვალუტის გამოყენებაში ვერ ხედავენ. ამბობენ, რომ საკითხი შესასწავლია, ამიტომ კონკრეტული რეკომენდაციები არ აქვთ. 
ლევან ნატროშვილი: საჭიროებს ეს საკითხი კიდევ უფრო მეტ შესწავლას, თუ რა შეიძლება ამ მხრივ გაკეთდეს, რომ პარტიებს ჰქონდეთ, მათ შორის, თუნდაც, პლატფორმის გამოყენების საშუალებით, გარკვეული შემოწირულობის მიღება, ოღონდ არ უნდა მოვიდეს ეს წინააღმდეგობაში იმ ძირითად პრინციპებთან, რაც დაკავშირებული არის პოლიტიკური პარტიების დაფინანსების გამჭვირვალობასთან.“
საერთაშორისო ექსპერტები მიიჩნევენ, რომ პოლიტიკაში კრიპტოვალუტა პრობლემას მისი ახალი კონცეფციისა და ბუნდოვანი სამართლებრივი ფორმის გამო ქმნის, რადგან ის ხელშესახები არ არის და მისი წარმომავლობაც ანონიმურია. დემოკრატიისა და საარჩევნო დახმარების საერთაშორისო ინსტიტუტის ანალიტიკოსის რეკომენდაციით, ერთ-ერთი გამოსავალი ტექნოლოგიების ათვისება და კარგი სპეციალისტების დაქირავებაა. 
იუკუჰიკო ჰამადა: რამდენიმე ასპექტით გვმართებს სიფრთხილე. პირველ რიგში, უნდა ვიცოდეთ წარმომავლობა და უნდა განიხილოთ ისიც, რას ნიშნავს თქვენი ქვეყნისთვის კრიპტოვალუტა. ეს სფერო ყოველდღიურად იცვლება, რადგან მაღალტექნოლოგიური ციფრული სამყარო მუდმივად ვითარდება. ინტერნეტ-ტექნოლოგიების სპეციალისტებს ხშირ შემთხვევაში სათანადო ყურადღება არ ექცევათ. საჭიროა ამ გამოწვევებზე შესაბამისი პასუხი და კარგი სპეციალისტების დაქირავება. 
ირაკლი კოვზანაძე: ვფიქრობ, აუდიტმა და ეროვნულმა ბანკმა უნდა იმუშაოს შესაძლებლობის ფარგლებში, რადგან ეს ახალი გამოწვევაა. წელს გველოდება საპრეზიდენტო არჩევნები და ამ თვალსაზრისით, ვფიქრობ, როგორც აუდიტი, ნებისმიერი სახელმწიფო უწყება უნდა მოემზადოს, მათ შორის, პარლამენტიც.“
დღეს რეგიონულ კონფერენციაზე „ფული პოლიტიკაში“ ერთ-ერთი მთავარი თემა სწორედ კრიპტოვალუტის გამოყენება იქნება. მომხსენებლებს შორის საერთაშორისო ანალიტიკოსებთან ერთად ზურა ჯაფარიძეც იქნება.

ის პრეზიდენტის სარეზერვო ფონდიდან იმ პროექტის ფარგლებში დაფინანსდა, რომელიც მსგავსი მუზეუმების გახსნას საქართველოს სხვადასხვა რეგიონებში ითვალისწინებს. პროექტის მიზანია, „ხელი შეუწყოს ადგილობრივი მოსახლეობისა და უცხოელი სტუმრებს ცნობიერების ამაღლებას ოკუპაციის შესახებ“. მუზეუმში რუსეთის მიერ საქართველოს ოკუპაციის ამსახველი  ფოტო და ვიდეომასალაა განთავსებული. სივრცე ასევე გამოყენებული იქნება საგანმანათლებლო პროექტებისთვის,  მოსწავლეთა შეხვედრებისა და საჯარო ღონისძიებებისთვის.  

საქართველოს, აზერბაიჯანისა და სომხეთის წარმომადგენლებმა წამების პრევენციის მექანიზმების შესახებ წლიური ანგარიშების პრეზენტაცია წარადგინეს. ანგარიშებში საუბარია სამი ქვეყნის თავისუფლების აღკვეთისა და შეზღუდვის ადგილებში წამებასა და არასათანადო მოპყრობასთან დაკავშირებით არსებულ მდგომარეობაზე და გამოწვევებზე. 
ნინო ლომჯარია: მინდა, გავიხსენო სურამის ფსიქიატრიული დაწესებულება, სადაც ძალიან მძიმე ვითარება ვნახეთ, როდესაც რეალურად უსუსური პაციენტები, რომელთაც უნდა ჰქონდეთ შექმნილი თერაპიული გარემო, მოთავსებული იყვნენ ღირსებისშემლახავ პირობებში, რაც ჩემი აზრით უტოლდებოდა ნამდვილად წამებას. ამიტომ ძალიან მნიშვნელოვანია, რომ მათი მდგომარეობა ძალიან მალე გაუმჯობესდეს.“
წამების მსხვერპლთა რეაბილიტაციიის ცენტრი „ემპათია“ კი დამოუკიდებელი საგამოძიებო ორგანოს შექმნას მოითხოვს.  მათი განცხადებით, ეს უნდა იყოს დამოუკიდებელი სტრუქტურა, რომელსაც პროკურატურის მსგავსი უფლებები ექნება.
მარიამ ჯიშკარიანი: ჩვენი აზრით, საერთაშორისო სტანდარტებით და საქართველოს მიმართ გაცემული რეკომენდაციებით, ეს არის გაეროს წამების მომხსენებლის რეკომენდაცია გაცემული საქართველოზე, ეს უნდა იყოს სრულიად დამოუკიდებელი საგამოძიებო სტრუქტურა ისეთივე ფუნქციებით, როგორიც გახლავთ პროკურატურა. მას არ უნდა ჰქონდეს შეზღუდვა არანაირ საქმის მასალებზე. 
სოსო ხატიაშვილი: ჩვენი მოთხოვნა არის, რომ სახელმწიფომ გამოყოს ცალკე პროკურატურისგან და შექმნას დამოუკიდებელი საგამოძიებო მექანიზმი სახელმწიფო მოხელის მხრიდან სავარაუდოდ ჩადენილი დანაშაულების შემთხვევაში, რაც არის ჩვენი ვალდებულება აღებული. ეს არ უნდა იყოს მხოლოდ ფორმალური და რეალურად იყოს საგამოძიებო მექანიზმი შექმნილი.

პროექტის ფარგლებში 7კმ-იანი მონაკვეთის სრული რებილიტაცია იგეგმება, რაც ახალი ტროტუარების, სანიაღვრე ქსელისა და ორზოლიანი საავტომობილო გზის მოწყობას გულისხმობს. სამუშაოები სექტემბერში დასრულდება.
კახა კალაძე: ჩატარდა მიწისქვეშა სამუშაოები საკანალიზაციო. მოეწყო სანიაღვრე სისტემა. აქ ხედავთ თქვენ უკვე ბორიდურების მოწესრიგებაც დაწყებულია. უახლოეს დღეებში დავიწყებთ ასევე ამ მწვანე სივრცეების მოწყობას და მოწესრიგებას და მგონია, რომ მნიშვნელოვანია ასეთი ინფრასტრუქტურული პროექტების განხორციელება დედაქალაქში.
გალაქტიონ ბუაძე: პროექტი ითვალისწინებს დაახლოებით 7,5 კმ გზის სრულ რებილიტაციას და ბორდიურების გამოცვლას. საერთო ღირებულებით 8 მლნ ლარზე მეტი გვიჯდება ეს პროექტი. ყველა სამუშაო მიმდინარეობს გეგმა-გრაფიკით. ასევე პარალელურ რეჟიმში მიმდინარეობს ჯივიპი-ს სამუშაოები და ისინიც ასევე გეგმა- გრაფიკის თანახმად მიმდინარეობს და პროექტს გავხსნით დათქმულ ვადებში.

ნახევარი მილიონი ლარის დავალიანების მქონე კლუბს დამატებითი ჯარიმა ფიფამ დააკისრა. ირკვევა, რომ „გურიას“ ერთ-ერთი ბრაზილიური კლუბის სასარგებლოდ 40 500 ევროს, ხოლო ფიფასთვის 5 000 შვეიცარიული ფრანკის გადახდა მოუწევს. ეს ფაქტი ლანჩხუთში პოლიტიკური განხილვის საგანიც კი გახდა.
კახა ასკურავა (ნაციონალი): 7 მლნ ლარი არის გახარჯული ისე, რომ არავინ არ იცის, რეალურად სად წავიდა. შედეგი დადგა რა? ლანჩხუთის „გურია“ დღეს ყველაზე დაბალ ლიგაში თამაშობს. „გურიის“ ამ მდგომარეობაში ჩაგდების რეალური პატრონი და ადრესატი ცხოვრობს აქ.  მივმართავ საქართველოს პროკურატურას, აუცილებლად დაიწყოს გამოძიება ამ წლებთან დაკავშირებით.“
კლუბში ბრაზილიელი ფეხბურთელის დავალიანების შესახებ დოკუმენტაცია არ დახვედრია ლანჩხუთის ახალ მერს. „გურია“ მუნიციპალური კლუბია და ლანჩხუთის ბალანსზე იმყოფება. ალეკო სარიშვილი ამბობს, რომ ამ დოკუმენტის მოკვლევა უკვე დაიწყეს, თუმცა ის რომ არსებობდა, ამას ფიფას წერილი ადასტურებს.
2016 წელს გურიაში მოთამაშე ბრაზილიელი ფეხბურთელის, იური ოლივეირა ეუგენია სილვას სანაცვლოდ კლუბს ბრაზილიის ფრიბურგუნსე ატლეტიკოსთვის კომპენსაცია უნდა გადაეხადა, თუმცა ეს არ გააკეთა. ბრაზილიის კლუბმა ფიფას მიმართა და სარჩელი შეიტანა. ლოზანაში გადაწყვეტილება 5 ივნისს გამოიტანეს და „გურიას“ „ატლეტიკოს“ სასარგებლოდ 40 500 ევროს გადახდა, ხოლო ლოზანას არბიტრაჟისთვის 5000 შვეიცარიული ფრანკის გადახდა დაეკისრა. „გურიას“ დირექტორი ამბობს, რომ ჩიხური მდგოამრეობიდან გამოსვლის ძება დაწყებულია.
გიორგი ჯორბენაძე: 9 ივლისამდე გვაქვს ბოლო ვადა გადახდის. ვმუშაობთ, კლუბთან გვაქვს მიმოწერა, იქნება თვითონ ბრაზილიური კლუბი დაგვთანხმდეს ამ თანხის გადანაწილებააზე. გასაჩივრებას ნამდვილად აზრიც არ აქვს, რადგან აშკარა დარღვევა სახეზეა.“
სფფ-ს აღმასკომს, რომელიც გუშინ გაიმართა, გურიაზე არ უმსჯელია. ფედერაციის გენერალური მდივანი დარწმუნებულია, რომ კლუბის ხელმძღვანელობა გამოსავალს მონახავს.

მინისტრის მოადგილეებმა დიპლომატებს ცალკეულ სისხლის სამართლის საქმეებზე მიმდინარე გამოძიების შედეგები გააცნეს. შეხვედრაზე საუბარი შეეხეო სამინისტროში მიმინარე რეფორმებს და ინიციატივებს. კერძოდ კი მართლწესრიგის ოფიცრის ინსტიტუტის შემოღებას. მინისტრის მოადგილეებმა ასევე ისაუბრეს ოჯახში ძალადობის მიმართულებით სამინისტროს მიერ გაწეულ საქმიანობასა და ინიცირებულ საკაონმდებლო ცვლილებებზე.
ნათია მეზვრიშვილი: დღეს შევხვდით დიპლომატიური კორპუსის წარმომადგენლებს, რომლებსაც მივაწოდეთ ინფორმაცია ცალკეულ სისხლის სამართლის საქმეებზე მიმდინარე გამოძიების შესახებ. ვისაუბრეთ ასევე მართლწესრიგის ოფიცერთან დაკავშირებით, რასთან დაკავშირებითაც გუშინ ვაკანსია გამოაცხადა შსს-მ და ასევე მათ მივაწოდეთ ინფორმაცია ოჯახში ძალადობის და ქალთა მიმართ ძალადობის მიმართულებით შსს-ს მიერ მომზადებულ იმ საკანონმდებლო ცვლილებებზე, რომლებიც ამჟამად საქართველოს პარლამენტში იხილება.  

ნათია ტრაპაიძე („კურიერი“): ეს იყო საქმე, სადაც პირველივე დღეებიდან გამოჩნდა, რომ ერთგვარი შავი ხელი მოქმედებდა ამ საქმეში და ცდილობდნენ, რომ რაღაცა ფაქტები მიეჩქმალათ. ეს ეჭვები გაძლიერდა მას შემდეგ, რაც ცნობილი გახდა, რომ ამ შემთხვევის ერთ-ერთი ფიგურანტი იყო იმ დროს პროკურატურის ერთ-ერთი მაღალჩინოსნის შვილი და ის სწორედ ამ ამბის გამო გადადგა თავისი პოსტიდან, თუმცა, მას შემდეგ, რაც უკვე მედია დაინტერესდა ამ საქმით და დაიწყო ნელ-ნელა რაღაცების მოძიება, აღმოჩნდა, რომ გაცილებით მეტი საინტერესო დეტალი არის ამ საქმეში. თავიდანვე იყო ვერსიები, რომ იმაზე მეტი მოზარდი ჩხუბობდა ხორავას ქუჩაზე, ვიდრე ამას პროკურატურა ამტკიცებდა. მაშინვე გაჩნდა ვერსია, , რომ 2 მოკლულის გარდა საქმეში იყო კიდევ ერთი მოზარდი დაჭრილი. ამას პროკურატურა კატეგორიულად უარყოფდა და იანვრის თვეში, როდესაც მიდიოდა სასამართლო განხილვები, პროკურორი ამტკიცებდა, რომ ის მოზარდი დაჭრილი კი არ იყო, მას შეიძლება, ჰქონოდა უბრალოდ დაზიანება. ეს არის შაბათის კურიერში 18 მაისს გასული კადრები, ეს არის საქმის ერთ-ერთი ფიგურანტის, მიხეილ კალანდიას ძმა, რომელმაც გადაყარა პარკით რაღაც. როგორც შემდეგ აღმოჩნდა, ეს იყო ერთ-ერთი ბრალდებულის სისხლიანი ტანსაცმელი, რომელიც ოჯახმა უბრალოდ მოიშორა თავიდან. ამის შემდეგ უკვე კიდევ ერთხელ გამოდის ლუკა კალანდია, რომელსაც მოაქვს ტელეფონები მისი ძმის, რომლებიც ასევე მოიშორეს თავიდან. ამავე ვიდეოში იყო საინტერესო დეტალი, ჩანდა მირზა სუბელიანი და სწორედ ეს იყო ერთ-ერთი პირველი დადასტურება ჩვენთვის, რომ მირზა სუბელიანი იყო ამ საქმეში რაღაც სახით ჩართული. 
ძაან საინტერესოა ამ ვიდეოს ისტორია: პროკურატურა ამ ვიდეოს ეთერში გასვლის შემდეგ ჯერ ამტკიცებდა, რომ ჩვენ ეს არ მოგვიპოვებია და საქმიდან ამოვიღეთ, თუმცა სინამდვილეში ეს მასალა არ იდო ძირითად საქმეში.
იყო ლოგიკური ეჭვები, რომ შესაძლოა, მირზა სუბელიანი შეეცადოს, რომ რამე ფორმით დამალოს საკუთარი შვილის მონაწილეობა ამ საქმეში, მაგრამ მოგვიანებით გაირკვა, რომ მისი არა მხოლოდ შვილი მონაწილეობდა, არამედ ოჯახის კიდევ ერთი წევრი, მისი მეუღლის დისშვილი, მიხეილ კალანდია. შესაბამისად, უკვე მირზა სუბელიანი გამოდიოდა ერთ-ერთი მთავარი ფიგურანტი, რომელსაც ჰქონდა ყველანაირი მოტივი იმისა, რომ ამ საქმეში რაღაც ფორმით ჩარეულიყო, გამოეყენებინა თავისი გავლენები. ეს იყო ეჭვები ყველაფერი და ვიდრე არ დააკავეს სუბელიანი, პროკურატურა სულ ამტკიცებდა, რომ არანაირად არ იკვეთებოდა მისი მონაწილეობა ამ საქმეში. როდესაც ეს კადრები გავიდა, მთავარი პროკურორი ამტკიცებდა, რომ მირზა სუბელიანი იყო გამოკითხული ამ კადრების გამო, მან მისცა ინფორმაცია, ის, რაც ჰქონდა, თუმცა, საბოლოო ჯამში, გაირკვა, რომ მირზა სუბელიანი ძირითად საქმეში დაკითხული კი არა, გამოკითხულიც არ არის.
ეს არის უკვე კადრები, რომლებიც კურიერის ეთერში გავიდა 23 ივნისს. ეს არის ინციდენტის შემდეგ მოზარდების გაქცევის ამსახველი კადრები. ეს აქვს კუთხეში მდებარე ერთ-ერთ სათვალთვალო კამერას გადაღებული. ამ კადრების ამოღების ისტორიაც საკმაოდ საინტერესოა. აღწერილობა, რომელიც თან ახლავს ამ კადრებს, საქმეში მინიშნება აქვთ, რომ თითქოს შემთხვევით გადააწყდნენ, რომ თურმე ამ კამერას გადაუღია. ასეთი სიტყვა წერია, რომ აღმოჩნდა, გარბის ერთ-ერთი მოზარდი. არ ეგონათ, ეს თქვეს უკვე საგამოძიებო კომისიის სხდომაზე, რომ არ იცოდნენ, რა ინფორმაციის შემცველი მასალა შეიძლებოდა, ყოფილიყო.
როდესაც ამბობდნენ, რომ კამერებიდან დროულად რატომ არ ამოიღეს მასალა, მათ განმარტეს, ჩვენ ხომ არ ვიცოდით, რა იქნებოდა ამ კამერების მიერ ჩაწერილიო და თუ არ ამოიღებ, რა თქმა უნდა, არ გეცოდინება. მით უმეტეს, როცა ხედავ, კამერები სად არის განთავსებული, კი არ უნდა იმარჩიელო, ნეტა რა აქვს ამ კამერას ჩაწერილი, უნდა ამოიღო ის მასალა და ჩადო საქმეში.
ამ მასალაში, ამ აღწერილობის მიხედვით, რომელიც სამართალდამცველებმა დაურთეს ამ მასალას, ცნობილი ხდება, რომ აქ მორბენალი ბიჭები არ არიან იდენტიფიცირებული. ამოცნობილია მხოლოდ ერთ-ერთი მოზარდი, მიხეილ კალანდია, რადგან ვერ გაექცეოდნენ, მხოლოდ მას ეცვა, სავარაუდოდ, წითელსარჩულიანი შავი ქურთუკი. ასევე, ამოცნობილია მის წინ მორბენალი მირზა სუბელიანის შვილი, ოღონდ არც იმას არ უჩანს სახე. არგუმენტი, რომ ამ მოზარდებს შეიძლება, სახე არ უჩანდეს და ამის გამო გამხდარიყო შეუძლებელი ამოცნობა, ეს არ არის, ამ მოზარდებიდან ერთ-ერთია იდენტიფიცირებული. ტანსაცმელი, რომელიც იცოდნენ, რა ეცვათ ამ მოზარდებს ინციდენტის დროს, იმის მიხედვით ხომ შეიძლებოდა ამათი ამოცნობა? ასევე, შეეძლოთ ეჩვენებინათ მოზარდებისთვის ეს კადრები...
ამ ორმა დღემ დაანახა ალბათ საზოგადოებას, რომ საკმაოდ ბევრი შეკითხვა, რომელზეც პასუხი მარტივად მოსაპოვებელი შეიძლება, ყოფილიყო, არ იყო გაკეთებული, ოღონდ რატომ, ეს უკვე რიტორიკული კითხვაა.
ამავე სიუჟეტში ჩვენ გვქონდა უკვე ექსპერტიზის დასკვნები, რომლებიც ინიციალებით გ.მ-ს, იგივე სასულიერო პირის შვილს ჩაუტარდა. დეკანოზ შიო მენაბდეზეა საუბარი. ამ დასკვნიდან ცალსახად დგინდება, რომ ეს ბავშვი დაჭრილი იყო. აღწერილობაშიც ამ დასკვნის, როდესაც ეკითხებიან, სავარაუდოდ, სად შეიძლება, მომხდარიყო მისი დაზიანება, უთითებს, რომ პირველ დეკემბერს, ინციდენტის დროს, სავარაუდოდ, მან დანით მიიღო დაზიანება. 11 დღის განმავლობაში ამ ბავშვის მიყვანა ექსპერტიზაზე ვერ მოხერხდა, რადგან თვითონ იყვნენ დაკავებულები - სხვა პროცედურები ჰქონდათ მოსაგვარებელი. ამავე დღეს ჩვენ გვქონდა კიდევ ერთი ექსპერტიზის დასკვნა, ისევ ამ მოზარდთან დაკავშირებით, სადაც ცალსახად ექსპერტები წერენ, რომ მის სვიტერსა და ქურთუკზე, ასევე ფეხსაცმელზე ამოვიდა დავით სარალიძის სისხლი. საინტერესოა, როდის დაურთო პროკურატურამ ეს ექსპერტიზის დასკვნა საქმეს - თებერვლის ბოლოს, როდესაც ეს მოზარდი სასამართლოში დაკითხეს. დაკითხვის დასრულების შემდეგ პროკურატურამ სასამართლოს შუამდგომლობით მიმართა, რომ ახალი დასკვნა მიიტანეს და დართვოდა საქმეს, ანუ მოზარდი გამოვიდა სასამართლო სხდომის დარბაზიდან, დაასრულა თავისი ჩვენება და პროკურატურამ წარადგინა დასკვნა, სადაც წერია, რომ ამ მოზარდის ტანსაცმელზე არის დავით სარალიძის სისხლი. ბატონი ზაზა მაშინვე გამოთქვამდა ეჭვს, რომ შეგნებულად მოხდა ამ ექსპერტიზის დაგვიანებით დართვა, რადგან დამატებითი კითხვები აღარ გაჩენილიყო ამ მოზარდზე. მისი ამგვარი მონაწილეობა, რომ შესაძლოა, სისხლი გადასულიყო ტანისამოსზე, საქმის მიხედვით არ იკვეთება, ანუ ის იყო ფარდულში, მაგრამ ერთი ფრაზით იყო, რომ ექაჩებოდა დავით სარალიძეს. არსებობს ვერსია, რატომ არ მოხდა მისი დაჭრის ფაქტზე ყურადღების გამახვილება. ლოგიკურია, რომ შიო მენაბდის შვილი დაჭრა დავით სარალიძის ერთ-ერთმა მეგობარმა, სავარაუდოდ, რადგან თავისიანი ძაან არალოგიკურია, რომ მისივე მეგობარმა რომელიმემ დაჭრა. არის ვერსია, რომ არ დააკავეს ამ მოზარდის დამჭრელი იმიტომ, რომ მას არ დაესახელებინა, კიდევ ვინ მონაწილეობდა დავით სარალიძის მკვლელობაში და შესაძლოა, ყოფილიყო ერთ-ერთი თავად ეს მოზარდი, რომელიც იყო თვითონაც დაჭრილი. ჩვენ ვრჩებით ვარაუდების დონეზე სწორედ იმიტომ, რომ კითხვებზე პასუხს არ გვცემენ დამაკმაყოფილებლად.
ზაზა სარალიძე: ბოდიში მინდა, საზოგადოებას მოვუხადო, რომ მომიწია იმ ტექსტების გასაჯაროება, რომელშიც ვადასტურებ, რომ პირდაპირ ვაგინებდი ბატონ ფხაკაძეს და კიდე შევაგინებ, როცა საშუალება მექნება პირადადაც და მესიჯებითაც. სასამართლოზე რომ ვაგინე, ის რატომ არ გაასაჯაროვა? სასამართლო პროცესზე ვუთხარი პირდაპირ, არსად შემხვდე გზაში-თქო, ეს არ ჩათვალა მუქარად და გინება ჩათვალა მუქარად? გუშინ რატომ არ თქვა? როცა ვწერდი, არ იყო დასრულებული მაგის დაკითხვა. ვინმემ დაარიგა ჭკუა დღეს? ვიცი, რომ მიჩივლა, თუ განაცხადი გააკეთა. არ არის პრობლემა, დამაკავონ, წამიყვანონ, მაგრამ ფხაკაძე მომიჯინონ გვერდში ჩემი შვილის მკვლელების ხელის დამფარებლად, რაც უკვე გამოიკვეთა. ძალიან დიდი მადლობა მინდა გადავუხადო კომისიას, რომ მართლა პირდაპირ ეთერში მიდის ყველაფერი და საზოგადოება დარწმუნდა იმაში, რომ ზაზა სარალიძე არასდროს არ იტყუებოდა, როდესაც იძახდა, რომ ჩემი შვილის მკვლელები გარეთ არიან და აყალბებენ ამ საქმეს.
სახელმწიფოს სახელით ვლაპარაკობო. ამაზედაც შევაგინე, რომ სახელმწიფოს სახელით ლაპარაკობს და სახელმწიფოსაც ჩირქი მოსცხო, ძალოვან სტრუქტურასაც, გაანადგურა. ორივე არის მტრები სახელმწიფოსი. ის მეორე (სირაძე, შსს) თავის გვარს ამართლებს.
ოთარ კახიძე: შევეცდები, მოკლედ ჩამოვაყალიბო ის კითხვები, რომლებიც კომისიას დაუგროვდა. ჩვენ საკმაოდ დიდი ხნის განმავლობაში ვსწავლობდით საქმის მასალებს, ვეცნობოდით ყველა დეტალს და შემდგომ დავუსვით კითხვები იმ პირებს, ვინც შსს-ს მხრიდან და პროკურატურის მხრიდან მუშაობდა ამ საქმეზე. დავიწყებ პირველი დღიდან, როდესაც ეს დანაშაული მოხდა, რა ნაბიჯებიც უნდა გადაედგა დაუყოვნებლივ საგამოძიებო უწყებებს, ეს ნაბიჯები არ იქნა გადადგმული, არ ამოიღეს ვიდეოკამერების ჩანაწერები დაუყოვნებლივ და ამ ჩანაწერებზე ძალიან გარკვევით ჩანს პრაქტიკულად ყველა ფიგურანტი, აი, კამერების წინ ჩამოივლიან, ეს გაკეთდა 5 დღის შემდეგ. იმდენად კურიოზულია პასუხები, რომ მე ყურებს არ ვუჯერებდი. ჯერ, არ ვიცოდით, ამ ჩანაწერებზე რა იქნებოდა და რატომ გამოგვეთხოვა დაუყოვნებლივო? ესეთი აბსურდული პასუხი მივიღეთ. პასუხი ამ ფიგურებს არ აქვთ, ამიტომ მე ჩამოვთვლი იმ საკითხებს, რომლებზეც რიტორიკული კითხვები იყო პრაქტიკულად დასმული.
დაიწყო თვითმხილველების დაკითხვა. პირველივე დღეს 3 თვითმხილველი დაუყოვნებლივ იკითხება, ისინი აწვდიან ძალიან ფასეულ ინფორმაციას გამოძიებას, მაგრამ შემდეგ 15 დღით წყდება თვითმხილველების დაკითხვის პროცესი, ანუ მეზობლების, იმ ოფისის თანამშრომლების, 3 ქუჩის მცხოვრებლები უყურებენ ამ მკვლელობას, ეს ხდება დღისით-მზისით, ათეულობით თვითმხილველია და 3 ადამიანი დაკითხულია მაშინვე და მერე წყდება, 15-დღიანი პაუზა გვაქვს, ანუ რაღაც ხდება ამ საქმეში. როდესაც შევისწავლეთ, ანუ საათებით დავალაგეთ და ერთ-ერთი მთავარი დამთხვევა, რაც ჩნდება, არის ის, რომ მესამე თვითმხილველი დაკითხვას ასრულებს 19სთ-სა და 30წთ-ზე და 19სთ-სა და 40წთ-ზე იწყება მირზა სუბელიანის შვილის დაკითხვა. მირზა სუბელიანი თავის შვილთან ერთად მიდის დაკითხვაზე და იქედან მოყოლებული 15 დღის განმავლობაში გვაქვს პაუზა თვითმხილველების დაკითხვის და ეს ძალიან ჰგავს, რომ ამ პერიოდის განმავლობაში ვინმე ამ საქმეს ალაგებს. ამაზე პასუხი აქვთ, რომ ჩვენ ვცდილობდით, ისინი დაგვეკითხა, ვისაც ინფორმაცია ჰქონდაო, რაც აბსურდია.
-კი მაგრამ, ხომ არავის არ კითხავდნენ 15 დღის განმავლობაში?
-როცა პასუხი არ აქვთ, ამბობენ, ოპერატიულად ვმუშაობდითო. უბრალოდ დღეს მოუწიათ იმის დადასტურება, რომ თუ ამას არ აღნუსხავ, მტკიცებულებების სახეს არ აძლევ, მაშინ ეს ცალკე დანაშაულია და შემდეგ მოუწიათ უკან დახევა.
ამ დანაშაულის ფიგურანტები წავიდნენ 51-ე სკოლაში, ანუ პირველი ექსპერიმენტულის მოსწავლეები, ბატონი კალანდია და მისი მეგობრები, მიმოწერა ჰქონდათ ერთმანეთთან, ინსტაგრამის მეშვეობით ჰქონდათ მიმოწერა მირზა სუბელიანის შვილს და კალანდიას და კალანდიას მეგობრებსაც ერთმანეთში მესენჯერის, ფეისბუქის მეშვეობით. როცა დავსვით კითხვა, რომ არ ამოიღეს ეს ტელეფონები, რომლებშიც ეს მიმოწერა უნდა ყოფილიყო, 2 დეკემბერს, როდესაც 1 ფიგურანტი მიდის დაკითხვაზე, მირზა სუბელიანის შვილი მიდის პირველში, 2-ში უკვე მიდის კალანდია და სხვა ფიგურანტები მიდიან დაკითხვებზე, ტელეფონები გაატანეს უკან, არ გამოართვეს ტელეფონები, რომ შეემოწმებინათ, ხომ არ იგეგმებოდა ეს მკვლელობა, ხომ არ მოდიოდნენ თავიდანვე იმ განზრახვით, რომ დანები გამოეყენებინათ? ამ მიმოწერაში არის ძალიან ფასეული ინფორმაცია, რომელიც არის განადგურებული. ეს არის დაუჯერებელი ამბავი, რომ ეს არ გააკეთეს. რომ ვეკითხებით, რატომ არ ამოიღეთ ეს ტელეფონები, გვპასუხობენ, რომ მიგვეცა საშუალება, რომ ერთმანეთში ელაპარაკათ და ოპერატიული მოსმენები გაგვეკეთებინაო და გააკეთეთ მოსმენები, ჩართეთ ტელეფონები? არა, არ ჩაგვირთავს. ტელეფონები არ ჩაურთავთ, ანუ ერთი წამის შემდეგ გადამოწმებადი ტყუილი თქვეს. ჯერ თქვეს, რომ იმიტომ არ ვქენით, რომ მოგვესმინაო და მერე თქვეს, რომ უი, არ მოგვისმენია, რადგან მაღალი სტანდარტია ძალიან და სასამართლოს ვერ მივმართეთო. აბსურდის თეატრი, რომელიც შემოგვთავაზეს ამ ფიგურებმა. 
შემდეგი საკითხი, რომელზეც ეხება უშუალოდ მათ ვერსიას, ანუ პროკურატურის ვერსია რა არის, რომ აქ გვყავს თურმე მხოლოდ ორი დაჭრილი, როცა მესამე დაჭრილი საქმეშია. პირდაპირ არის ქმედება, რომ ამ პირს მიაყენეს მჭრელი საგნით დაზიანება ზურგში, ხერხემლის ზემოთ და ორში ეს ინფორმაცია მიიღეს და 12-მდე ექსპერტიზას არ ნიშნავენ სამედიცინოს და როცა ნიშნავენ, ექსპერტი ამბობს, რომ უკვე შეხორცების პირას არის და უკვე ვერ ხდება ვერც ჭრილობის სიღრმის განსაზღვრა, ვერც დაზიანების ხარისხის სწორად ჩამოყალიბება.
ჩვენ, კომისიამ, შევაგროვეთ ყველა განცხადება, რომელიც ამ ხნის განმავლობაში გაკეთებული აქვს პროკურატურის თუ შსს-ს მაღალჩინოსნებს - რომ ყველა ფიგურანტი უკვე გამოვლენილია, რომ აქ მხოლოდ 2 დანაა, მხოლოდ 2 პირია, ვინც დაიჭრა და სინამდვილეში საქმის მასალებიდან 2 დეკემბერსვე იცის სახელმწიფომ, რომ დაჭრილია პირი, რომელსაც მალავენ. 
-ამაზე რა გიპასუხეს?
-არ გვეცალა მანამდე, ბევრი საქმე გვქონდა და ამაზე ექსპერტიზა იმიტომ არ ჩავატარეთო. 
-ნივთმტკიცებულებები არ ამოუღიათ, კამერების ჩანაწერები არ ამოუღიათ, არავის არ კითხავდნენ, ექსპერტიზა არ ჩაუტარებიათ, რას აკეთებდნენ ამ დღეების განმავლობაში?
-მე არ მინდა, რომ გავუსწრო მოვლენებს წინ. კომისიას აქვს ძალიან ბევრი სამუშაო კიდევ. ჩვენ შეგვიძლია, წინასწარ გარკვეული ინფორმაცია უბრალოდ მივაწოდოთ საზოგადოებას და საჯაროდ ხდება ეს პროცესი, კითხვებია, რომლებზეც პასუხები უბრალოდ არ არსებობს და მთავარი საკითხი, რომელსაც აუცილებლად მინდა, შევეხო. ჩვენ ყველა ვერსიას ვამუშავებთ. არ გვაქვს რომელიმე განსაზღვრული ხაზი. გვაქვს 6 სხვადასხვა მიმართულება, რომლებსაც ვამუშავებთ, რადგან დიდი პასუხისმგებლობა გვაქვს „ევროპულ საქართველოს“ აღებული, რომ სიმართლე მაქსიმალურად გაირკვეს. რა არის მთავარი, საკვანძო საკითხი? - პროკურატურის ვერსიით, დავით სარალიძეს ფარდულში ჭრილობებს აყენებდა 2 პირი, ხოლო მე-3 პირი, ბატონი კალანდია, აკავებს და ურტყამს დავით სარალიძეს, ერთი ხელით უჭირავს და მეორე ხელით ურტყამს, ანუ ეს პირი არის ინფორმაციის წყარო პროკურატურისთვის, ანუ ეს პირი ამბობს, რომ მე დავინახე, როგორ ურტყამდა რამდენჯერმე დანას 1 ადამიანი სარალიძეს, მივვარდი, დავიჭირე სარალიძე, ვურტყამდი და ამ დროს ვხედავ, რომ მეორე პირი ასევე რამდენჯერმე დანას ურტყამს. პროკურორს ეს კითხვა დავუსვი, რომ არსებობს ჯგუფური დანაშაულის ცნება სისხლის სამართალში, მე იურისტი ვარ და ვინც გვისმენს ახლა იურისტები, ყველაფერს ხვდებიან, მაგრამ საზოგადოებამაც მარტივად უნდა გაიგოს, მკვლელობის ჩამდენი არის არა მხოლოდ ის პირი, ვინც დანას ურტყამს, არამედ ის პირიც, ვინც მსხვერპლს აკავებს, ვინც უადვილებს დანის დარტყმას მკვლელს. და ამაზე პროკურატურის პასუხია, რომ ეს დანაშაული არ არის, აშველებდაო. ანუ რომ იჭერდა მსხვერპლს, რომელსაც დანას ურტყამდნენ, რომელიც უკვე დაჭრილი იყო და ამას რომ იჭერს და ურტყამს სახეში რამდენჯერმე მუშტს, თავისივე ჩვენებით, ეს დანაშაული არ არისო.
-თქვენი პოზიციაა, რომ ის უნდა იყოს ბრალდებული, როგორც თანამონაწილე?
-რა თქმა უნდა, ამიტომ კომისიის თავმჯდომარემ, ბატონმა სერგი კაპანაძემ, დღეს კომისიის სხდომაზე წარმოადგინა რეკომენდაციის პროექტი, რომლის მიხედვითაც საქართველოს მთავარმა პროკურატურამ უნდა დაიწყოს სისხლის სამართლებრივი დევნა მიხეილ კალანდიას მიმართ. ეს რეკომენდაცია გადავეცით კომისიის ყველა წევრს, განხილული იქნება შაბათს, კომისია ამ რეკომენდაციაზე იმსჯელებს და მიიღებს გადაწყვეტილებას. ეს არის ძალიან მნიშვნელოვანი საკითხი. ჩვენ გვაქვს ეხლა სურათი, როდესაც პროკურორი, რომელსაც უბრალოდ შუბლის ძარღვი გაწყვეტილი აქვს, ნახეთ, როგორ ცდილობს იმის დამტკიცებას, რომ ადამიანი, რომელიც ხედავს, მრავლობით სასიკვდილო დაზიანებებს როცა აყენებენ მსხვერპლს და იგი ამ მსხვერპლს აკავებს და ამ მსხვერპლს აყენებს კიდევ დამატებით დაზიანებებს, რომ გაუადვილოს პოტენციურ მკვლელებს, რომ მათ დამატებითი დაზიანებები მიაყენოს. ეს არის იმდენად ნათელი სურათი, რომ მე არ ვიცი, რას ფიქრობს ბატონი ფხაკაძე და რას ფიქრობენ ისინი, ვინ ბატონ ფხაკაძეს ხელმძღვანელობენ. მე შორს ვარ იმ აზრისგან, რომ ეხლა უნდა გავაკეთოთ ჩვენ ნაადრევი დასკვნები, ვინ ვის უკან დგას, ვინ არის დამკვეთი, ვინ შემსრულებელი, ამ ყველაფერს ვინ მფარველობს, ეს უნდა აჩვენოს კომისიამ. ამის ნიშნები ჩანს, უბრალოდ მე არ მინდა, გავაკეთო წინასწარი დასკვნები. მე და ჩემმა კოლეგებმა შევეცადეთ მაქსიმალურად, რომ ამ ორი დღის განმავლობაში დაგვესვა ის კითხვები, რომლებიც ეხება პირველ დღეებს. შემდგომში რაც ხდება, თქვენ გაოცდებით, როდესაც შემდგომი ფიგურები გვეყოლებიან ჩვენ დაკითხვებზე, რადგან ეს ჯაჭვი უბრალოდ არ წყდება, ჯაჭვი უსამართლობის, უკანონობის, რამაც მიგვიყვანა იმ შედეგამდე, რომელიც გვაქვს დღეს.
სერგი კაპანაძე: პირდაპირ მინდა ვთქვა, რომ ეს არ არის პარტიული საკითხი, რადგან ეს არის უმძიმესი, ფუნდამენტური საკითხი უსამართლობის, რომელიც ჩვენ თუ არ გადავწყვიტეთ ამ სახელმწიფოში...  ეს სქემა უსამართლობის თუ არ შეირყა და დაინგრა, რა პარტიებზე ვლაპარაკობთ საერთოდ, რა განვითარებაზე ვლაპარაკობთ, წარმოუდგენელია. ამიტომ ვერაფერით ვერ გამოვა ამ კომისიის ფარგლებში ამ ვიწროპარტიული არგუმენტებით საუბარი. რა პოლიტიკაზე ვლაპარაკობთ. კონკრეტული კითხვები გვაქვს პასუხგაუცემელი კონკრეტულ საქმეზე კონკრეტული არგუმენტებით. არანაირი წინასწარგანზრახული ვერსიები ჩვენ, რომელიც ჩვენ შეიძლება, პოლიტიკურად გვაწყობდეს, არ არსებობს. პირდაპირ ეთერში ხდება, როგორ ვითარდება ეს მოვლენები. ლოგიკურად ვიმსჯელოთ ერთად. დავანებოთ ჯერ ყველანაირ ვერსიას თავი და არანაირ დასკვნას მე არ გავაკეთებ, სანამ არ იქნება საბოლოო ვარიანტი, რადგან არცერთი ადამიანი არ მემეტება მე, პროკურორების ჩათვლით, რომ ესეთი მძიმე ბრალდებით იცხოვრონ ამ ადამიანებმა. ყველამ ზუსტად უნდა ვიცოდეთ, ვის რა წილი აქვს პასუხისმგებლობის. მაგრამ, მოდით შევხედოთ, რა მოხდა. ჩვენ ხელისუფლება გვეუბნება, მათ შორის გიორგი გახარია, 4 რიცხვში, რომ ყველაფერი გახსნილია და ფიგურანტები გამოვლენილი არიან, 4 რიცხვში, როდესაც კამერები არ არის ჯერ ამოღებული. თქვენ წარმოგიდგენიათ? შს მინისტრი გამოდის, საუბრობს, რომ დასრულებულია. მე ვერ ვსაუბრობ ჯერ ამდენი ხანი, კვირები საქმეს ვეცნობი, ზაზას ვესაუბრები, დავდივართ, კითხვებს ვსვამთ, წინ გვისხედან 24სთ-იან რეჟიმში და მე ვერ ვსაუბრობ აქ ბოლომდე ვერსიებზე, რადგან მაწუხებს მორალური და პოლიტიკური პასუხისმგებლობა ყველას წინაშე, ვინც ამას ისმენს და მინისტრი გამოდის და იძახის, რომ ყველაფერი გაარკვია. 3 დღეა მხოლოდ გასული, კამერები არ არის ამოღებული და რომ ვეკითხებით, რატომ არ არის კამერები ამოღებული, იძახიან აბსურდს, რომ ჯერ თქვეს პროცედურები არ გვქონდაო, მერე აუღელვებლად ვუსვამთ კითხვას, რა პროცედურები, თქვენ მიხვედით და კამერის მეპატრონეს კითხეთ, რომ შეგიძლია, მომცე კამერა და გითხრეს უარი? რა პროცედურები იყო? არანაირი პროცედურა არ იყო, უბრალოდ მათ არ აწყობდათ, არ უნდოდათ, კამერები არ იყო ამოღებული. 
-სხვა აბსურდული დეტალებიც არის, მეც მაქვს და საზოგადოებასაც აქვს მოსმენილი, მაგ., როდესაც იცოდნენ ოპერატიული ინფორმაციით, რომ დანაშაულის იარაღი ერთ-ერთი მოზარდის სახლში ინახებოდა და არც გაჩხრიკეს ეს სახლი და უბრალოდ დედამისმა რაც გამოუტანა, ის აიღეს და მორჩა.
-ეხლა მეორე, მთელი ამ ხნის განმავლობაში რას გვეუბნებოდა ჩვენ სახელმწიფო და რომ ჩავხედეთ მასალებში, ნამდვილად მეც კი შოკში ჩავვარდი, იძახდნენ, რომ ჩვენთან არ თანამშრომლობენო და ინფორმაცია არ გვაქვს საკმარისიო. ეს ყველამ შეიძლება მიიღოს, რომ იცით რა, შეიძლება, მართლა რაღაცას არ ეუბნებიან. თუ ჩემთან არ თანამშრომლობენ, ჩემი ამოცანა რა არის? - ლოგიკურად ვიმსჯელოთ - რაც შეიძლება მეტი თანამშრომელი დავკითხო, რაც შეიძლება მეტი ინფორმაცია ამოვიღო კანონიერი გზით -რა მიმოწერა იყო ამ ადამიანებს შორის, რას საუბრობდნენ ტელეფონში, მათ შორის მას შემდეგ რამდენიმე დღის განმავლობაში, როცა ეს მოხდა, ვის ესაუბრებოდნენ, ვის ურეკავდნენ, ერთმანეთში რა ინფორმაციას ცვლიდნენ და თვითმხილველები დავკითხო და აღვწერო ყველაფერი, რაც მოხდა. რა ქნეს ამ მიმართულებით? - პირდაპირ გეუბნებით, თვითმხილველებიდან დაკითხეს 3 ადამიანი პირველ დღეებში, მერე 3 თუ 4 დაკითხეს 18-19-20-ში და 21-ში. თქვენ წარმოგიდგენიათ, 18 დღის განმავლობაში თვითმხილველებს, რომლებსაც უნდა დასდევდე და ყველა ინფორმაციას ეძებდე... თან ვინ არ დაკითხეს - ჩვენ პირდაპირ ჩამოვუწერეთ გვარები და სახელები იმ ადამიანების, ვინც პირდაპირ ეთერში იძახდა, რომ მე ვნახე, აღწერდა გარეგნობას, იძახდნენ, რომ კიკინიანი იყო, იძახდნენ, რომ ასეთ პროფილში ვნახე ანუ იმას კი არ ვამბობ, რომ რატომ არ იპოვეს ვიღაც მითიური თვითმხილველი, პირდაპირი ვინც იყო, ნიკა ვაჩეიშვილზე, რომელიც პირდაპირ ეთერში საუბრობდა, რომ მე ეს დავინახეო, იცით რა გვიპასუხეს? მისი ცოლი ხომ გამოვკითხეთო. ამაზე გვიწევს ჩვენ დროის დახარჯვა, მაგრამ დავხარჯავთ ყველა წამსა და ყველა წვეთ ენერგიას, იმიტომ რომ ბოლომდე მივიყვანთ ამას ყველაფერს. 
-მომდევნო დღეებში ვისი გამოკითხვა იგეგმება კიდევ? ამ ორ ადამიანთან დასრულდა უკვე გამოკითხვის პროცესი?
-სია გამოქვეყნებული გვაქვს, თუმცა აუცილებლობის მიხედვით ხდება კორექტირება. შაბათს გვექნება ძალიან მნიშვნელოვანი სხდომა. ჩვენ ჩვენი მყარი არგუმენტები გვაქვს იმ ორ რეკომენდაციასთან დაკავშირებით, რაზეც ოთომ ისაუბრა, რომ იგივე კალანდიას ეპიზოდზე და გ.მ-ს დაჭრის ეპიზოდზე, ჩვენთვის ძალიან მნიშვნელოვანია, რომ დრო ჰქონდეს ყველას შაბათამდე, იმსჯელოს, ნახოს ეს არგუმენტები. შაბათს გვექნება ძალიან სერიოზული მსჯელობა, რომ ეს რეკომენდაცია მივიღოთ და რეალური შედეგი დაიდოს. ამ ყველაფერს ხომ ერთად ვუსმენთ. რა მნიშვნელობა აქვს, რომელ პარტიაში ხარ. ხომ ისმენენ, რომ ისეთ აბსურდს იძახის ადამიანი, რომ ადამიანს, რომელსაც დანას ურტყამენ, მუშტს რომ დააყოლებ ზემოდან, ამას გაშველება ჰქვიაო. ამაზე არ უნდა მოვთხოვოთ პასუხი? მაგრამ ჩვენ აქ ემოციებით ვერ შემოვიფარგლებით. ჩვენ გვაქვს ვალდებულება, რომ კონკრეტული მექანიზმი არსებობს რეკომენდაციის გაცემის, რომ თუ ეს ასე მოხდა, დაიწყოს ამის ძიება. ამაზე ვიმსჯელებთ შაბათს და მერე გაგრძელდება უკვე მაღალჩინოსნების დაკითხვა. თვითონ დაასახელეს ის პირები, ვინც ახსენებდნენ მინისტრს, ვინც ახსენებდა გენ.პროკურორს. ყველა მთავარი პასუხისმგებელი პირი ვინც არის, მათ მოუწევთ ამ კითხვებზე პასუხების გაცემა.
ზაზა სარალიძე: ბატონი ზვიად ფხაკაძე და ქალბატონი ინა გუგუშვილი, რომელთათვის რაც არ უნდა კითხვა დაგესვა, ერთი და იგივეს გაიძახოდნენ, რომ მხოლოდ ეს ორია მკვლელი. როდესაც დეტალებში შევდიოდით, რომ კალანდიას ვასახელებდი, მღვდლის შვილს ვასახელებდი, რაღაც დეტალებზე ვსაუბრობდი, მტკიცებულება მომიტანე და დავაკავებო. მე უნდა მივუტანო მტკიცებულება? მომეცი ოფიციალური უფლება გამოძიების ჩატარების, მაქსიმუმ 1 თვეში მოგიტან ყველა მტკიცებულებას-მეთქი. ოფიციალურ ნებართვას ვერ მოგცემო, ფხაკაძემ. აბა, საიდან მოგიტანო მტკიცებულება მე ხომ? თუ არავის დაკითხვის უფლება არ მაქვს ოფიციალურად, ელემენტარულად საქმის მასალებს არ მატანდნენ სახლში, რომ წამეკითხა ნორმალურად. თუ არაფრის უფლება არ მაქვს, საიდან მოვუტანო ეს მტკიცებულება? ეს იყო წინასწარ დაგეგმილი. 
მამუკა მდინარაძე: კომისიამ ახლა დაიწყო მუშაობა. ჯერჯერობით ჩვენ ჯერ ბევრი გამოკითხვა ვერ მოვასწარით. ამის საშუალება არ იყო და დარწმუნებული ვარ, რომ ჩვენ ბევრ ადამიანს გამოვკითხავთ და ამის შემდეგ უფრო მეტი სიცხადე იქნება ამ საქმესთან დაკავშირებით. ჯერჯერობით შემიძლია ვთქვა, არ მინდა დღეს ოპონენტების კრიტიკით ვიყო დაკავებული, თუმცა ვამჩნევ გარკვეულ ტენდენციებს, რომ საუბარი მიდის მხოლოდ ერთი მიმართულებით, მაგრამ ეს არ არის მთავარი. ხედავთ თქვენ, რომ პირადად მე, ჩვენი გუნდის წარმომადგენლები არანაკლებ კრიტიკულ კითხვებს ვსვამთ ამ დღეების განმავლობაში და რაც ყველაზე მნიშვნელოვანია, ბატონმა ზაზამ რა კითხვებიც დასვა კომისიის წინაშე, რაც გვესმის ჩვენ მთელიო ამ ბოლო პერიოდის განმავლობაში, ის კითხვები გუშინ ჩვენ დავსვით და 3 საათის განმავლობაში ამაზე მიდიოდა საუბარი. ჩვენი კითხვებიდან და ჩვენი დამოკიდებულებიდან ჩანს, რომ არავის თავზე ხელის გადასმას არ ვაპირებთ. ეს არ არის ის საქმე, სადაც შეიძლება პოლიტიკურ ქულებზე იფიქრო ან პოლიტიკურ რევერანსებზე ან ვიღაცას მხარი დაუჭირო. რომელი სამთავრობო სტრუქტურაც არ უნდა იყოს და შენი გუნდის წარმომადგენელი, იმიტომ რომ ეს არის საქმე, სადაც ეს ზღვარი არის წაშლილი და არავინ არ აპირებს ასეთი მოქმედების ჩადენას და არავინ არ აპირებს არც პირადად და არც პოლიტიკური გუნდი პოლიტიკურ ხარაკირს. აქედან გამომდინარე, შევთანხმდეთ იმაზე, რომ ნორმალურად მოაზროვნე ნებისმიერი  ადამიანი, ხელისუფლებაში იქნება თუ ოპოზიციაში, უნდა ფიქრობდეს იმაზე, რომ არის საქმეები, სადაც რაც არ უნდა ტენდენციური იყო, მაქსიმალურად ობიექტურობა უნდა უზრუნველყო.
მე დაგიდასტურებთ, რომ ძალიან ბევრი კითხვის ნიშანი მრჩება და კიდევ უფრო მეტი კითხვაა დღეს, რაც ჩვენ უნდა დავსვათ მომავალში და რაზეც პასუხები უნდა მივიღოთ, წინააღმდეგ შემთხვევაში მინიმუმ, არავის არ მინდა მივცე საშუალება, რომ თუნდაც მეორე მხრიდან ვინმემ ტენდენციურობაში დამადანაშაულოს, საუბარი იქნება იმაზე, რომ კითხვებზე პასუხი ვერ გაეცა ნაწილობრივ ან მთლიანად ან რომელიმე კითხვაზე პასუხი იყო არადამაკმაყოფილებელი, რომელიმეზე - დამაკმაყოფილებელი. აქ ეს კითხვები რომ არ დარჩეს, ჩვენ ბევრი ადამიანი უნდა გამოვკითხოთ, ბევრი მასალა უნდა გამოვიკვლიოთ კიდევ. მთელი ამ დღეების განმავლობაში ჩვენ ვუყურებთ, რომ ვუსვამთ მაგალითად კახა სირაძეს კითხვებს, ამომწურავი პასუხები ამ ადამიანს ნამდვილად არ ჰქონდა, ბევრ კითხვაზე პასუხი ვერ გასცა, მაგრამ ამას მეორე მხარც აქვს. როდესაც ჩვენ დავაყენეთ საკითხი, რომ მოდი დავკითხოთ უშუალოდ ის ადამიანი, ვინც იძიებდა საქმეს და ეს არ შესრულდა, ჩვენმა ოპონენტებმა და კომისიის უმრავლესობაში მყოფმა ადამიანებმა ჩვენი ეს მოთხოვნა არ დააკმაყოფილეს და თუ ხელმძღვანელზეა საუბარი, მაშინ ქალაქის სამმართველოს უფროსი დავკითხოთ პირდაპირ. აღმოჩნდა, რომ ისინი, ალბათ, ფლობდნენ ინფორმაციას, რომ ეს ადამიანი იმის საშუალებასაც კი მოკლებულია, რომ მოწმე გამოკითხოს. მას შეხება ვერ ექნებოდა ამ არასრულწლოვან პირებთან იმის გამო, რომ ჩაბარებული არ აქვს შესაბამისი გამოცდა, შესაბამისი კურსები არ აქვს გავლილი და არ არის კომპეტენტური ამ საკითხში. ანუ ჩვენ ორი დღის განმავლობაში ვკითხავდით არაკომპეტენტურ ადამიანს. 
-თქვენ ამბობთ, რომ თუ რაღაც პასუხები არ იყო დამაკმაყოფილებელი, ეს უფრო იმის ბრალია, რომ რესპონდენტი იყო არასწორად შერჩეული?
-არა, იმის ბრალიც არის, რაც დარწმუნებული ვარ, შეიძლება ილაპარაკეს ჩემზე წინ. კონკრეტული კითხვები იყო, რაზეც პასუხი ვერ მივიღეთ და ეს პასუხები აუცილებლად უნდა მივიღოთ. სხვანაირად ვერ ვილაპარაკებთ ვერც კარგზე, ვერც ცუდზე და ვერაფერზე. შეფასებას ვერ გავაკეთებთ. ამ ადამიანმა რომ პასუხები ვერ გასცა, მოუწია ყოველ მეორე წინადადებაში გაემეორებინა, რომ მე არ ვარ კომპეტენტური ამ საკითხში, მე ეს საკითხი არ ვიცი და გარკვეული ობიექტურობაც იყო ამასთან დაკავშირებით, იმიტომ რომ ეს არის განყოფილების უფროსი, რომელიც ოპერატიულ მუშაობას ხელმძღვანელობს და დაკავებულია იმით, რომ ერთი ადამიანი სადღაც გაუშვას, მერე პატაკი შეადგინოს, რომ ასეთი ინფორმაცია მიიღო და აპელირება გააკეთოს ოპერატიულ სამძებრო ღონისძიებაზე და გადაიტანოს აქეთ აქცენტი, ამიტომ შეფასებებში ცოტა ფრთხილი ვიქნები მე აქ.
ძალიან კარგია, რომ დღეს უკვე დარწმუნდნენ „ევროპული საქართველოს“ წარმომადგენლები, რომ აუცილებელია გამოვკითხოთ გამომძიებელი ფიფია, რომელიც რეალურად ამ საქმეს იძიებდა და ადამიანი, რომელსაც რეალურად შეხება ჰქონდა იმ ხალხთან, ვინც იყვნენ თვითმხილველები.
-რაც შეეხება პროკურორს?
-ვერც ამ შემთხვევაში ვერ ვიტყვი, რომ ამომწურავი იყო, მაგრამ მან თავისი ვერსიის გამამყარებელი კონკრეტული პასუხები გასცა, მაგრამ შეფასებისთვის, ჩვენ მოვუსმინეთ მხოლოდ სარალიძეს, დადუნაშვილს, პროკურორს და განყოფილების უფროსს, რომელიც ჩემთვის ფასეული არ არის. უფრო ფასეული იქნება გამომძიებელი ფიფიას მოსმენა. ჩვენ სამი ადამიანის გამოკითხვიდან დასკვნები არ უნდა გამოვიტანოთ, თუმცა იქ ძალიან ბევრი კითხვა ჩნდება და ამ კითხვებზე პასუხები უნდა მივიღოთ, მაგრამ ჩვენ ამ ეტაპზე არათუ რეკომენდაცია, რომელსაც აანონსებს კომისიის თავმჯდომარე, არამედ დასკვნებიც კი არ უნდა გამოვიტანოთ. კალანდიასთან დაკავშირებით არსებობს კითხვის ნიშნები და ამასაც პასუხი უნდა გაეცეს, მაგრამ როდესაც ჩვენ ვაფასებთ კვალიფიკაციას იმ მოცემულობის მიხედვით, რაც დღეს გვაქვს სისხლის სამართლის საქმეში. იურისტები ადვილად მიხვდებიან და შევეცდები საზოგადოებასაც გავაგებინო. როდესაც ამ დროს ჩვენს ქვეყანაში ვლაპარაკობთ მტკიცებულების მაღალ სტანდარტზე, რამაც ალბათობის მაღალი ხარისხით კი არა, რაც ბრალის ფორმულირებით გამოდგება იურიდიული ლოგიკისათვის, არამედ უტყუარობის მაღალი სტანდარტით უნდა დაადგინოს, რომ ამა თუ იმ  პირს ჩადენილი აქვს კონკრეტულად რაიმე ქმედება და დღეს ჩვენ ვლაპარაკობთ მაშინ, როდესაც გამოკითხული არ გვყავს არც ერთი თვითმხილველი, გამოკითხული არ გვყავს უშუალო გამომძიებელი საქმის, გამოკითხული არ გვყავს დაცვის მხარე და მისი ადვოკატები. დაცვის მხარეს ხომ თავისი ადვოკატები ჰყავს. გამოკითხული არ გვყავს ის ადამიანები, რომლებიც ამის შემდეგ ირიბი მოწმეებიც შეიძლება იყვნენ. მხოლოდ დაზარალებულის, პროკურორის და განყოფილების უფროსის გამოკითხვის შედეგად რაღაც რეკომენდაციებს გავცეთ, ამაზე უპასუხისმგებლო გადაწყვეტილებას ვერ მივიღებთ, მე ამას ვერ დავეთანხმები, მაგრამ შეიძლება უარესს დავეთანხმო 1 თვისა და 2 თვის შემდეგ, როდესაც კონკრეტულ დასკვნებამდე მივალთ. შეიძლება ხარვეზებიც დავადგინოთ, მაგრამ აქ კიდევ ორი მხარეა. ამ ხარვეზების არსებობა რეალურად საქმის შედეგზე რა გავლენას იქონიებდა. იქონიებდა თუ არა იმგვარ გავლენას, რომ რაღაც ეპიზოდი გაუხსნელი დარჩებოდა ან ხარვეზები კი არის, მაგრამ ვერ მივიდეთ კონკრეტულ შედეგამდე, რა შედეგიც შეიძლება იყოს აბსოლუტურად განსხვავებული, სადამდეც გამოძიება მივიდა - ეს მიმართულებები კიდევ ცალკე ჩასაშლელია და გასარკვევია. ამ ეტაპზე მხოლოდ ამაზე ვეკამათები ჯერჯერობით ჩვენს ოპონენტებს თუ პარტნიორებს იმ კომისიაში, რომ ჯერ ძალიან ადრეა დასკვნების გამოტანა. ჩვენ მაღალი პასუხისმგებლობით უნდა მივუდგეთ ამ საკითხს. ის კითხვები, კი ბატონო, ვიმსჯელოთ ამაზე, ვილაპარაკოთ. 
-კონკრეტული კითხვები, რომლებიც ოპოზიციის წარმომადგენელთა თვალსაზრისით, რამდენი ადამიანიც არ უნდა დაკითხო, არ შეიცვლება, ფაქტია, რომ დაუყოვნებლივ ამოღებულ არ იქნა ვიდეკამერების ჩანაწერები, რომ დაკითხვა 3 ადამიანის შემდეგ შეწყდა ორი კვირის განმავლობაში, რომ ექსპერტიზა არ ჩაუტარდა ერთ-ერთ მოზარდს, რომელიც დაჭრილი იყო და ა.შ ეს ფაქტები ხომ არ შეიცვლება?
-გუშინ 3 საათის განმავლობაში, შეიძლება ვიღაცას გაუკვირდა და წარმოუდგენლად მიაჩნია, ჩვენგან ასეთი რაღაც როგორ მოხდა, მაგრამ 3 საათის განმავლობაში დავსვით ყველა კრიტიკული კითხვა, რაც კი შეიძლება დასმულიყო, მათ შორის საკითხი, რომ არასრულწლოვანია და ამიტომ ინიციალებით მოვიხსენიებ, გ.მ-ს სხეულის დაზიანების ფაქტი რატომ არ იყო გამოძიებული, რატომ არ დაისვა კონკრეტული კითხვები, მასთან საგამოძიებო მოქმედება რატომ არ ჩატარდა, ექსპერტიზის დასკვნა გვიან რატომ იქნა დანიშნული. საქმეში ჩანს, გუშინ ამაზე არ მილაპარაკია, შემეძლო მეთქვა ტენდენციური რომ ვყოფილიყო, ვთქვათ, პროკურატურის მხრიდან რომ დამეწყო კითხვების დასმა, შემეძლო მეთქვა, რომ არათუ გამოძიებაში, არამედ სასამართლოს დროსაც კი არ ყოფილა ექსპერტიზის დასკვნა მოსული და ამიტომ შეუძლებელი იქნებოდა. პროკურორმა არ გაგვცა ეს პასუხი და მე შემეძლო მეთქვა, მიმენიშნებინა, მაგრამ ასეთი რამ არ გავაკეთე, იმიტომ რომ მაქსიმალურად კრიტიკულად ვსვამ შეკითხვებს. რეალური პასუხები მაინტერესებს, რა მოდის პროკურორისგან, რა მოდის შსს-ს წარმომადგენლისგან და რა შეიძლება იმალებოდეს ამის უკან ან არ იმალებოდეს რამე.
ხარვეზები ჩანს. ეს ხარვეზები შედეგთან მიმართებით რამდენად მნიშვნელოვანი იყო, ამ ვალდებულებას ვერავინ ვერ აჰკიდებს საგამოძიებო კომისიას, რომ მან დაადგინოს ყველა დეტალი, რა მოხდა სინამდვილეში, მაგრამ რაღაცა ფაქტზე თუ გავალთ, ამის საშუალება გვაქვს და რა მოხდა სინამდვილეში, სურათის კონტურებს მაინც მოვხაზავთ. მაშინ ამ ხარვეზების იურიდიული წონა იქნება გაცილებით დიდი, მაგრამ თუ ხარვეზები ხარვეზებად დარჩება, ვერაფერზე ვერ გავდივართ და მოხდა ის, რაც მოხდა, მაგრამ ჩვენ უნდა ვუსაყვედუროთ, რომ შენ შეგეძლო არა მეხუთე დღეს, არამედ მეორე ან მესამე დღეს ამოგეღო და დაგეჩქარებინა პროცესი, რომლითაც სასამართლოსთვის უნდა მიგემართა. იქ არის გარკვეული პროცედურები. 1 დღეში ძნელია რაღაცის ამოღება. დავეთანხმები მეორე მხარესაც იმაში, ზედმეტი კრიტიკა რომ არ გამომოვიდეს პროკურატურის, რომ არ არის ადვილი არასრულწლოვანთა მართლმსაჯულების კოდექსიდან გამომდინარე, რომ ყველაფერი 1 დღეში გააკეთო და გვეტყვიან არგუმენტსაც პროკურატურის წარმომადგენლები, რომ რამდენიმე ათეული ტომი საქმეა დადებული, როდესაც 35 დღე ჰქონდათ წინასასამართლო სხდომამდე, რომ ეს ათეულობით ტომი საქმე შესულიყო და კონცენტრაცია გასაგებია, რომ იყო იმ 2 ადამიანისკენ, რომლებსაც დაუდგინდათ მკვლელობა. მეორე მომენტია, რომ სასამართლომ არ დაადგინა ბოლომდე ის ვერსია, რაც ჰქონდა პროკურატურას. აქ კითხვის ნიშნები ხომ პირველად მაშინ გაჩნდა. რატომ არ დაადასტურა იგივე ვერსია სასამართლომ? იქ იყო მტკიცებულებები ერთი პირის მიმართ, გ.ბ-ს მიმართ, რომლის მიმართაც დადუნაშვილის მკვლელობაში კი დაადგინეს, რომ ნამდვილად ამან მოკლა დადუნაშვილი, მაგრამ სარალიძესთან მიმართებით არ დაადგინა მკვლელობის ფაქტი, იმიტომ რომ საეჭვოდ მიიჩნია მტკიცებულებები. თან ჩვენ გვაქვს მოცემულობა. უპრეცენდენტო რამე გავაკეთეთ. თუკი შეიძლება ვინმე რისკზე წავიდეს, ეს რისკი შეიძლება მხოლოდ და მხოლოდ მაშინ გასწიოს პოლიტიკური მათ შორის რომელიმე ხელისუფლებამ, როცა მართალია და იცის, რომ ხელის დაფარებას არავისზე არ აპირებს მმართველი გუნდი და ასე მოვიქეცით იმ დროს, როდესაც სააპელაციო და უზენაესი სასამართლოები წინ არის, გამოყოფილ საქმეებზე გამოძიება გრძელდება და ხარვეზებთან დაკავშირებით კიდევ უფრო რეალურად მაშინ ვილაპარაკებთ, გამოძიების შედეგებიც ამ გამოყოფილ საქმეებზე რა იქნება.
9 პირია დღეს პასუხისგებაში მიცემული, მათ შორის 2 მსჯავრდებულია უკვე. 7 პირი არის ბრალდებული. აქ რა განვითარება ექნება. გ.მ-ს, სასულიერო პირის შვილად რომ მოიხსენიებენ, ამ ადამიანის სხეულის დაზიანების ფაქტზე რაიმე განვითარება ექნება თუ არ ექნება, ეს ძალიან მნიშვნელოვანი დეტალებია და აქედან გამომდინარე ვამბობ და მხოლოდ ამ ნაწილში იმიტომ ვაკრიტიკებ ჩვენს ოპონენტებს, რომ ბევრ რამეში შეიძლება დღეს კითხვები ერთნაირად გვქონდეს, რაც არ უნდა ვინმეს უკვირდეს, მაგრამ შეფასებებში ვამბობ, რომ ძალიან დიდ შეცდომას უშვებენ. ჯერ ნაადრევია. ჩვენ ჯერ უნდა გამოვკითხოთ თვითმხილველები, ბრალდებულების ადვოკატები, ბრალდებულები და ყველა მხარე, ვისაც კი შეიძლება რეალური ინფორმაციის მოწოდება შეეძლოს და ამის შემდეგ უნდა ან შევავსოთ, ან მეტი კითხვები გაგვიჩნდეს, ხელახლა დავიბაროთ ეს ადამიანები, პროკურორი იქნება, გამომძიებელი თუ ა.შ უშუალო გამომძიებელი, ვინც იძიებდა საქმეს, ესეც კარგად გამოვკითხოთ და ამის შემდეგ წავიდეთ გარკვეული დასკვნებისაკენ, მიუხედავად იმისა, რა კითხვებიც არ უნდა გვქონდეს დღეს. იურიდიულად სხვანაირად მივალთ უდიდეს შეცდომამდე და იურიდიულად სხვანაირად საზოგადოებაც იტყვის, რომ თქვენ არ ხართ მართლები და მართლები რომ ვიყოთ, ჩვენ უნდა გავაკეთოთ ყველაფერი იმისათვის, რომ ობიექტურობა გამოვიჩინოთ მათ შორის ნაჩქარევი გადაწყვეტილებების არმიღების ნაწილშიც კი.
ზაზა სარალიძე: ზუსტად იგივეს ვისმენდი 6 თვის წინ, პირველად როდესაც მივედი პროკურატურაში. ზუსტად იგივე სიტყვებით დაიწყო, იგივე გამართლებები, ის ჩვენებას არ აძლევს, იმას ეს არ შეუძლია, ამას ეს არ შეუძლია. იგივე დაიწყო თავიდან. იგივე დაიწყო ბატონმა მამუკამ. ძალიან მინდოდა კითხვა დამესმა. გუშინ და დღეს დაიკითხა ზვიად ფხაკაძე და კახა სირაძე. რა შეფასებას გამოიტანდა ბატონი მამუკა მათივე გაცემული პასუხებიდან, არიან თუ არა თანამდებობის შესაფერისი ან ერთი ან მეორე და უნდა დატოვონ თუ არა დღესვე სამსახურები? ადამიანი პირდაპირ ამბობს, რომ ვერ სცემს პასუხს და აბდაუბდა რაღაცებს ამბობს. კახა სირაძე ვიღაც გამომძიებელს აბრალებს, ხან საბანაძეს გადააბრალა, ხან თვითონ ფხაკაძეს გადააბრალა, ხან პროკურორს გადააბრალა. თუ საქმის გამომძიებელია და ხელმძღვანელობს, მე ასე მესმის, რომ უნდა იცოდეს. კომისისი წევრებმა ბრძანეს, რომ პატაკები შეადგინა რაღაც თემებზე. თუ არ იცის, როგორ შეადგინა? ჰაერზე მოუვიდა აზრები? 
ოთარ კახიძე: რატომ მივიღეთ გადაწყვეტილება ევროპულმა საქართველომ, ჩვენმა გუნდმა კომისიაში, რომ დაგვეწყო კახა სირაძით და ზვიად ფხაკაძით? - კახა სირაძე არის დეტექტივების იმ განყოფილების უფროსი, რომელიც აწარმოებდა გამოძიებას. გამოძიებაში ჩართულია ძალიან ბევრი გამომძიებელი. სწორედ ეს რომ აგვეცილებინა თავიდან, რომ ერთმანეთისკენ ხელის შვერა არ დაეწყოთ სხვადასხვა გამომძიებელს, ის პირი მოვიყვანეთ, ვინც იყო ამ გამომძიებლების უფროსი, ამ ინფორმაციის შემკრები და დავიწყე მე ამ კითხით ბატონ კახასთან, რომ რა ფუნქცია გაქვთ. მე ვაკოორდინირებ საგამოძიებო და ოპერატიულ ღონისძებებს ამ განყოფილებაშიო. ეს არის პასუხი.
-თქვა კიდეც მამუკა მდინარაძემ. თქვენ იზიარებთ თუ არა ნაწილობრივ იმ არგუმენტს, რომ ის კოორდინაციას უწევს ამ პროცესს, მაგრამ ყველა დეტალი არ იცის და ამიტომ არაკომპეტენტურია?
-არაკომპეტენტური კი არ არის, ყველა დეტალი იცის, როგორც განყოფილების უფროსმა, რომელიც იღებს ინფორმაციას მისი განყოფილების გამომძიებლებისგან და ეს არის მისი პირდაპირი ვალდებულება. მას არ აქვს ჩატარებული კონკრეტული მოქმედებები ანუ დაკითხვას აწარმოებდა კონკრეტული გამომძიებელი, შემთხვევის ადგილი დაათვალიერა მის დაქვემდებარებაში მყოფმა გამომძიებელმა. ეს ოქმი მას მიუტანეს. კიდევ რომ არ ყოფილიყო სალაპარაკო, რომ გამომძიებელმა რაღაცა არ იცის და პროკურორმა იცის, ერთად დავსვით გამომძიებელიც და ის პროკურორიც, რომელიც პირველი დღიდან მოყოლებული არის გამოძიებაზე ზედამხედველი და საპროცესო ხელმძღვანელი. რომ არ ყოფილიყო საუბარი, რომ ამან  იცის და იმან არ იცის. ამ ჯაჭვში რომ არ შევსულიყავით, ძალიან მარტივად მოხდა ამ საკითხის გადაწყვეტა. 
განსხვავება რაც არის ბატონ კახა სირაძესა და ზვიად ფხაკაძეს შორის, ზვიად ფხაკაძეს ნამუსზე ხელი აქვს ხელი აღებული და ამბობს, რომ ხელში რომ იჭერდა დაჭრილს, 12 ჭრილობა რომ აქვს ადამიანს მიყენებული და სახეში ურტყამს, ეს არის გაშველებაო. ასეთი რაღაც კახა სირაძეს არ უკადრია, ანუ ის ადამიანი ისეთ რაღაცებს არ ამბობს ხოლმე და ძირითადად ამბობს, რომ არ მახსოვს, არ ვიცი და თვითონაც ძალიან ნერვიულობს. ბატონ ფხაკაძეს კიდევ ისეთი უჭირავს, რომ თითქოს აკონტროლებს ამ მდგომარეობას. სინამდვილეში საზოგადოების წინაშეც გასაგებია უკვე ეს ყველაფერი და მისი ხელმძღვანელობის წინაშე.
ზაზამ თქვა და დარწმუნებული ვარ, რომ საზოგადოებასაც დარჩა ასეთი შთაბეჭდილება, რომ ბატონი ფხაკაძეა ჩვენი პროკურატურის სახე. არ არის ჩვენი პროკურატურის სახე ბატონი ფხაკაძე. პროკურატურაში მუშაობს ასეულობით თავისი საქმის პროფესიონალი, იურისტი, რომელიც დღეს იცავს საქართველოს და ჩვენს საზოგადოებას კრიმინალისგან, წარმოადგენს საქართველოს და არ უნდა შევიქმნათ ამ ერთი უსახური ფიგურის გამო შთაბეჭდილება მთელ სისტემაზე. ღმერთმა დაგვიფაროს, რომ მართლა მაგისნაირები იყვნენ ყველანი. ეგრე არ არის, უბრალოდ ძალიან სამწუხაროა, რომ ჩვენს ქვეყანაში გვაქვს ისეთი რეალობა, სადაც წამყვანი საქმე, 2 არასრულწლოვნის მკვლელობვა დღისით, მზისით, ქალაქის ცენტრში ეს არის უაღრესად რეზონანსული საქმე. თავი რომ დავანებოთ ინდივიდუალურ ტრაგედიას. ეს არის უმძიმესი ტრაგედია. ეს არის კატასტროფის ტოლფასი. ასეთი რაღაცა მოხდა. ჩავარდა ძალიან ბევრი რგოლი თვითონ მართვის და ეს საქმე ჩააბარეს ამ პირს, რომელიც კომისიის წინაშე ამ პასუხებს გვთავაზობდა.
რაც შეეხება ნაადრევ დასკვნებს, თითქოს ჩვენ რამე ნაადრევ დასკვნებს ვაკეთებთ. კალანდიას ეპიზოდზე ვიტყვი, რომ არის მტკიცებულებათა ერთობლიობა, უკვე საქმეში რომელსაც გავეცანით, არის 5 სხვადასხვა მოწმე, რომელიც ამბობს, რომ კალანდია და გ.ჯ ურტყამდნენ და ეჩხუბებოდნენ სარალიძეს და რომ კალანდია ურტყამდა მას და ცდილობდა, რომ დაეჭირა. ეს არის სხვადასხვა ჩვენებებით გამყარებული, მაგრამ საქმეში დევს სამი ჩვენება თვითონ კალანდიასი, მათ შორის სასამართლოს წინაშე მიცემული. ამ ჩვენებებში თვითონ ეს ადამიანი საუბრობს. მე ვხედავდი, რომ ამან დაარტყა დანა რამდენჯერმე, ის ურტყამდა დანას, მე ამ დროს მეჭირა ხელში და ვურტყამდი. დღეს ეს მოცემულობა უკვე სახეზეა, რომ ეს პირი არის ამ სარალიძის მკვლელობაში თანამონაწილე. ეს ოთარ კახიძის შეფასება კი არ არის. ეს უბრალოდ ყველამ იცის, იურიდიული ფაკულტეტი ვისაც სისხლის სამართლის ზოგადი ნაწილი რომ გაუვლია, პირველი-მეორე კურსი, უკვე ყველამ იცის. მკვლელს რომ უადვილებ დანის დარტყმას, შენ ხარ ამ მკვლელობის თანამონაწილე. ამას იურიდიული განათლება არ სჭირდება.
ელენე ხოშტარია: მე საერთოდ არ მჭირდება მამუკა (მდინარაძე) იმისთვის, რომ წინასწარი დასკვნები არ გავაკეთო, მაგრამ ვერავითარ შემთხვევაში ვერ მივცემ საშულებას, რომ მან შეცდომაში შეიყვანოს საზოგადოება, თითქოს ჩვენ ვაკეთებთ დასკვნებს. არა. ჩვენ არსებულ რეალობაზე გავცემთ აუცილებელ რეკომენდაციას.
სალომე ზურაბიშვილი: რატომ დავთანხმდი მე, როგორც დამოუკიდებელი დეპუტატი და როგორც დიდი  ხნის მებრძოლი ენმ-ს წინააღმდეგ, რომ მივიღო მონაწილეობა იმ კომისიაში, რომელიც ერთის მხრივ აძლევს საშუალებას ყოფილ ენმ-ს იმ ფორმით თუ ამ ფორმით, რომ სამართლიანობის მხრეზე დადგეს? ამ მხრივ მე ვაძლევ საშუალებას, რომ გაამართლონ თავიანთი თავი, თუ არადა ჩემი პასუხი მე მინდა რომ საზოგადოებისთვის ცნობილი იყოს. მე ვიცი ეს საფრთხე, ვაცნობიერებ, რას ნიშნავს, როცა გიგა ბოკერია გამოდის სამართლიანობის მხარეზე იმის მიუხედავად, რომ წინა დანაშაულები არ არის განხილული. მე ამას ვაცნობიერებ, მაგრამ ამავე დროს მიმაჩნია, რომ ამ ქვეყნისთვის ყველაზე მნიშვნელოვანი ყველაფრის მიუხედავად არის ის, რომ ჩვენ სამართალის გზაზე ერთი ნაბიჯი მაინც გადავდგათ და იმდენად, რამდენადაც მე მაქვს განცდა, რომ ამ საქმეში სამართალი ჯერ არ არის დადგენილი და ამდენად ეს კომისია არის ერთ-ერთი საშუალება, გადავდგათ ერთი ნაბიჯი  სიმართლის და სამართალის მიმართულებით და თუ ამისი შანსი არსებობს, თუ არსებობს შანსი, რომ ამ ქვეყანაში უდანაშაულობის სინდრომი აღარ ზეიმობდეს, ეს მე მიღირს პირადად, რომ ამ კომისიაში მივიღო მონაწილეობა.
მე არა ვარ ამ პასუხებით დღეს რაც მივითეთ, გუშინ რაც მივიღეთ, არა ვარ დაკმაყოფილებული ამ პასუხებით. მიმაჩნია, რომ აშკარად ჩანს, რომ გამოძიება არ მიმდინარეობდა იმ სიმძაფრით, როგორც უნდა მიმდინარეობდეს, რომ ყველაფერი არ იქნა გამოყენებული. მე როგორც არაიურისტი, არა გამომძიებელი, ამ რაღაც დღეებში, როცა მივედი ადგილზე, წავიკითხე რამდენიც შემეძლო და როგორც არა იურისტი, საკმაოდ რთული არის. ბევრად მეტი კითხვები გამიჩნდა, ვიდრე როგორც ჩანს გაუჩნდა პროკურორს და გამომძიებელს და ეს ცოტა არ იყოს, არ არის დამაკმაყოფილებელი და ეს არის ამ ქვეყნის ერთ-ერთი პრობლემა. ეს მოდის ძველი საბჭოთა სისტემიდან, რომელიც არ იქნა გამოსწორებული ნაციონალური მოძრაობის რეჟიმის დროს. ეს არის ჩვენი ქვეყნის ერთ-ერთი ძირითადი პრობლემა, რომელიც უნდა გადავწყვიტოთ და ამიტომ ეს საგამოძიებო კომისია, რომელიც შეიძლება ამას მერე მომავალი არ ქონდეს, როგორც ეს  ფორმა, მაგრამ ყოველ შემთხვევაში, ალბათ, დარჩება ჩვენ ქვეყნის ისტორიაში როგორც ერთ-ერთი მცდელობა და ძალიან დიდი იმედი მაქვს სხვათაშორის, რომ არცერთი მხარე არ გამოიყენებს რომ თავისი რაღაცა პოლიტიკუირ ნიშნის მოგება იყოს და არც ხელისუფლების მხარე არ გამოიყენებს იმისთვის, რომ რაც არის, იმისთვის იყოს როგორც არის, იმიტომ რომ ახლა ამის თავი არა გვაქვს, რომ ეს ყველაფერი ისევ დავატრიალოთ. აქ არის ძალიან სერიოზული კითხვები. მე პირადად გამიჩნდა. მე მაქვს ჩემი ვერსია. ამას დღეს ვერ ვიტყვი, მაგრამ ფაქტი არის, რომ ჩემი ვერსია ჩემთვის არის ბევრად უფრო დამაჯერებელი, ვიდრე შეკერილი ვერსია, რაც მოგვაწოდა პროკურორმა.
-ანუ თქვენ ამაში მაინც კიდევ ერთხელ ამ ორი დღიდანაც დარწმუნდით,რომ ეს შეკერილი ვერსიაა?
-ეს განცდა მაქვს. ახლა მჭირდება მეტი მტკიცებულება. ჩემი ცოდნა და რაც მე თვითონ მივაგენი კითხვებს და იმეებს, მიმაჩნია, არ არის საკმარისი იმისთვის, რომ საბოლოო დასკვნა გამოვიტანო და მეტადრე როცა ეს ეხება არასრულწლოვნებს, შეიძლება კიდევ ვიღაც იყოს დამნაშავე ამ საქმეში და ეს არის ძალიან მძიმე დანაშაული.
-კითხვების რაოდენობა ამ 2 დღის განმავლობაში თქვენთვის შემცირდა თუ გაიზარდა?
-ის პასუხები, რაც ჩვენ მივითეთ ამ ორ დღეში, არცერთმა არ გაანეიტრალა ეს კითხვები, რაც მე მქონდა და დღესაც მაქვს.
ზაზა სარალიძე: ვიყავით ჩასული ბატონ მალხაზთან და გადავწყვიტეთ, რომ ეტაპობრივად გამოჩნდება ყველაფერი. წინასწარ აღარაფერს აღარ ვსაუბრობ იქედან გამომდინარე, რამდენი რამე წინასაწრ ვთქვი, აბსოლუტურად მოემზადა გახარია და მისი უწყება ჩვენი განეიტრალებისთვის, მაგრამ ერთი მინდა დაზუტებით ვთქვა, რომ აბსოლუტურად სამართლებრივი გზით გავყვებით ბოლომდე, რომ სამართლიანობამ აუცილებლად უნდა იზეიმოს და ჩვენი მხრიდან არანაირ სამართალგადაცდენა არ იქნება, რაც ბატონმა გახარიამ და მისმა უწყებამ პირდაპირ  გამოიყენა ბოლო აქციაზე მშვიდობიანი მოსახლეობის წინ რომ დაგვარბია ასე რომ ვთქვათ და დაგვამხო თავზე ყველაფერი. დანარჩენი, აქციებს რაც შეეხება, ამ წუთში მთავრობა არც გვყავს. ვის რა უნდა ვთხოვო, აბა მითხარით? ბახტაძე თავისთავად არ იქნება საქმის კურსში. როდესაც დაინიშნება მთავრობა, მერე გადავწყვიტავ, შევხვდე თუ არა ხელისუფლებას. მანამდე კომისიაც გამოავლენს კიდევ ძალიან ბევრ დარღვევას. ამ ორმა უტიფარმა ადამიანმა, აბსოლუტურად რასაც ვიძახოდი, სისტემა უნდა ჩამოიშალოსო, აბსოლუტურად შეურაცხყოფა მიაყენა მთელს სისტემას. ე.ი მთელი სისტემა დამნაშავე ყოფილა, ხომ? ასე რომ გეგმები დასახული გვაქვს, მიზნები დასახული გვაქვს, როგორ უნდა ვებრძოლოთ ამ უსამართლობას. თუ დაგვასწრებენ შსს და კომისია იმ ჭეშმარიტების აღდგენას, რა ჭეშმარიტებასაც მე ვითხოვ, რა თქმა უნდა, შსს და ხელისუფლება თუ დაასწრებს ბატონ მახლაზ მაჩალიკაშვილს, რასაც ის ადამიანი ითხოვს, ან აღიარებენ ამ ადამიანს უდანაშაულოდ ან დაამტკიცებენ, რომ დამნაშავე იყო. თუმცა ერთ რამეზე მინდა გავუსვა ხაზი და ძალიან მაინტერესებს ეს კითხვა: როდესაც თემირლანს ესროლეს, როდესაც ხელისუფლება თუ ეს ძალოვანი უწყება იძახოდა, რომ 14 დღის განმავლობაში ცოცხალი იყო ადამიანი, აპარატზე იყო შეერთებული, ოღონდ ცოცხალი იყო ადამიანი, იურისტი ბრძანდებით ბატონო ოთო და მინდა გკითხოთ, რამდენ საათში უნდა წაეყენოს ბრალი ადამიანს, როდესაც ანუ ბრალდებულია? ვესროლე თუ რა ვუქენი, ამას მნიშვნელობა არ აქვს. დრო რამდენი არის ოფიციალური რომ  მითხრათ?
ოთარ კახიძე: 48 საათის განმავლობაში დაკავებიდან.
სარალიძე: ადამიანი, რომელიც საავადმყოფოში ჰყავდათ, ბრალი არ ჰქონდა წაყენებული, რომელსაც აბრალებდნენ, რომ ის იყო ტერორისტი. უდიდესი კითხვა, რომელიც ამ ბოლო ხანებში გამიჩნდა ამ საქმიდან. არ ვიცნობიდი ამ საქმეს დეტალებს და ახლა გაირკვა, რომ ადამიანი, რომელიც ტერორისტად შერაცხეს, ესროლეს, ნუ ოპერაციას უკეთებდნენ თუ რას უკეთებდნენ მნიშვნელობა არ აქვს, ცოცხალი იყო და ბრალი წაეყენებიათ. თუ არა და 3 დღეში თუ იმ 48 საათში უნდა მოეხსნათ ის ბადრაგი, როემლიც იცავდა ხომ. სად არის აბა? ან დაამტკიცონ ან აღიარონ ხომ შეიძლება? ან ერთი ქნან ან მეორე ქნან. იგივეს ვსაუბრობ ბატონ ფხაკაძეზე. ან დამტკიცონ ან აღიარონ, ხომ შეიძლება? 
ზვიად კუპრავა: 14 დღიანი პატიმრობა იყო, თუმცა ჩემთვის 14 წელი იყო, ხელისუფლებისთვის ძალიან დიდი დრო იმისთვის, რომ პროცესები იმ კალაპოტით წაეყვანა, რა კალაპოტშიც სურდათ ყველაფერი, რომ მუხტი ჩაეხშოთ. ჩემი დაკავების მიზეზიც და საფუძველიც ეს იყო.  არაფერი სამართლებრივი საფუძველი მათ არ ჰქონიათ.
-გარკვეულწილად ეს გამოუვიდათ?
-რა თქმა უნდა, მეტნაკლებად გამოუვიდათ, თუმცა მე დღეს თავისუფალი, დღეს ისევ ზაზას გვერდით ვდგავარ, ისევ მალხაზ მაჩალიკაშვილის გვერდით ვდგავარ და იმ ათეულობით ადამიანის გვერდით ვდგავარ, რომელიც არის სისტემის მსხვერპლი. ეს იყო ხელისუფლების მიზანი, ჩემი განეიტრალება იმ სიტუაციიდან, რუსთაველის გამზირიდან, ვინაიდან საზოგადოება შეამჩნევდა, თუ როგორ ფაციფუცში, დავესესხები ნარმანიას, მოხსნეს მთავრობა, ფაციფუცში წარადგინეს პრემიერ მინისტრი 2 დღეში, როდესაც გაცილებით მეტი ვადა ჰქონდათ მისი წარდგენისთვის, დროებითი მთავრობა დაარქვეს თუ რაღაც, დაამტკიცეს ეს 14 დღიანი მთავრობა, ეს ყველაფერი მიზნად... ჩემი დაკავება ამას უკავშირდებოდა, თუმცა მათ კოვზი ნაცარში ჩაუვარდათ, რადგან ჩემი 14 დღით იძულებით პატიმრობით ისინი სასურველ შედეგს ვერ დააყენებენ, რადგან მე გამოვედი და ისევ აქტიური ვარ ჩვენი აღნიშნული საქმის ბოლომდე მიყვანაში, მათ შორის გამოძიების, კომისიის იქნება თუ მხილების ხელისუფლების იმ მაღალი თანამდებობის პირების, რომლებიც ჩქმალავდნენ დანაშაულს, ხელს აფარებდნენ, თეთრი ძაფებით კერავდნენ. აქტიურად გავაგრძელებთ ბრძოლას და სანამ არ მივაღწევთ დასახულ მიზანს, ჩვენ უკან დასახევი არაფერი არ გვაქვს, არაფერი არ აქვს ბ-ნ ზაზას უკან დასახევი, არაფერი არ აქვს ბ-ნ მახლაზს უკან დასახევი, არაფერი არ აქვს უკან დასახევი იმ ათეულობით ადამიანს, რომლებიც სისტემის მსხვერპლი არიან, ისინი აგრძელებენ ბრძოლას და გააგრძელებენ საბოლოოდ სისტემის ფარდის...პრინციპში გაშიშვლებულები არიან, თუმცა მათ სჭირდებათ სამართლებრივად შეფასება.
ფორმებს რაც შეეხება ბრძოლის, ჩვენი ნებისმიერი ბრძოლის ფორმა და ხერხი იქნება მხოლოდ სამართლებრივი და ჩვენ მხოლოდ კანონის ჩარჩოებში გავაგრძელებთ ბრძოლას, თუმცა აქციები არ იქნება ერთადერთი კომპონენტი. თუ წინა კვირეების განმავლობაში აქციები იყო ბრძოლის ერთადერთი კომპონენტი, ჩვენ ამ შემთხვევაში გარკვეული სტრატეგიები გვაქვს შემუშავებული, რომელიც აქციების პარალელურად გვექნება. ჩვენი მთავარი იარაღი იყო სიმართლე, რომელსაც არ ვუმალავდით საზოგადოებას, წვრილმან დეტალებსაც კი ვამცნობდით საზოგადოებას, თუმცა ამ შემთხვევაში ვიკავებთ თავს, რადგან ტელევიზორს უყურებს გომელაურიც, გახარიაც და არ გვინდა, მათ შეიტყონ ჩვენი სტრატეგიების და გეგმების შესახებ, თუმცა ეს ბრძოლა აქტიური გაგრძელდება და პირველი რაუნდის შემდეგ, როდესაც პრაქტიკულად მოვარყიეთ სისტემა, მეორე რაუნდში საბოლოოდ ამ ძალადობრივ სისტემას ჩამოვშლით და მათ დავამარცხებთ. აქ არ არის ლაპარაკი - ხელისუფლება წავა, არ წავა, ყველა შემთხვევაში მთავარია, კითხვები არ დარჩეს. ამას შეეწირება ხელისუფლება თუ არა, ეს არის მე-16 ხარისხოვანი. კითხვების პასუხს შემდეგ მთავრობის მოხსნა მოყვება, აპატიებს ხალხი თუ არა, ეს მერამდენე ხარისხოვანია, ამას არ აქვს აბსოლიტური მნიშვნელობა, კითხვებზე პასუხები უნდა გაეცეს. ჩვენ არცერთხელ არ მოგვისმინა ხელისუფლებამ. დღეს ისინი იძულებულები არიან, ამ კითხვების დასმა თავადვე დაიწყონ. ჩვენ მალე ვნახავთ, თუ რა შედეგებამდე მივალთ.

გადაცემის მთავარი თემა სამთავრობო ცვლილებები იყო. სტუმრები - სოზარ სუბარი, მაია ცქიტიშვილი, არჩილ თალაკვაძე, ზურა ჭიაბერაშვილი, სულხან სალაძე, ზურაბ ბიგვავა, ვახტანგ ძაბირაძე და ლაშა ნაცვლიშვილი.
სოზარ სუბარი: ოკუპაცია, ოკუპირებული ტერიტორიების პრობლემა, დევნილთა პრობლემები და შესაბამისად, დეოკუპაცია არის მთავარი გამოწვევა და მთავარი საზრუნავი ჩვენი ქვეყნისთვის. აუცილებლად დადგება ის დღე, როდესაც მოხდება დეოკუპაცია და ყველა დევნილი დაბრუნდება სახლში, მაგრამ მანამდე დევნილებთან მიმართებაში გვაქვს ორი მთავარი მიმართულება, რაც უნდა გაკეთდეს. ერთი ეს არის მათი სოციალური საკითხების გადაწყვეტა და უზრუნველყოფა, მათ შორის საცხოვრებელი არის ყველაზე დიდი გამოწვევა, მაგრამ არა მხოლოდ საცხოვრებელი, რაც გაგრძელდება ზუსატად ისე, როგორც იყო და მეორე - პოლიტიკა, რომელიც გულისხმობს არაღიარების პოლიტიკას და დეოკუპაციისკენ ნაბიჯების გადადგმას, სადაც საერთაშორისო თანამეგობრობა არის მთავარი მოთამაშე, ჩვენი მთავარი მოკავშირე და ამ მიმართულებითაც ბუნებრივია გაგრძელდება იგივე საქმიანობა, რაც დღემდე ხორციელდებოდა და უფრო ეფექტურადაც. როდესაც ვალაპარაკობთ დევნილთა სამინისტროზე, ოკუპირებული ტერიტორიებიდან იძულებით გადაადგილებული პირები, როგორც სახელი ჰქვია, ეს სახელი არის შენარჩუნებული ჯანდაცვის სამინისტროს მიმართულებაში და სოციალური საკითხების მოგვარება დღემდე ისედაც იყო ნაწილობრივ ჯანდაცვის სამინისტროს პორტფელში იმიტომ, რომ ჩვენთან დგებოდა სიები, მაგრამ ძირითადი თანხა, რომელიც იხარჯებოდა დევნილების მიმართულებით დღემდეც, იხარჯებოდა ჯანდაცვის სამინისტროს ბიუჯეტიდან. ეს არის დაახლოებით 143 მილიონი ლარი. მიმდინარე წელს 145 -მდე შეიძლება გაიზარდოს. ეს არის ის ერთჯერადი დახმარებები, რომელსაც დევნილები იღებენ. სიები დგებოდა ჩვენთან და გასცემდა დახმარებებს ჯანდაცვის და სოციალური დახმარების სამინისტრო. ახლა ეს კომპონენტიც შევა სოციალური დაცვის სამინისტროს პორტფელში, როგორც თვითონ სახელწოდება იქნება შენარჩუნებული და ჯანმრთელობისა და სოციალური დაცვის სამინისტროს სახელში შევა ოკუპირებულ ტერიტორიებიდან იძულებით გადაადგილებული პირების სახელი, რომ ის მნიშვნელობა, რომელიც ამ სახელს აქვს და შესაბამისად მასში ჩადებულ შინაარსს, აქვს არ იქნეს დაკარგული. მეორე კომპონენტს რაც შეეხება, დევნილების საკითხს კიდევ მოგვიანებით მივუბრუნდები, რაც შეეხება უცხო ქვეყნის მოქალაქეებს, რომლებიც თავშესაფარს ითხოვენ საქართველოში. ზოგადად, მიგრაციის პოლიტიკაში წამყვანი უწყება დღემდეც იყო შსს და ამ მიგრაციის ერთი მცირე კომპონენტი იყო, რომელიც ჩვენთან იყო და ეს აბსოლუტურად ხელოვნურად იყო გაყოფილი. თავის დროზე მოხდა ასე. ძალიან ბუნებრივია, რომ ეს კომპონენტი უნდა დაბრუნდეს იქ, სადაც მისი ბუნებრივი ადგილია და სადაც არის მსოფლიოს თითქმის ყველა ქვეყანაში. ევროპის დიდ ნაწილში ეს არის შსს-ში. არის ქვეყნები, სადაც შეიძლება იყოს იუსტიციის პორტფელი და არის ქვეყნები, სადაც ეს შეიძლება იყოს ცალკე დეპარტამენტი, ვთქვათ მიგრაციის დეპარტამენტი.
-რაც შეეხება ინფრასტრუქტურის სამინისტროს როლს?
-ინფრასტრუქტურის სამინისტროს როლი ზოგადად ქვეყანაში არის მშენებლობის საკითხები. დღემდე მშენებლობების ნაწილი, რომელიც დევნილებისთვის ხორციელდებოდა, ხორციელდებოდა სწორედ ინფრასტრუქტურის სამინისტროს მიერ და იმ ფონზე, როდესაც უფრო მეტად იზრდება მშენებლობები, შესაბამისად, ჩვენს უწყებას გაუჭირდებოდა ამ ტვირთვის აწევა. უნდა წარმოვიდგინოთ, რომ მოგვიანებით მოგვიწევდა ან კადრების გაზრდა მაშინ, როცა არსებობს სამინისტრო, რომელიც ამას ისედაც ახორციელებს ან ბუნებრივია, რომ უნდა მოხდეს ამ ყველაფრის გადატანა იქ, რისთვისაც არსებობს ზოგადად ინფრასტრუქტურის სამინისტრო. ბოლო წლებს თუ არ ჩავთვლით, ბოლო წლებშიც ძირითადი მშენებლობების ტვირთი ერთი პერიოდი მოდიოდა სწორედ ინფრასტრუქტურის სამინისტროზე და მაგალითად ზუგდიდში 320 ბინიანს ვეძახით, 10 კორპუსი არის აშენებული, რომელიც ინფრასტრუქტურის სამინისტროს მიერ არის აშენებული, ქუთაისში არაერთი მშენებლობა, თბილისში სწორედ ინფრასტრუქტურის სამინისტროს მიერ ხორციელდებოდა ისედაც და ახლაც მოხდება ამ ყველაფერს ერთ პორტფელში გადატანა და მე ვფიქრობ, ეს სწორად მოახდენს სახელმწიფო ხარჯების ოპტიმიზაციას პირველ რიგში.
-საკმაოდ არგუმენტირებული იყო თქვენი პასუხი და რეალურად გავიგეთ იმ ცვლილებების მიზანი, რაც ხორციელედება თქვენი უწყების კონტექსტში. როდესაც წინა ცვლილებები განხორციელდა და 18-დან შემცირდა რამდენიმე სამინისტრო, მაშინაც იყო თუ არა დღის წესრიგში თქვენი სამინისტროს შერწყმა სხვა უწყებებთან ანუ ვგულისხმობ კვირიკაშვილი დროს, როდესაც მოხდა ცვლილებები მინისტრთა კაბინეტში უწყებების შერწყმის?
-ცვლილებები ეტაპობრივად ხორციელდებოდა. პირველი 2012 წლის ოქტომბერში, ნოემბერში გამარჯვებისთანავე. მთავრობა როგორც კი იქნა არჩეული, გაუქმდა შრომის და დასაქმების სამინისტრო და ეს კომპონენტი სოციალური დაცვისა და ჯანდაცვის სამინისტროს პორტფელს მიუერთდა და ძალიან ბუნებრივი იყო ეს ცვლილება. 19 სამინისტროდან ნელ-ნელა ჩამოვედით 11 სამინისტრომდე და ეს არ განხორციელებულა დაჩქარებული წესით. ხორციელდებოდა ეტაპობრივად, როგორც ამას მოითხოვდა დროის ვითარება. ახლა ერთ მაგალითს გეტყვით, ვილაპარაკებ არა იმ უწყებაზე, რომელსაც ახლა ვხელმძღვანელობ, არამედ სასჯელაღსრულებაზე, თუმცა იქაც ვიყავი გარკვეული პერიოდის განმავლობაში. მსოფლიოში ერთადერთი ქვეყანა, სადაც სასჯელაღსრულების სამინისტრო არის ცალკე გამოყოფილი, სწორედ არის საქართველო და ამ დროს, როცა ისეთი ქვეყნები, როგორიც არის  რუსეთი, ჩინეთი რამდენით დიდია იქ ამ უწყებაში გნებავთ პატიმრები, გნებავთ თანამშრომელების რაოდენობა, მაგრამ ახერხებენ ეს ქვეყნები, რომ ეს იყოს არა ცალკე სამინისტრო, არამედ იყოს იუსტიციის სამინისტროს შემადგენლობაში ან ზოგიერთ ქვეყნებში შსს-ს შემადგენლობაშიც არის. თუმცა, პირველივე ეტაპზე ამის განხორციელება ალბათ იქნებოდა შეუძლებელი და არასწორი. ძალიან ბევრ სირთულეს გამოიწვევდა, იმიტომ რომ იმ ფონზე, როდესაც საქართველოში რამდენიმე წლის განმავლობაში, წინა ხელისუფლებას ვგულისმობ, ზუსტად 4-ჯერ გაიზარდა პატიმრების რეოდენობა, როცა ამ პატიმრების აბსოლუტური უმრავლესობა იყო დაავადებული  იმიტომ, რომ მათ წლების განმავლობაში არ მკურნალობდნენ, იყო წამება და ნაწამები ადამიანები, იყვნენ პოლიტპატიმრები. ამ ფონზე სწრაფად ამ სამინისტროს გაუქმება ძალიან დაამძიმებდა იუსტიციის სამინისტროს. საჭირო იყო იქ გარკვეული რეფორმების გატარება, გარკვეული ცვლილებების გატარება. ეს ცვლილებები დავიწყეთ მაშინ, როცა ჯერ კიდევ მე ვიყავი მინისტრი, შემდეგ გოგა მღებრიშვილმა, დღეს კახა კახიშვილი არის უწყების ხელმძღვანელი და კარაგად ვხედავთ, რომ დღეს პრაქტიკულად ამ ცვლილებებმა მოიტანა ის, რომ სრული სიმშვიდეა ამ უწყებაში, არავინ ლაპარაკობს წამებაზე. შესაბამისად, დღეს შესაძლებელია, ყოველგვარი პრობლემის გარეშე სამინისტრო გახდეს შემადგენელი ნაწილი იუსტიციის. იგივე შემიძლია ვთქვა ჩემს უწყებაზე, დევნილთა სამინისტროზე, სადაც ასევე იყო ძალიან დიდი გამოწვევები, მაგრამ დღეს შეგვიძლია ვთქვათ, რომ დევნილებს გაუჩნდათ სერიოზული რწმენა, რომ ის, რაც კეთდება, კეთდება მათთვის, კეთდება სამართლიანად და კეთდება მაქსიმალური ძალისხმევით და  იმაშიც უნდა დამერწმუნოს ყველა, რომ ეს ზუსტად ესეა და კიდევ უფრო მეტად გაგრძელდება ეს მომავალ წლებში და მომავალი წლის ბიუჯეტი უკვე არის წინასწარ ცნობილი, რომ იზრდება დევნილთა განსახლების  და არა მხოლოდ განსახლების მიმართულება.
- თქვენ ხართ „ოცნების“ მთავრობის ერთ-ერთი მთავარი სახე. 2012 წლიდან დღემდე მინისტრთა კაბინეტის მთავარი წევრი ხართ. რატომ ტოვებთ მთავრობას, თუ შეგიძლიათ თქვათ, რომ რჩებნით ბახტაძის გუნდში და შესაძლოა გიხილოთ სხვა პოსტზე?
-მთავარი წევრი არ არსებობს. მთავარი წევრები ვართ ყველანი. ყველანი ვასრულებთ ერთსა და იმავე საქმეს, თუმცა ცვლილებები არის აუცილებელი და ცვლილებები ყოველთვის დგება. აქ ლაპარაკი არ არის მხოლოდ იმაზე, რომ სამინისტრო გაუქმებულიყო. რომც არ გაუქმებულიყო, ცვლილებების დროს ეს არის ძალიან ბუნებრივი და 5-ნახევარი წელია, მთავრობის წევრი ვარ და მე მგონი უკვე ცვლილებები საჭირო იყო და განახლება ყოველთვის საჭიროა. მე დავრჩები ბუნებრივია გუნდის წევრად, რომელიც არის „ქართული ოცნება“, რომელსაც დღეს ხელმძღვანელობს მთავრობაში მამუკა ბახტაძე და ვიქნები მის გვერდით და ვიქნები მის გვერდით, რასაც ჰქვია „ქართული ოცნების“ გუნდი, რომლის თავმჯდომარეც დღეს გახლავთ ბატონი ბიძინა ივანიშვილი და რომელიც იყო ამ გუნდის შემკრები და დამფუძნებელი. ასე რომ სად ვიქნები, ამას არ აქვს მნიშვნელობა. მთავარია, რომ ყველანი ერთად გავაკეთებთ ქვეყნისთვის საჭირო საქმეებს.
-დღეს მაგალითად გავრცელდა ინფორმაცია, რომ შესაძლოა სოზარ სუბარი კიდევ უფრო ახლოს იყოს ახალ პრემიერთან და ჩაიბაროს მთავრობის ადმინისტრაცია. მსგავსი მოლაპარაკება იყო თქვენთან?
-არანანირ კონკრეტულ მოლაპარაკებაზე დღემდე ლაპარაკი არ ყოფილა. ერთი რამ შემიძლია გითხრათ, რომ მამუკა ბახტაძემ ჯერ კიდევ მაშინ, როდესაც ის მოვიდა როგორც ფინანსთა მინისტრი, ახალი ენერგია და ახალი სული შებერა ჩვენს გუნდს და ის ცვლილებები, რომელიც ძალიან სწრაფად მან გაატარა, იყო მართლა განახლების სულისკვეთების მატარებელი და ორიენტირებული სწორედ ადამიანებზე, ადამიანების უკეთეს მომავალზე და ადამიანების უკეთეს ცხოვრებაზე. ის ცვლილებები შეეხო აბსოლუტურ უმრავლესობას ჩვენი მოქალაქეებისას. რა თქმა უნდა, შესაძლებელი იყო ამ ცვლილებების მანამდე გატარებაც, თუმცა ეს სიახლე და ახალგაზრდული ენერგია და ენერგეტიკა, რომელიც შემოიტანა მამუკა ბახტაძემ, იყო ძალიან მნიშვნელოვანი სწორედ განახლებისთვის და ჩვენი გუნდისთვის და დღეს ეს ასპარეზი მისთვის კიდევ უფრო ფართოა და შესაბამისად, ძალიან დიდი პატივია, რომ დღეს მის გვერდით ვიქნებით ყველანი ერთად.
- მთავარი მიღწევები თქვენი მინისტრობის პერიოდში, რაც უკავშირდება წარმატებას სოზარ სუბარის მინისტრობის პერიოდში, რომ კიდევ ერთხელ შეახსენოთ მაყურებელს.
-წარმატება ცალკე გამოყოფილი არ არსებობს. ჩემი წარმატება არის იმ გუნდის წარმატება, რომელთან ერთადაც ვარ, მაგრამ მე შემიძლია დავასახელო რამდენიმე ციფრი. დღეისათვის ბინა მიღებული აქვს დაახლოებით 35-36 000 000 დევნილს. აქედან თითქმის 16 000 -მა  მიიღო სწორედ „ქართული ოცნების“ პერიოდში და როცა ვამბობთ ნახევარზე მეტმა, ხოლო მეორე ნახევარი მანამდე დაკმაყოფილებულად ითვლება შეგვიძლია ვთქვათ, რომ ის ვერ აკმაყოფილებს იმ პირობებს, რომლითაც ჩვენ ვაძლევთ ბინებს დევნილებს. ეს არის ის იძულებითი კომპენსირებულები რასაც ჰქვია, როდესაც ადამიანებს ბინიდან ყრიდნენ და მერე აიძულებდნენ, რომ 7000 დოლარზე მოეწერათ ხელი ან უკანონებდნენ 7 ან 15 კვადრატულ მეტრს  4, 5, 7 სულიან ოჯახებს და ეუბნებოდნენ, რომ თუ ამაზე ხელს არ მოაწერთ და არ დაიკანონებთ, ქუჩაში დარჩებით. დღეს არის აბსოლუტურად განსხვავებული სტანდარტი. შემიძლია გითხრათ, რომ გარღვევა, რომელიც გაკეთდა ჩვენს პერიოდში, ეს არის თუნდაც ისეთი თემა, რომელიც წეღან არ გვიხსენებია და ძალიან მნიშვნელოვანია, ეს არის აფხაზეთში უგზო-უკვლოდ დაკარგულთა გადმოსვენება და უკვე რამდენიმე ასეული არის გადმოსვენებული. უკვე მიმდინარე წელს 11 ახალი სამარხი არის გახსნილი და კიდევ ორი ამდენი გეგმაში არის, რომ გაიხსნება მიმდინარე წელს. ეს არის ის საქმეები, რომელსაც ვაკეთებთ და კიდევ ერთს გეტყვით, 2006 წელს საბოლოოდ შეწყდა ეკომიგრანტებისთვის სახლების გადაცემის პროცესი და მანამდეც ეს იყო ძალიან ქაოტური. ჩვენს პერიოდში ეს აღდგა და უკვე შემიძლია ვთქვა, რომ 600-ზე მეტმა დევნილმა მიიღო სახლი და უახლოეს 3 წელიწადში 1000-ზე მეტი მიიღებს ამ შემთხვევაში, როგორც ჩვენი სამინისტროს მხრიდან, ისე აჭარის მთავრობა არის ძალიან აქტიურად ჩართული ამ პროცესში და ესეც ძალიან მნიშვნელოვანია და რაც მთავარია, სამართლიანი განაწილება ხდება და ეს არის ის სიახლეები, რომელებზეც შემიძლია საათობით ვილაპარაკო. აღარაფერს ვამობ იმ ცვლილებებზე, რომელიც გატარდა სასჯელაღსრულების სამინისტროში და სწორედ სასჯელაღსრულების სამინისტროში ჩემი იქ მინისტრობის პერიოდში დაიწყო ეს პროგრამა, რომელიც ასე მნიშვნელოვანია ჩვენი თანამოქალაქისათვის. ეს არის ცე ჰეპატიტის პროგრამა, რომელიც შემიძლია თამამად ვთქვა, რომ ჩვენი მომავალი და ჩვენი თანამედროვე თაობის გენოციდისგან დახსნის ერთ-ერთი გზა არის.
--------------------------------------------------
-ძალიან ბევრი მოსაზრება მოვისმინეთ მცირე მთავრობის კონცეფციაზე. ოპონენტები ამას იწუნებენ. ბუნებრივია, მმართველი გუნდი ამბობს, რომ ეს იქნება კიდევ უფრო ეფექტური საქმიანობა სახელისუფლებო გუნდის და მთავრობის. რას შეცვლის ახალი ოპტიმიზაცია, რა შედეგს მიიღებს ქვეყანა? მე მინდა აქვე აღვნიშნო, რომ როცა 2017 წლის ბოლოს სამინისტროების რიცხვი შემცირდა, თქვენი ოპონენტები ამბობდნენ, რომ ამ ცვლილებებს საბიუჯეტო სახსრების დაზოგვის კუთხით რეალური შედეგები არ მოჰყოლია. 
მაია ცქიტიშვილი: მადლობა ამ კითხვისთვის. პირველ რიგში ჩვენ არც მაშინ, როცა 18-დან 14 სამინისტრომდე შევამცირეთ მთავრობის ზომა, არც დღეს არ ვამბობთ, რომ სამინისტროების შემცირების მთავარი მიზანი არის ხარჯების შემცირება. მთავარი არის უფრო ეფექტიანი მმართველობა, უფრო სწრაფი გადაწყვეტილებების მიღების პროცესი და ნაკლები ბიუროკრატია. რაც შეეხება ნაკლებ ბიუროკრატიას, ეს არის როგორც ნაკლები ადამიანები, რომლებიც ასრულებენ საქმეს, ანუ ნაკლები რესურსით მეტი საქმის შესრულება, რაც არის ეფექტიანობის შინაარსი, მაგრამ ამასთან ერთად ბუნებრივია ეს უფრო მნიშვნელოვანია, რომ ნაკლები ბიუროკრატია - ნაკლები მიმოწერა, ნაკლები მიმართვა სხვადახვა სამინისტროების მიმართ და მათ შორის შიდა პროცესების უკეთესი მართვა. ასე რომ ჩვენ დავინახეთ, როდესაც 18-დან 14 სამინისტრომდე შევამცირეთ, რომ ნამდვილად გვაქვს უკეთესი შედეგი იმ სამინისტროებში, სადაც ეს ცვლილებები განვახორციელეთ. თქვენ გახსოვთ, მაგალითად, განათლების სამინისტროს და სპორტის და კულტურის სამინისტროების გაერთიანება მოხდა, ისე როგორც ახალგაზრდობის კომპონეტი გაერთიანდა განათლების სამინისტროსთან და ახლა ჩვენ ვფიქრობთ ამ უწყებების გაერთიანებას და ამ შემთხვევაში, როგორც უკეთესი მართვის პრაქტიკა შეიძლება დაინერგოს ამ სამინისტროში, ასევე ეს იქნება ის სამინისტრო, რომელიც განათლების კონტექსტში ხელს შეუწყობს ეს ყველა მიმართულება ერთმანეთს. როდესაც ჩვენ ვსაუბრობთ ახალგაზრდებზე და პრიორიტეტებზე, განათლებაზე და ახალგაზრდებზე, არ შეიძლება ამ შემთხვევაში დავივიწყოთ კულტურისა და სპორტის მნიშვნელობა ადამიანური კაპიტალის განვითარებაში, ახალგაზრდულ ცხოვრებაში, ისევე როგორც განათლების სისტემის ფუნქციონირებაში. როდესაც ჩვენ გავაერთიანეთ გარემოს დაცვისა და სოფლის მეურნეობის სამინისტრო, ძალიან დიდი პოლემიკა იყო მაშინ ამ თემასთან დაკავშირებით და დავინახეთ, რომ ამ სამინისტროების გაერთიანებამ სინამდვილეში ძალიან კარგი შედეგები მოიტანა. სტრუქტურა გაიმართა, მოხდა შიდა სტრუქტურული ცვლილებები სამინისტროში, ანუ ეს არ არის მხოლოდ ფუნქციების გაერთიანება ან ერთი ადგილიდან მეორეში გადანაცვლება. ეს არის შინაარსობრივი ცვლილებები უწყებებში, რომელიც არის მიმართული იმაზე, რომ  უკეთ იმართებოდეს პროცესები. ის გაერთიანების ეფექტი დავინახოთ და თანმდევი სიკეთე ამ გაერთიანებისა არის ადმინისტრაციული ხარჯების შემცირება. 
-შეგიძლიათ გვითხრათ, რა თანხები დაიზოგა ბიუჯეტში მაგალითად 2017 წლის შემცირების დროს? 
-2017 წელს 2016 წელთან შედარებით არა ამ სამინისტროების გაერთიანებით, არამედ ჩვენი ძალისხმევით, რომელიც იყო მიმართული ზოგადად ადმინისტრაციული ხარჯების შემცირებაზე. ჩვენ 2017 წელს 2016 წელთან შედარებით 10 მილიონზე მეტით მოვახერხეთ ადმინისტრაციული ხარჯების შემცირება, მათ შორის სახელფასო ფონდის. 2017 წელს ის ცვლილებები, რომელიც სამინისტროების შემცირებასთან იყო დაკავშირებული, 4  მილიონ ლარამდე დაიზოგა უშუალოდ ამ სამინისტროების გაერთიანებით. 300-ზე მეტი საშტატო ერთეული შემცირდა. ეს არ იყო ამ მასშტაბის ცვლილებები. ჩვენ არ ვსაუბრობთ ამ შემთხვევაში 100 მილიონიან ცვლილებებზე, ისევე როგორც ჩვენ არ ვსაუბრობთ ამ სამინისტროების 14-დან 11 სამინისტრომდე გაერთიანების შემთხვევაში არ უნდა ველოდოთ ასევე ძალიან მნიშვნელოვან ცვლილებებს.
-თუმცა პრემიერ მინისტრი ამბობს, რომ 100-120 მილიონით მოხდება თანხების დაზოგვა. რის ხარჯზე?
-ეს 100-120 მილიონი არ არის დაკავშირებული უშუალოდ ამ 4 სამინისტროს შემცირებასთან, იმიტომ, რომ ჩვენ 4 სამინისტროს ბიუჯეტის შემცირება ვერ მოგვიტანს ამ შედეგს. ჩვენ ვსაუბრობთ მთლიანად მთელი მთავრობის მცირე კონცეფციაზე გადასვლის შედეგად მოსალოდნელ ოპტიმიზაციაზე და ხარჯების შემცირებაზე. პირველ რიგში ვსაუბრობთ იმაზე, რომ 3,9%-მდე უნდა შემცირდეს ადმინისტრაციული ხარჯების წილი მშპ-ში. შესაბამისად, ეს არის სწორედ ის ეფექტი, რომელსაც  ჩვენ მოგვიტანს ამ მაჩვენებელზე გასვლა. დღეს ჩვენ გვაქვს უფრო მაღალი მაჩვენებელი. როდესაც ჩვენ ვსაუბრობთ, რომ 3,9%-ზე უნდა მივაღწიოთ მშპ-სთან მიმართებაში, სწორედ ეს გვაძლევს ამ მთლიან ეფექტს. ასე რომ ჩვენ არ ვსაუბრობთ ამ შემცირებაზე მხოლოდ ამ 4 სამინისტროს პირობებში. ეს არის საერთო ჯამური ეფექტი იმ დამოკიდებულების, რომელიც ჩვენ უკვე წლების განმავლობაში გამოვიჩინეთ მთავრობის ზომის და ბიუროკრატიის შემცირებასთან დაკავშირებით. 
-საკადრო შემცირებებზე რა შეგიძლიათ გვითხრათ, იგეგმება თუ არ იგეგმება, ვინაიდან უმრავლესობაშიც კი აზრთა სხვადასხვაობაა ამ მიმართულებით.
-საკადრო ცვლილებები ბუნებრივია გარდაუვალია, მაგრამ მე დღესაც აღვნიშნე, რომ მასობრივ შემცირებებთან არ გვექნება საქმე და ასევე ჩვენი გუნდის ყველა წევრი ამას ამბობს. ანუ ჩვენი თვითმიზანი ამ შემთხვევაში არ არის ხალხის შემცირება. ჩვენ ამას არ ვაკეთებთ იმისთვის, რომ შევამციროთ დასაქმებულთა რაოდენობა. ჩვენ მცირე მთავრობის კონცეფციაზე გადავდივართ პირველ რიგში იმისთვის, რომ ჩვენი პროცესები და ჩვენი მართვა იყოს უკეთესი. ამ მართვის პირობებში თუკი ჩვენ ვსაუბრობთ სამინისტროების გაერთიანებაზე ან როგორც მაგალითად იძულებით გადაადგილებულ პირთა დევნილთა სამინისტროს შემთხვევაში მისი ფუნქციების გადანაწილებაზე, ბუნებრივია, რომ გარკვეული ცვლილებები და სტრუქტურების გაერთიანების შედეგად გარკვეული ცვლილებები და ბატონი სოზარი ახლა აღნიშნავდა, რომ მაგალითად ჯანდაცვის სამინისტრო, მისი სოციალური უზრუნველყოფის ნაწილი ისედაც იყო დაკავებული დევნილთა პრობლემატიკით, ანუ მაშინ, როდესაც ეს სამინისტროები გაერთიანდება, რა თქმა უნდა არის შესაძლებელი, რომ ხალხის გარკვეული რაოდენობა აღარ იყოს საჭირო ამ ფუნქციების შესასრულებლად. მაგრამ ამ შემთხვევაში ჩვენ არ ვსაუბრობთ რაიმე მასობრივ დათხოვნების ტალღაზე ან ისეთ შემცირებაზე, რომელსაც ექნება ძალიან დიდი შედეგი, მაგრამ ხარჯების შემცირება არის პირველ რიგში მთლიანობაში ეფექტიანობის გაზრდა და ამის ხარჯზე ხარჯების შემცირება ბუნებრივია იქნება მოსალოდნელი. 
-ინფრასტრუქტურის სამინისტროს გამსხვილების პირობებში როგორ აპირებთ კორუფციის რისკის მინიმუმამდე შემცირებას? თქვენ ხართ ერთ-ერთი ყველაზე მაღალბიუჯეტიანი უწყების ხელმძღვანელი და ყველამ იცის, რომ  შესყიდვებთან, ტენდერებთან დაკავშირებით ყოველთვის იყო შეკითხვები და ეჭვი არა მხოლოდ „ოცნების“ მმართველობის პერიოდში, არამედ წინა ხელისუფლების მმართველობის დროსაც. 
-კითხვები იქნება მომავალშიც. მეტსაც გეტყვით, როდესაც ჩვენ ვსაუბრობთ ასეთი დიდი თანხების ხარჯვაზე და როდესაც სახელმწიფოს მიერ დაფინანსებით განხორციელებული პროექტების ეფექტიანობაზე ვსაუბრობთ, არა მარტო საქართველოში, არამედ განვითარებულ დემოკრატიულ ქვეყნებშიც ასევე ისმის კითხვები და ძალიან  ბევრი ადამიანი მსჯელობს ერთობლივად, რომ რა უნდა გაკეთდეს იმისთვის, რომ ანტიკორუფციული პრაქტიკები იყოს უკეთესი, გაუმჯობესებული, გამჭვირვალობა იყოს უფრო დიდი და ხარჯების ეფექტიანობა იყოს მაღალი. ასე რომ ეს კითხვები იარსებებს მომავალშიც. რას ვაკეთებთ ჩვენ: პირველ რიგში ჩვენ ვცდილობთ, რაც  უკვე გავაკეთეთ, არის ის, რომ ბევრი ჩვენი, განსაკუთრებით სახელმწიფო ბიუჯეტით დაფინანსებულ პროექტებში ჩვენ უკვე მოვახდინეთ შესყიდვების პროცედურების სტანდარტიზაცია. ერთ-ერთი შესაძლებლობა კორუფციული რისკის არსებობს იქ, სადაც შემსყიდველს აქვს საშუალება, რომ იყოს სუბიექტური სხვადასხვა მოთხოვნების დაწესების დროს, სხვადასხვა ტენდერის მონაწილეების მიმართ და ამით მართოს ტენდერი, ანუ ჩვენ მოავახდინეთ ამ სატენდერო პირობების სტანდარტიზაცია თანხებისა და შესყიდვების ოდენობის მიხედვით. მეორე, რაც გავაკეთეთ - მანამდე, სანამ ჩვენ ვგეგმავთ ტენდერების გამოცხადებას, ვხვდებით ბიზნეს დაინტერესებულ კონტრაქტორებს, ასოციაციებს, მათ, ვისაც შეიძლება ინტერესი ჰქონდეთ შესყიდვებთნ დაკავშირებით და ვაწვდით მათ ინფორმაციას იმასთან დაკავშირებით, თუ რა ტენდერების გამოცხადებას ვგეგმავთ. ეს უწყობს ხელს გამჭვირვალობას, თანაბარ წვდომას ინფორმაციაზე. ის კონტრქტორი, რომელსაც უფრო მეტი წვდომა აქვს ჩინოვნიკთან და შეუძლია, უფრო ადრე მიიღოს ინფორმაცია, შესაბამისად ჩვენ ეს პროცესი გავხადეთ უფრო საჯარო და გამჭვირვალე, რითაც ეს რისკიც შევამცირეთ. 
რაც შეეხება უცხოურ ტენდერებს ანუ იმ ტენდერებს, რომელიც დონორების დაფინანსებით ხორციელდება, ეს ხორციელდება დონორების წესებით, აქ ცოტა სხვა შესყიდვების პარამეტრები გვაქვს, თუმცა აქაც იგივე პრაქტიკას მივყვებით. მეტი გამჭირვალობა, პროცესების სტანდარტიზაცია, მეტი კონტროლი და ასევე თვითონ კონტრაქტების უკეთესი მართვა თვითონ შესყიდვების. იქ, სადაც არის ეფექტიანი და კარგი მართვა, იქ კორუფციის რისკიც არის უფრო მცირე.
----------------------------------------
ზურა ჭიაბერაშვილი: ევროპული საქართველო დიდი ხანია ვეუბნებით ქართულ ოცნებას, ბიძინა ივანიშვილის მთავრობას, რომ აუცილებლად შესამცირებელია არა უბრალოდ ბიუროკრატიული ხარჯი და ყველამ იცის, რომ ქართული ოცნების აქტივისტები სსიპები და აიპები განსაკუთრბით მუნიციპალიტეტებში, გამგეობებში ძალიან ბევრია დასაქმებული და არაფერს აკეთებენ. არა უბრალოდ ბიუროკრატიული ხარჯი, არამედ ზოგადად მთავრობის ჩარევა არის ეკონომიკაში შესამცირებელი, ანუ მთავრობამ ნაკლები გადასახადები უნდა აიღოს ეკონომიკიდან იმიტომ, რომ დაბალი ეკონომიკური ზრდა და შესაბამისად სიღარიბის მატება ქვეყანაში გვაქვს იმიტომ, რომ ვერ გადავჭერით უმუშევრობის პრობლემა. დასაქმება არის ნომერ პირველი პრობლემა და დაბალი ეკონომიკური ზრდა იწვევს ჩვენი ვალუტის სისუსტეს. ჩვენი ვალუტის სისუსტე იწვევს ფასების არასტაბილურობას და შესაბამისად, ჩვენი მოქალაქეების გაღარიბებას. ამიტომ ჩვენ დიდი ხანია ვამბობთ, რომ გადასახადები შესამცირებელია. ახლა ამ დღეებში მაგალითად აქტუალური თემა არის საწვავის ფასი. ყველამ ვიცით, რომ აქციზის მატებამ, რომელიც 2017 წლის პირველი იანვირდან მოხდა, მნიშვნელოვნად ხელი შეუწყო 20-30 თეთრით ბენზინზე და დიზელზე საწვავის ფასის ზრდას. ამისტომ ერთი მხრივ ეს არის გასაკეთებელი. სწორად უნდა გვესმოდეს მცირე მთავრობის კონცეფცია.
-რამდენად სწორია ის ცვლილებები, რომელიც შემოგვთავაზა მთავრობის მეთაურმა და 11-მდე დაწევა სამინისტროების?
-ჩვენ თავისთავად არაფერი საწინააღმდეგო სამინისტროების რიცხვის შემცირებასთან არ გვაქვს. განსაკუთრებული სიფრთხილით მაინც დევნილთა საკითხს ვუყურებთ იმიტომ, რომ ეს ჩვენთვის ყველაზე მტკივნეული საკითხია და სხვა მხრივ ზოგადად  სამინისტროების გაერთიანებასთან და შერწყმასთან არაფერი საწინააღმდეგო არ გვაქვს, ოღონდ როცა მთავრობა ამას წარმოადგენს, თან უნდა მოაყოლოს ძალიან  კონკრეტული გეგმა, რას ზოგავს მთავრობა და არა მხოლოდ უბრალო მექანიკური რაღაცეების შემცირებას, რომ ვთქვათ იქ ერთ მოადგილეს მოაცილებენ და ვიღაცას დანამატს აღარ დაუნიშნავენ, არამედ რას იწვევს ეს მთავრობის ზომის ჩარევის თვალსაზრისით. 
-პრემიერმა დღეს განაცხადა, 100-დან 120 მილიონამდე დაიზოგება. ეს პასუხი არ არის მისაღები?
-არ არის და გეტყვით, რატომ. ჩვენ ასეთი ზეპირი რიცხვები გვესმოდა ბატონი კვირიკაშვილისგანაც დეკემბერში, როდესაც მან წარმოადგინა წინა რესტრუქტურიზაციის გეგმა და გვითხრა, რომ აი, დაზუსტებულ გეგმას გეტყვითო მარტის ბოლოს. სანამ არ მოვიკითხეთ მაისში, არც არავის არ უთქვამს, რომ  სულ 4 მილიონი დაიზოგა. ამიტომ თუ ეს ფურცელზე გაწერილი არ წარმოადგინა მთავრობამ, ძალიან ძნელია, სიტყვაზე ენდო. თქვენ რომ კარგად გესმოდეთ, როდესაც მთავრობა მანიპულირებს რიცხვებით და ლაპარაკობს, რომ ადმინისტრაციული ხარჯი იქნება მშპ-ს 4,4% 3,9%-მდე, აი აქედან რა გაიგო უბრალო მაყურებელმა? უამრავი პენსიონერი, უამრავი სოციალურად დაუცველი გვიყურებს - რა გაიგო აქედან?! მე გეტყვით, რა უნდა გაიგოს. აქედან ჩანს ერთადერთი რამე, რომ წელს მთავრობა თავისთვის არაფრის მოკლებას არ აპირებს. უბრალოდ როდესაც გაისად ბიუჯეტი ოდნავ გაიზრდება, თვითონ აღარ გაიზრდიან ხარჯს და ის პროცენტი ამით შემცირდება. ეს არის  და ეს. 
-ანუ ბიუროკრატიული ხარჯები არ შემცირდება ამ ცვლილებების შედეგად?
-ეს შეკითხვა მე არ უნდა დამისვათ. ეს შეკითხვა უნდა დაუსვათ მამუკა ბახტაძეს და მთავრობის წევრებს. 
-დავუსვი მათ ეს კითხვა და მივიღე პასუხი. თქვენი აზრიც მაინტერესებს, ბუნებრივია. 
-ჩემს აზრს გეუბნებით. 100 მილიონი და 120 მილიონიც რომ დაიზოგოს, ჯერ ეგ ერთი ბიუჯეტში არის უამრავი უყაირათო პროგრამა, რომელიც შესამცირებელია. არა უბრალოდ ადმინისტრაციული ხარჯი და ხელფასები. თვითონ პროგრამები, რომელიც არის წყალში გადაყრილი ფული, რომელიც ზედმეტი გადასახადები ამოდის იმისათვის, რომ ვითომ ვიღაცა იყოს დასაქმებული. მეორე შეკითხვა-100 და 120 მილიონი ეყოფა პენსიის 50 ლარით ზრდას?! 100-120 მილიონი ეყოფა იმას, რომ წელსვე, ხვალვე მთავრობამ დაიწყოს ზრუნვა იმაზე, როგორ შემცირდეს ქვეყანაში სიღარიბე იმიტომ, რომ სწორედ აი ასეთი ბიუჯეტების პირობებში და ამ  2018 წლის ბიუჯეტის დაგეგმვაში თვითონ მამუკა ბახტაძე მონაწილეობდა, ასეთი მფლანგველობით, უყაირათო ბიუჯეტის პირობებში, როდესაც ჩვენ სულ გვქონდა დაღმა, ქვემოთ მოდიოდა სიღარიბე, რომელიც შევარდნაძის პერიოდიდან მოგვყვება, მოდიოდა ქვემოთ და უცბათ 2017 წელს ჩვენ ახლა ვხედავთ, რომ 15-დან 16-ში გაგვეზარდა, 16-დან 17-ში გაგვეზარდა და მაღლა მიდის სიღარიბე. ნომერ პირველი პრობლემა, რატომ? იმიტომ, რომ ერთის მხრივ ამდენ პროგრამაში მთავრობამ ვერ მოახერხა 50 ლარით პენსიის გაზრდა და ამ ეფექტის მოხდენა. მარტივ რიცხვს გეტყვით: 2016-თან შედარებით 2017 წლის ბიუჯეტი მილიარდ-ნახევრით გაიზარდა, ხოლო 2017-თან  შედარებით 2018 წლის ბიუჯეტი 800 მილიონით, ანუ სულ 2 წელიწადში 2 მილიარდზე მეტით გაიზარდა ბიუჯეტი. როგორ უნდა მოახერხოს მთავრობამ, რომ ბიუჯეტს ასე ზრდიდეს და 2 წლის განმავლობაში პენსია საერთოდ არ გაიზარდოს? საერთოდ, ამდენი სოციალურად დაუცველი გვყავდეს და მთავრობა არ ფიქრობდეს იმაზე, როგორ შექმნას სამუშაო ადგილები განსაკუთრებით მცირე და საშუალო ბიზნესში. მცირე ბიზნესზე გეტყვით, 2017 წელს მცირე ბიზნესში დასაქმებულთა რაოდენობა შემცირდა. რატომ? ზოგადად უმუშევრობა ნომერ პირველი პრობლემაა, რატომ? იმიტომ, რომ  როდესაც გადასახადები იზრდება და მოგიყვანეთ აქციზის მაგალითი, დიდი ბიზნესი ადვილად გაუძლებს ასეთ წნეხს მთავრობისგან, მაგრამ მცირე ბიზნესს ყველაზე მეტად გაუჭირდა და შესაბამისად, მცირე ბიზნესში დასაქმებულები, რომელიც ყველა განვითარებულ ქვეყანაში წარმოადგენს ძალას, ჩვენს ქვეყანაში შემცირდა. 
-საშუალო ბიზნესიც იგივე პრობლემის წინაშეა რეალურად. მე მინდა ერთგვარი შეჯამება გავაკეთო თქვენთან. რეალურად ის ცვლილებები, რომელიც სახეზეა, ის განაცხადებები, რომელიც ბოლო პერიოდში გვესმის, რომ სიღარიბე უნდა დავძლიოთ, უმუშევრობის დონე უნდა შემცირდეს, ამ განცხადებების პარალელურად რა ნაბიჯებიც იდგმევა რეალურად, მაშინ რისთვის იდგმევა, თუ  არ ფიქრობს მთავრობა მოსახლეობაზე და არ აპირებს, რომ გაცილებით უკეთესი პირობები იყოს ხვალ და ზეგ ქვეყანაში? 
-ის, რომ პირველად ბოლო 6 წლის განმავლობაში ქართულმა ოცნებამ, ბიძინა ივანიშვილის მთავრობამ აღიარა პრობლემა, ვიდრე გაეროს ფონდმა არ დადო თვალწინ ძალიან თვალსაჩინო რიცხვები, რომ უკიდურესი და ზოგადი სიღარიბეც გაგვეზარდა აბსოლუტურად ყველა კატეგორიაში, მანამდე მთავრობა პრობლემის აღიარებას გაურბოდა. დღეს აღიარა მთავრობამ ეს პრობლემა. უბრალოდ, მე ვამბობ, რომ ნაბიჯები, რასაც ახლა აანონსებს მამუკა ბახტაძე, არ არის საკმარისი იმისათვის, რომ ჩვენ გვქონდეს გადასახადების დაწევით ერთის მხრივ მაღალი ეკონომიკური ზრდა, სამუშაო ადგილების შექმნა, ფასების დასტაბილურება და მეორეს მხრივ, ბიუჯეტის გადანაწილება ყაირათიანად ისე, რომ მოხმარდეს არა უაზრო პროგრამებს, არა ქართული ოცნების ბიუროკრატიას, არამედ ყველაზე გაჭირვებულებს. მედიკამენტის პროგრამა რეალურად ამოქმედდეს ძალიან ბევრი ადამიანისათვის, პენსია გაიზარდოს 50 ლარით და ეს წელსვეა შესაძლებელი და სოციალური დახმარების სისტემა მოერგოს ისე, რომ ჩვენ წავიდეთ სიღარიბის დაძლევის მიმართულებით. 
------------------------------------
არჩილ თალაკვაძე: ეხლა ვუსმენდი ბ-ნი ზურაბის საუბარს და ისეთი შთაბეჭდილება მქონდა, რომ მითოლოგიის კათედრის წარმომადგენელი საუბრობდა ეთერში. მე მგონი ყველაზე კარგად სწორედ მას მოეხსენება, თუ რაში დახარჯა ჩვენმა ხელისუფლებამ და ჩვენმა გუნდმა, პრიორიტეტები სად გააკეთა ამ წლების განმავლობაში. მე თუ გინდათ პირდაპირ შედარებებს მოგიყვანთ, რომ რაღაც არ თქვან მერე, რომ სუბიექტური შეფასებები გააკეთაო. პირდაპირ მითები, რომელზეც ეხლა ისაუბრა. დავიწყოთ პენსიით. პენსია ჩვენი ხელისუფლების პირობებში გაიზარდა ხელშესახებად. გაიხსენეთ, 2011 წელს რამდენი იყო პენსია. მნიშვნელოვნად არის გაზრდილი. მართალია, ეს არასაკმარისია. ისიც მართალია, რომ შემდეგი 2 წლის განმავლობაში 20-21%-ით კიდევ გაიზრდება პენსიები, თუმცა ესეც არასაკმარისია და ვფიქრობ, რომ ეკონომიკურ ზრდასთან ერთად პენსიები კიდევ უფრო მეტად უნდა გაიზარდოს. მეორე, რაში დახარჯეთ ეს მატებაო, 2 მლრდ-ზე საუბრობდა. ბ-ნო ზურაბ, დავხარჯეთ იქ, თქვენ დროს ჩვენი მოქალაქეები და მათი ოჯახები რომ მკურნალობის ხარჯების დასაფინანსებლად სახლებს რომ ყიდდნენ და ვალებს რომ იღებდნენ და დღეს ჭარბვალიანობის პრობლემა რომ გვაქვს ქვეყანაში, ამაში უდიდესი წვლილი სწორედ თქვენ გადაწყვეტილებებს მიუძღვის და თქვენი პასუხისმგებლობა იყო. მაგაში დავხარჯეთ, რომ დავაფინანსეთ ისეთი ხარჯები ჯანდაცვის სფეროში, რომელიც ადამიანს აღარიბებდა და აღატაკებდა. კიდევ ბევრი არის ამ სფეროში გასაკეთებელი. ჩვენ გვაქვს გეგმები და აუცილებლად ეკონომიკურ ზრდასთან ერთად ამ მიმართულებებსაც დავაფინანსებთ, მაგრამ ეს გაკეთდა. შემდეგი, თქვენ ამბობდით, რომ რაში დახარჯა ფული მთავრობამ, ეს ზრდა რაში გამოიყენა. ნახეთ პროგრამები, რომელიც ჩვენ დავაფინანსეთ, იგივე, მაგ. აწარმოე საქართველოში, სადაც ასეულობით პროექტი დაფინანსდა მცირე ბიზნესი, საშუალო ბიზნესი, ადამიანებმა გახსნეს ოჯახური ტიპის სასტუმროები, დაიწყეს მცირე საწარმოები, პლანტაციები გააკეთეს, კიდევ მეტ ადამიანს სჭირდება ამ ტიპის დახმარება, მაგრამ თუ სად დაიხარჯა ეს ფული, შეგიძლიათ გადაამოწმოთ კი არა, დარწმუნებული ვარ, რომ გადამოწმებულიც გაქვთ და კონკრეტულად იცით. რატომ მოხვედით ამ ეთერში და რა მითებიც უნდა მოგეყოლათ, ეგეც კარგად იცით. ამიტომ აი ეს არის, ის ფული სად დაიხარჯა. ეხლა რაც შეეხება მამუკა ბახტაძის ინიციატივას. 
-მცირე მთავრობის პოლიტიკაზე  როდესაც ვსაუბრობთ, ნაწილობრივ ეთანხმება ოპოზიცია, რომ ეს არის სწორი ნაბიჯები, მაგრამ რა იქნება შედეგი და რამდენად სწორი იქნება ეფექტი? ანუ, ისინი ამბობენ რეალურად რომ ცვლილებები განხორციელდება, მაგრამ მიმდინარე წელს ამას ვერც ბიუჯეტი იგრძნობს და ვერც მოქალაქეები, ვინაიდან ისინი არ მოიკლებენ თანხებს და მომდევნო წელს როდესაც ბიუჯეტი გაიზრდება, ის გაზრდილი თანხა აისახება, თითქოს რაღაც დანაზოგი გაკეთდა. ესეთი იყო ფორმულირება. 
-მე მინდა თქვენ იცოდეთ, რომ რასაც ოპოზიცია ნახევრად ეთანხმება, გულში და ფარდის უკან იმას მთლიანად ეთანხმებიან ხოლმე. ამიტომ მცირე მთავრობის იდეა არის სწორი იდეა, რომელიც ქვეყანას სჭირდება მომავალი განვითარებისთვის და ეს არის სწორი გადაწყვეტილება. ამას არა მხოლოდ ოპოზიცია, ნახევრად, არამედ საერთაშორისო საფინანსო ორგანიზაციებიც, ექსპერტებიც ეთანხმებიან და მხარს უჭერენ საქართველოში მთავრობის ასეთი ტიპის რეფორმას. ეხლა მე ორ კომპონენტად გავყოფ, რომ ბოლომდე საზოგადოებას ობიექტურად ავუხსნა, რის გაკეთებას აპირებს მამუკა ბახტაძე და მისი მთავრობა. ანუ, პირველი ეს არის რაც თქვა მან, მცირე მთავრობა და მთავარი არგუმენტიც დაასახელა, რომ მთავრობა იყოს უფრო ოპერატიული, მიიღოს უფრო სწრაფი გადაწყვეტილებები და ის, რისი გაკეთებაც უნდა უმაღლეს სახელისუფლებო ეშელონს, ძალიან სწრაფად მივიდეს მოქალაქეებამდე. დღეს დაანონსებული ცვლილებები მხოლოდ მაგას ემსახურება, რომ მთავრობის ზომა შემცირდეს და გახდეს ის უფრო ეფექტური, უფრო სწრაფი და უფრო ქმედითი. ეხლა რაზეც საუბრობდა ბ-ნი ზურაბი, ხელოვნურად მე ვფიქრობ მან შეურია თემები. ანუ მთავრობის შემცირება, მისი ეფექტურობის გაზრდა და ოპერატიულობის გაზრდა ეს არის ერთი ამოცანა, რაც უკვე დააანონსა მამუკა ბახტაძემ და მეორე ამოცანაა, რომელიც შემდეგ იქნება, ეს არის ოპტიმიზაცია მთავრობის რესურსების თვალსაზრისით, რასაც რა თქმა უნდა მოყვება ხარჯების შემცირება, რასაც რა თქმა უნდა მოყვება უფრო ოპტიმალური სტრუქტურების ჩამოყალიბება. ეს არ გულისხმობს მაინც და მაინც ადამიანების გაშვებას სახლში, არამედ გულისხმობს ზოგადად ადმინისტრაციული დანახარჯების შემცირებას მშპ-სთან მიმართებაში. ეხლა წეღან ისაუბრა ბ-ნმა ჭიაბერაშვილმა, ის ევროპაში ცხოვრობდა საკმაოდ დიდი ხანი და ვინ, თუ არა მან, ძალიან კარგად იცის, რას ნიშნავს მთავრობის მიმდინარე ხარჯების შეფარდება მშპ-სთან. ძალიან კარგად იცის, რომ ყველა დასავლური ტიპის დემოკრატიისთვის და სახელმწიფოსთვის ეს არის უმნიშვნელოვანესი ინდიკატორი და რასაც მამუკა ბახტაძე ამბობს, არის რომ თუ დღეს ჩვენ გვაქვს 4,3-4,5% მიმდინარე ხარჯების, მთავრობის ხარჯების მშპ-სთან მიმართებაში, ეს ადამიანი ამბობს, როგორც ლიდერი, რომ მე შევძლებ იმას, რომ ხვალ ეს მაჩვენებელი ჩამოვიდეს 4-ის ქვევითო. ჭიაბერაშვილმა ძალიან კარგად იცის, რომ მაგ. სკანდინავიის ქვეყნებს სწორედ 4-ის ქვევით აქვთ ეგ დანახარჯები მშპ-თან მიმართებაში. შესაბამისად, თანხა, რომლის მობილიზაციაც მოხდება აქედან, ანუ თუნდაც ის ხარჯი, რომელიც ხვალ და ზეგ უნდა გაზრდილიყო და აღარ გაიზრდება და მისი მობილიზაცია გახდება შესაძლებელი, რომ ეს მივმართოთ უკვე სოციალურად დაუცველი ადამიანებისკენ, ინფრასტრუქტურისკენ, განვითარების პროექტებში, ისეთი პრობლემების მოსაგვარებლად, რომელიც სოფელში, ქალაქში, კონკრეტულ ქუჩებზე, კონკრეტულ ადამიანების წინ დგას. 
-რა თანხა დაიზოგება?
-თქვენ დააკვირდით, თვითონ რა თანხა ახსენა? თქვა, რომ 4 მლნ-ზე მეტი ვერ დაზოგესო. მერე ჟურნალისტმა ჰკითხა, რომ 4 მლნ თუ 100 მლნ-იო და კიო, 100 მლნ-იო და მაგრამ 100 მლნ-იც ხომ არ არისო იმდენიო, რამდენიც საჭიროაო. იცით, რას გეტყვით? 100 მლნ არის ძალიან ხელშესახები თანხა და ძალიან ბევრი ოჯახი და ძალიან ბევრი სოფლის თუ ქალაქის პრობლემის გადასაწყვეტად გამოდგება. შესაბამისად, თუ მომდევნო წლის განმავლობაში ეს ტენდენცია შენარჩუნდება და ნამდვილად ესე ამბობს პრემიერ მინისტრი, რომ შენარჩუნდება, ჩათვალეთ, რომ მომდევნო თანხები, რისი მობილზიაციაც მოხდება და რისი დაზოგვაც შესაძლოა მოხდეს, ეს არის კონკრეტული ადამიანების, კონკრეტული ოჯახების, კონკრეტული სოფლების მოგვარებული პრობლემები. ეხლა მე მაჟორიტარი ვარ ოზურგეთიდან. პირდაპირ გეტყვით, რომ 100 მლნ კი არა, რამდენიმე მლნ არის ეხლა საჭირო და ჩვენი მოლოდინიც ეს არის, რომ კონკრეტულ სოფლებში გაზი შევიდეს, წყლის პრობლემები გადაიჭრას და სხვა საკითხები, რომლებიც ადგილზე მოსახლეობას აწუხებს, გადაწყდეს და ეხლა თუ ჭიაბერაშვილს ეს არ მიაჩნია არანაირ თანხად, შეიძლება ეს ასეც არის. ჩვენ მიგვაჩნია, რომ ნებისმიერი თანხის მობილიზება არის მნიშვნელოვანი ადამიანებისთვის, ვინც ელოდებიან ამ თანხით გადაჭრილ პრობლემებს. დღეს მთავრობის შემცირების იდეა, რომელიც მამუკა ბახტაძემ წარმოადგინა, ეს ემსახურება, რომ მთავრობა გახდეს უფრო ეფექტური, უფრო ოპერატიული და სწრაფად მივიდეს გადაწყვეტილებები პრემიერ მინისტრიდან კონკრეტულ ადამიანამდე. მეორე ეტაპი უკვე ამ რეფორმის იქნება დაწყებული სახელფასო ხარჯებიდან, დამთავრებული თუნდაც ავტომობილების ხარჯებით, ეს არის უკვე ოპტიმიზაცია მთელი ბიუროკრატიული აპარატის, საიდანაც გამოთავისუფლებული თანხები მიემართება და გეტყვით, კონკრეტულად სად მიემართება. ჩვენთვის, ჩვენი გუნდისთვის დღეს ყველაზე მეტად პრიორიტეტი არის ღარიბი ოჯახები, რომელთაც ჰყავთ არასრულწლოვანი შვილები, ბავშვები და სწორედ ამ ოჯახებს მოხმარდება პირველი ის რესურსები, რომლის მობილიზაციასაც ჩვენ შევძლებთ.
---------------------------------
სულხან სალაძე: თავისთავად მცირე მთავრობის იდეა საინტერესოა და არაერთხელ ყოფილა საზოგადოებაში დისკუსია და განხილვა, თუ რამდენად შეესაბამება არსებული რესურსი, სამინისტროების შემადგენლობა, ასევე ის პოლიტიკა, რომელსაც ისინი ატარებენ, იმ გამოწვევებთან, რომელიც სახელმწიფოს წინაშე დგას. რაც შეეხება ამ გადაწყვეტილებას, თავისთავად დრო აჩვენებს, რამდენად სწორია ეს ყველაფერი, რამდენად სამართლიანია და გარდა ამისა, რამდენად შეესაბამება ერთმანეთს გარკვეული სამინისტროების გაერთიანება და შერწყმა, თუმცა ისიც ფაქტია, თუ დღეს ხელისუფლება საუბრობს უკვე მცირე მთავრობაზე და ამაზე პრაქტიკულად ლაპარაკი დაიწყეს ბოლო 2-3 კვირის განმავლობაში, ეს არ არის შემთხვევით და არ არის მოვლენა, რომელიც უცებ უნდა გაჩენილიყო იდეა. ეს იდეა გაცილებით ადრე უნდა ყოფილიყო და ხანგრძლივი დისკუსიებიც უნდა ყოფილიყო ალბათ ამ თემასთან დაკავშირებით. 
-თუმცა, წინა წელსაც იყო ცვლილებები 2018-დან..
-კი გასაგებია, თუმცა მასშტაბს თუ შევადარებთ, გაცილებით დიდი მასშტაბია ეხლა და უფრო მეტიც, ჩვენ ვნახეთ, რომ დამტკიცდა მთავრობა, რომელიც დროებითი მთავრობაა პრინციპში იმის გათვალისწინებით, რომ საკანონმდებლო ცვლილებები და გარკვეული ტიპის ის ცვლილებები, რაც იყო ასევე საჭირო, არ ესწრებოდა დროში წმინდა ფორმალური სამართლებრივი რეგულაციებიდან გამომდინარე. ნებისმიერ შემთხვევაში მე მხოლოდ გამიხარდება, თუ ეს მოდელი და შემოთავაზებული სისტემა გაამართლებს და იქნება წარმატებული სახელმწიფოსთვის. რა თქმა უნდა არავის მიზანი არ არის ის, რომ დიდი ბიუროკრატია იყოს და  გადაწყვეტილებების მიღების დროს იყოს გაჭიანურებული პროცესები.  მთავარია და მნიშვნელოვანია, შედეგში რა იქნება ეს ყველაფერი. სხვათაშორის, როდესაც მთავრობა წარსდგა პარლამენტში პროგრამით, მე დავინტერესდი და ვნახე უშუალოდ ის ნაწილი, რომელიც ადამიანის უფლებებს ეხებოდა. იქ გარკვეული ტიპის ინსტიტუციურ რეფორმებზე არის საუბარი. იქ ძალიან კარგი ჩანაწერებია. რა თქმა უნდა, ესეთი ჩანაწერები იყო წინა წლებშიც, მთავრობის პროგრამებს ვგულისხმობ, მაგრამ პრაქტიკაში რამდენად სათანადოდ მოხდა მისი რეალიზება, ეს უკვე მეორე საკითხია. ამიტომაც მთავარი და მნიშვნელოვანი არის არა ის, რა წერია ამ პროგრამაში, არამედ ის, თუ როგორ მოხდება მისი გადატანა პრაქტიკაში. 
-მისაღებია თუ არა თქვენთვის ხელისუფლების მიერ ის ახსნა, რომ დაზოგილი თანხა ძირითადად მოხმარდება ადამიანებს, მოქალაქეებს, რომელთა მხრიდანაც ძალიან დიდია მოთხოვნა ხელისუფლების დახმარების? 
-ცხადია, არავინ იმის წინააღმდეგი არ არის, რომ ხელისუფლებამ შესაძლებლობის ფარგლებში უფრო მეტი რესურსი მიმართოს ისეთი ტიპის საკითხებზე, რომლებიც მოქალაქეების ცხოვრების დონეს გააუმჯობესებს, ჯანმრთელობასთან დაკავშირებული პრობლემების მოგვარებას შეუწყობს ხელს თუ სხვა სოციალური ტიპის საკითხების გადაწყვეტაზე იქნება ორიენტირებული, მაგრამ მოდით, ისიც უნდა ვთქვათ, რომ ამ სიტუაციაში თუ თანხების დაზოგვაზე და გარკვეული ტიპის ოპტიმიზაციაზეა საუბარი, ამან არ უნდა დააზიანოს თავად ის სტრუქტურები, რომელთა საქმიანობამაც უნდა განაპირობოს სწორედ სხვადასხვა სტრუქტურების, ასევე დაწესებულებების საქმიანობის ეფექტურობა. ამიტომაც, ამას მე მგონია, რომ დრო გვიჩვენებს, სინამდვილეში რა და როგორ იქნება. ჩვენ ვხედავთ, რომ სახელმწიფო საკმაოდ დიდ თანხებს მიმართავს სოციალური მიმართულებით და ჩვენი ბიუჯეტის დიდი თანხა მიდის საკმაოდ ამ ნაწილში, მაგრამ რა თქმა უნდა აქვე უნდა დადგეს დღის წესრიგში საკითხი - რამდენად ეფექტურია ეს ხარჯები, შედეგები როგორი გვაქვს რეალურად. შეიძლება ჩვენ დიდ თანხას ვხარჯავდეთ გარკვეული ტიპის პროგრამებზე, მაგრამ ამისი ეფექტი არ იყოს მისი საპირწონე. ამიტომაც ამის მონიტორინგი, შეფასებები აუდიტის სამსახურის მხრიდან, მათ შორის ეფექტიანობა რამდენად კარგია და სათანადოა, ამას უკვე გარკვეული დროის შემდეგ დავინახავთ. 
- იუსტიციის და სასჯელაღსრულების შერწყმა რა შედეგს მოგვცემს, ან რამდენად სწორი არის ეს გადაწყვეტილება? 
-მე ეხლა გამიჭირდება ძალიან სიღრმისეულად ამ საკითხის შეფასება, მაგრამ ერთი რამ ნამდვილად შემიძლია ვთქვა, რომ ჩემთვის ნიშანდობლივი იყო, თუ სწორად მახსოვს, ბ-ნი კახიშვილის მიერ გაკეთებული განცხადება რამდენიმე დღის წინ, რომ იქ იყო რიგი საკითხები, რომელიც ალბათ დამატებით კონსულტაციას საჭიროებდა, გადაწყვეტას საჭიროებდა, თუკი მოხდებოდა სასჯელაღსრულების და იუსტიციის სამინიტროების შერწყმა. ნებისმიერ შემთხვევაში შემიძლია გითხრათ, რომ თუ ამ ორი სამინისტროს შერწყმის შემდეგ პოზიცია მინისტრისა იქნება ადამიანი, რომელიც არის ქ-ნი თეა წულუკიანი და ის დაიკავებს  ამ მინისტრის პოზიციას, ეს იქნება მორიგი ვფიქრობ ცუდი ნაბიჯი ხელისუფლების მხრიდან, ვინაიდან უამრავი გამოწვევა, რომელიც ქ-ნი წულუკიანის მინისტრობის დროს გაჩნდა იუსტიციის სამინისტროს ირგვლივ და ბევრი ჩავარდნილი რეფორმა, ძალიან დიდია ალბათობა და რისკი იმისა, რომ ახლა ამას დაემატოს სასჯელაღსრულების ნაწილიც. ამიტომაც იმედი მაქვს, რომ ხელისუფლება განსაკუთრებული გონიერებით მიუდგება ამ ნაწილს და კიდევ ერთი საინტერესო საკითხი აქ არის კულტურის და განათლების სამინისტროების შერწყმა. საკმაოდ დიდი სამინისტროებია, ძალიან ბევრი აიპიც, სსიპიც, სხვადასხვა ტიპის სტრუქტურები და ცოტა რთულად წარმომიდგენია მე, რა ტიპის და რა ფორმის მენეჯმენტი უნდა განახორციელოს ერთმა სამინისტრომ, ერთმა მინისტრმა. აქ თუ უბრალოდ მექანიკურ შერწყმაზე იქნება საუბარი, ეს რა თქმა უნდა ვერ მოაგვარებს იმ პრობლემებს და გამოწვევებს, რომელიც არსებობს. გაცილებით მნიშვნელოვანია, შინაარსობრივად რა შეიცვლება. იგივე შემიძლია ვთქვა იუსტიციის და სასჯელაღსრულების სამინისტროების შერწყმაზეც.
------------------------------------
-„ოცნების“ 6-წლიანი მმართველობის განმავლობაში ყველაზე დიდი კრიზისის წინაშე სახელისუფლებო გუნდი მიმდინარე წლის მაისის ბოლოს აღმოჩნდა. ამბავი დაიწყო ღამის კლუბებში სპეცრაზმის შესვლით და გაგრძელდა ზაზა სარალიძის საპროტესტო აქციით. რამდენად სწორი ნაბიჯები გადადგა ხელისუფლებამ და რამდენად მოახერხა გამკლავება ამ კრიზისთან და პრობლემებთან? 
ზურაბ ბიგვავა: რა ვიცი, ფაქტი სახეზეა, დღეს ეს კრიზისი დაძლეულია, ყოველ შემთხვევაში დროებით მაინც დაძლეულია და მე ვფიქრობ, რომ ეს კრიზისი დაღმავალი გზით წავიდა. ხელისუფლების მხრივ გადადგმული ნაბიჯები მე გამიჭირდება, ვთქვა, რომ იყო სრულიად ოპტიმალური და ყველა ნაბიჯი იყო სრულიად გამართლებული, მაგრამ ძირითადი ნაბიჯები იყო სწორი და გათვლა იმაზე, რომ ხელისუფლებას დაენახვებინა იმ ადამიანებისთვის, ვინც იყო ჩართული ამ პროცესში, ვინც იყო აღშფოთებული ამ პროცესებით, მათ დაინახეს, რომ ხელისუფლება დაინტერესებულია სიმართლის დადგენით და ხელისუფლებამ გააკეთა ძალიან სწორი და სერიოზული ნაბიჯები იმისთვის, რომ ეს ადამიანებისთვის გამხდარიყო თვალნათელი. მე ვფიქრობ, ეს პროცესი წავა დაღმავალი გზით. გაირკვევა ძალიან ბევრი სიმართლე. შეიძლება, ვიღაცისთვის ეს სიმართლე ცოტა მიუღებელი იყოს. ყოველთვის იქნებიან ადამიანები და ადამიანთა ჯგუფები, რომელიც აუცილებლად გააკრიტიკებენ ხელისუფლებებს. ეს ლოგიკურია და ეს არ უნდა გაგვიკვირდეს, მაგრამ მე მესმის შვილმკვდარი მამის ემოცია, ყველაფერი მესმის, გასაგებია, არ არსებობს ადამიანი, რომელიც არ თანაუგრძნობდეს შვილმკვდარ მამას, ეს გამორიცხულია, იდენტიფიცირებას ყველა აკეთებს ამ სიტუაციაში, მაგრამ სიმართლე უნდა იყოს დანახული და სიმართლის დანახვისთვის ხელისუფლებამ უნდა გააკეთოს ყველაფერი და ამ მიმართულებით მოქმედებს ეხლა დღეს ხელისუფლება. ასე რომ მე ვფიქრობ, რომ ხელისუფლება სწორი გზით წავიდა ამ ვითარებაში. 
-საგამოძიებო კომისია ალბათ სწორი ნაბიჯი იყო, მაგრამ რა იყო ის არასწორი ნაბიჯი, რომელიც ამ პროცესის დროს გადადგა ხელისუფლებამ? 
-იცით რა, იყო რაღაცა დაგვიანებული რეაქციები. იყო არასწორი რეაქციები, გაუთვლელი ნაბიჯები იმ თვალსაზრისით, რომ არ შეიძლებოდა აღელვებულ დიდ მასასთან პრემიერ მინისტრის გასვლა და ის აღშფოთების აქტი, რომელიც ჩვენ იქ დავინახეთ, რომელიც შეიძლება სრულიადაც პროვოცირებული იყო, მაგრამ მაინც ამის შესაძლებლობა არ უნდა მისცემოდა იმ ხალხს, ვინც ეს ჩაიფიქრა და ვინც ამას ჩემი აზრით ორგანიზებულად აკეთებდა. ესე რომ ჩვენ ძალიან უნდა დავფიქრდეთ. მე მესმის, კიდევ ერთხელ ვამბობ, თანავუგრძნობ შვილმკვდარ მამას, მაგრამ ტრაგედიები ხდება, ეს ყოველდღიური მომენტია, ადამიანები იღუპებიან ავარიაში, დანაშაულის გამო, მაგრამ ყველაფერს აქვს რაღაცა გარკვეული ზღვარი. ჩვენ უნდა ვიცოდეთ, რომ ემოციურად ყველაფერი შეიძლება გავიგოთ, მაგრამ არ უნდა მოხდეს ისე, რომ გადავაყოლოთ სახელმწიფო პრინციპები, სახელმწიფო ქმედების პრინციპები არ უნდა იყოს აგებული ემოციურად, ტრაგიკულად დატვირთული ადამიანების გადაწყვეტილებაზე და მასთან დაკავშირებით თუნდაც თანამგრძნობთა ემოციებზე არ უნდა იყოს აგებული. ეს ყოველთვის უნდა იყოს რაციონალური და ოპტიმალური. 
-ბოლო პერიოდში განვითარებული პროცესებიდან გამომდინარე საინტერესოა კავშირი და ამომრჩეველსა და სახელისუფლებო გუნდს შორის. ბიძინა ივანიშვილის პოლიტიკაში დაბრუნება, პრემიერის გადადგომა, მინისტრთა განახლებული შემადგენლობა და ახალი პრემიერი და ა.შ. როგორ იმოქმედებს ბოლო პერიოდში განვითარებული მოვლენები ამომრჩევლის განწყობაზე? 
-ეს ძალიან სისტემური თემაა და ბევრი საუბარი მოგვიწევს, რომ ეს ყველაფერი გავარჩიოთ, მაგრამ ზოგადად ძირითადი ვთქვათ. ბიძინა ივანიშვილის დაბრუნება არის მხოლოდ დადებითი მოვლენა. მე ვფიქრობ, რომ ბიძინა ივანიშვილს გააჩნია რესურსი და ეს რესურსი არის მისი ცოდნა. მე ეხლა პირადად ვიცნობ ბ-ნ ბიძინას და მქონია მასთან ურთიერთობა და ხშირად მაკვირვებდა ხოლმე, იმიტომ, რომ ჩემი სპეციალობა მაძლევს იმის საშუალებას, რომ ვთქვა, რომ მე დაახლოებით ვიცნობ განწყობის ცვლის კანონებს და ეს ადამიანი ხანდახან გაგაკვირვებს იმ გამოცდილებით და იმ ცოდნით ჩვენს სფეროში, სწორედ განწყობების სფეროში, მე ხანდახან გაკვირვებული ვიყავი წიგნების იმ რაოდენობით და ჩამონათვალით, რომელიც მას ჰქონდა წაკითხული. მე მაგ. ვერ შევედრები რაღაც გარკვეულ სიტუაციებში, უფრო მეტი აქვს წაკითხული ჩემზე. 
-ანუ მან იცის, თანხვედრაშია თუ არა „ქართული ოცნების“ და ამომრჩევლის ინტერესი ერთმანეთთან?
-ეხლა უყურეთ, ერთი სიტუაცია წარმოიდგინეთ, რომ ამ 6 წლის განმავლობაში რეები მოხდა, ეხლა რაც არჩილ თალაკვაძემ ჩამოთვალა, ეს ადვილი სათქმელია, მაგრამ აი მასშტაბი წარმოიდგინეთ, რეები მოხდა. თქვენ იცით, რომ პენსიონერების რაოდენობა გაიზარდა მას შემდეგ, რაც ეს პროგრამები ჩაერთო, ადამიანები ნაკლები წავიდნენ ამ ქვეყნიდან, რომლებიც შეიძლებოდა სრულიად უბრალოდ იმიტომ, რომ ვერ გაეკეთებინა.. აღარ დავიწყოთ ამაზე ლაპარაკი, ძალიან ბევრი რამე მოხდა, ზოგიერთი რამე გაუთვლელი იყო, ზოგიერთი რამე შეიძლება ზედმეტი იყო, მაგრამ დაიხარჯა უამრავი რესურსი იმისთვის, რომ ადამიანები გადარჩენილიყვნენ. ეს იყო ყველაზე აქტუალური მომენტი. პენსიის მომატებას რაც შეეხება, იცით რა, ადამიანს რაც არ უნდა დაუმატო პენსია, გარკვეული დროის შემდეგ ის მაინც უკმაყოფილო.. ეს ადამიანის ბუნებაა, გამიგეთ? რა თქმა უნდა, სჭირდება დახმარება და ამ მიმართულებით ჩვენ ეხლა თუ წარმოვიდგინეთ და შეთქმულების თეორიას თუ მივყვებით ე.ი. ჩვენ უნდა წარმოვიდგინოთ, რომ მთავრობაში ზიან ბოროტი ადამიანები, რომლებსაც არ უნდათ, რომ გამოსწორდეს სიტუაცია და უნდათ, რომ რაც შეიძლება მეტი გაჭირვებული და მეტი ღარიბი ადამიანი იყოს ქვეყანაში. არ არის ეგრე. ეს მთავრობა, წინა მთავრობაც, დღევანდელი მთავრობაც და მომავალი მთავრობაც იფიქრებენ და სერიოზულად იფიქრებენ იმაზე, როგორ გამოასწორონ ეს მდგომარეობა. მთავარია, მათ იცოდნენ, როგორ უნდა გააკეთონ ეს და მთავარია, ჰქონდეთ იმის დიდი მოტივაცია და შესაძლებლობა, რომ ეს პრობლემები მოხსნან. ეს გვინდა ჩვენ და მე ვფიქრობ, რომ ოპონენტები, ვინც ლაპარაკობდნენ, კრიტიკა ძალიან ადვილია, თუმცა ისინიც იყვნენ მთავრობაში და მათი შეცდომებზე ლაპარაკი შორს წაგვიყვანს ძალიან. 
- ხორავას ქუჩაზე მომხდარმა ტრაგედიამ ნათლად დაგვანახა, რომ ოპოზიცია საკმაოდ სუსტია დღეს ქვეყანაში. მათ ვერ შეძლეს ასეთი სენსიტიური თემის ირგვლივ კრიტიკული ხალხის მასის გაერთიანებაც კი. აქედან გამომდინარე როგორია საპრეზიდენტო არჩევნებში ოპოზიციის შანსები?
-ნაკლებია ოპოზიციის შანსები. მე ვერ ვხედავ მაგ. ოპოზიციის ვერცერთ ლიდერს, რომელიც დღეს საპრეზიდენტო არჩევნებში უპირობოდ გაიმარჯვებს, უპირობოდ კი არა, დიდი ალბათობით გაიმარჯვებს. მე ვფიქრობ, რომ ბოლო წლების განმავლობაში ჩვენი მოსახლეობა უფრო გონივრული, უფრო რაციონალური გახდა. კი, შეიძლება ის პროტესტს გამოთქვამს იმიტომ, რომ ხომ გეუბნებით, მართლა დემოკრატიული ე.ი. განუსაზღვრელია..
-ჩვენ ვნახეთ ეს პროტესტი მამის ირგვლივ და რა თქმა უნდა ყველამ გამოვუცხადეთ სოლიდარობა, მაგრამ როდესაც ოპოზიცია გამოჩნდა, აი იქ გაიყო უკვე ხედვები.
-ეს მაინც არ იყო დიდი მასშტაბის პროტესტი, თუმცა როგორც კი გამოჩნდა ოპოზიცია, უფრო სწორად ენმ როგორც  კი გამოჩნდა, ეს პროტესტი ჩაქრა. ეს მომენტი არის ძალიან მნიშვნელოვანი და ეს არის პრობლემა ჩვენი პოლიტიკური ცხოვრებისთვის, ჩვენი დემოკრატიისთვის და ჩვენი სახელმწიფოსთვისაც, თუ გინდათ. ის, რაც ჩვენ გვჭირდება, არის კარგი ოპოზიცია, ჩვენ გვჭირდება ძლიერი ოპოზიცია, რაციონალური ოპოზიცია, რომელიც ქვეყანაზე და მომავალზე და ადამიანებზე იფიქრებს. 
-პოლიტიკურ რადარებზე მაინც თუ ჩანან ეს ძლიერი ოპოზიცია, რომელიც დროთა განმავლობაში უნდა შეიქმნას ქვეყანაში, რომელმაც ბუნებრივია უნდა მოახდინოს კონკრეტული ეფექტი ხელისუფლებაზე, რომელიც შემდეგ აისახება ხალხზე? 
-მე არ ვარ ამ რადარის მფლობელი, მაგრამ რამდენადაც ჩემთვის ცნობილია, ყველა გამოკვლევაში ესეთი მოთხოვნაა თითქოს მესამე ძალის, მესამე ოპოზიციური ძალის მოთხოვნა თითქოს ადამიანებში არსებობს, თითქოს საზოგადოებაში ეგეთი აქტუალურია ეს პრობლემა, მაგრამ ამისდა მიუხედავად ჩამოყალიბების პროცესში რაღაც ოპოზიციური ძალა, რომელიც ეხლა დღეს რეალურად დაიჭერს, მე ვამბობ ახლო მომავალში გახდება ისეთი, რომელიც მნიშვნელოვან გავლენას მოახდენს საზოგადოებრივ ცხოვრებაზე, მე მაგას ვერ ვხედავ.
--------------------------------------
ვახტანგ ძაბირაძე:  თავისთავად, მცირე მთავრობის და მცირე ხელისუფლების კონცეფცია ძალიან მიმზიდველი და აქტუალურია, მაგრამ გააჩნია, ვინ რას გულისხმობს და რას დებს ამ ტერმინის განმარტებაში, იმიტომ, რომ მცირე მთავრობა ზოგისთვის არის სამინისტროების შემცირება, მაგალითად ჩემთვის ხელისუფლების თვისობრივი ცვლილება არა მარტო ცენტრში, არამედ მთლიანად სახელისუფლებო ვერტიკალში, როგორც ცენტრალურ, ისე ადგილობრივ დონეზე, როდესაც ვლაპარაკობთ, რომ რამდენად მომგებიანი იქნება ან რას მოუტანს ის ქვეყანას, გადმოვდივარ იმ 30 წლიანი ისტორიიდან, რაც დამოუკიდებლობის მოპოვების შემდეგ გავიარეთ და ეს არ არის პირველი შემთხვევა, როდესაც სამინისტროები უქმდება ან იყოფა და ა.შ თითქმის ყველა ხელისუფალმა ჩაატარა ასეთი რეფორმები, თუ ამას რეფორმები შეიძლება ვუწოდოთ და ბოლო სულ ახლახანს იყო კვირიკაშვილის მიერ სამინისტროების შემცირება.
- ანუ მორიგი ცვლილებებიც მექანიკური შეიძლება აღმოჩნდეს?
-თუ ვინმე იტყვის, რომ შემცირებამ, რაც კვირიკაშვილის პერიოდში განხორციელდა, რა შედეგი მოიტანა და რა მივიღეთ აქედან, მაშინ შეიძლება ვიმსჯელოთ იმაზე, შემდეგი ტენდენცია რა იქნება, თორემ მაშინაც ასე დაიშალა რამდენიმე სამინისტრო, ზოგი სოფლის მეურნეობას მიუერთდა, ზოგი სხვას, მაგრამ ეფექტი ამან არ გამოიღო. ეს არის მექანიკური. სხვა რა არის, მითხარით ვინმემ. იგივე არგუმენტებია - გვეუბნებიან, რომ იქნება მობილური, უფრო სწრაფად მივიღებთ გადაწყვეტილებას და ა.შ იქნება ეკონომიკურად გამართული, მოგვცემს ბიუჯეტის ეკონომიას და ა.შ და აი ეს იგივე არგუმენტები იყო, როდესაც კვირიკაშვილის ხელში განხორცილდა და სხვა დროსაც. რას მოგვცემს ეს, ვინმე ამას გვეტყვის? არავინ არ ამბობს ამას და ვერც იტყვიან, იმიტომ, რომ ეს არის მართლაც მექანიკური. განა პრობლემა ისაა, რომ დავუშვათ იუსტიციის სამინისტრო და სასჯელაღსრულება გაერთიანდა. გასაგებია, შეიძლება ეს გაერთიანდეს, მაგრამ ეს არ იქნება უფრო ეფექტური, ვიდრე ცალ-ცალკე  იყვნენ. ასევე ძალიან მშვენივრად შეიძლება ეკონომიკის და დავუშვათ, ფინანსთა სამინისტრო გაერთიანდეს და ერთ სამინისტროდ ჩამოყალიბდეს, მაგრამ ეს არის შესაძლოა, გარკვეული ოპტიმიზაცია, მაგრამ ეს არ არის მცირე მთავრობა. მცირე მთავრობა ნიშნავს იმას, რომ ფუნქციონალურად უნდა გადანაწილდეს. მე ყოველ შემთხვევაში ასე ვუყურებ, რომ ცენტრალური მთავრობის გარკვეული ფუნქციები უნდა გადავიდეს როგორც კერძო სეტორში, ისე საზოგადოებრივში. ცენტრიდან უნდა მოხდეს უფლებამოსილების დელეგირება ადგილებზე და აი ამ მიმართულებით უნდა წავიდეთ და მთავრობა უნდა ჩამოყალიბდეს, როგორც პოლიტიკური ორგანო. ჩვენი პრობლემა ისაა, არა მარტო დღევანდელი, მთლიანად ამ 30-წლიანი, რომ ხელისუფლება, მთავრობა, ყოველთვის გვყავდა შერეული. იყო ნაწილი პოლიტიკური, ნაწილი - სამეურნეო. მთავრობა ან უნდა გახდეს სამეურნეო, როგორც ეს იყო კომუნისტების დროს ანუ ძველად, ან უნდა გახდეს პოლიტიკური, როგორიც უნდა იყოს თანამედროვე ტიპის სახელმწიფოში, მაგრამ ეს არის ძალიან რთული რეფორმა, მოიცავს ძალიან ბევრ ასპექტს და ძალიან ბევრ სფეროს. ამის გატარება ასე სამ კვირაში ჩემი აზრით არის შეუძლებელი. ამას მოსამზადებელი სამუშაოები 1 წელი მაინც სჭირდება სულ მცირე. თუ გვინდა, რომ მართლა გადავიდეთ ამ მთავრობაზე და ესე მომენტალურად გადასვლაც ან მოხერხდება, ან არა, იმ სოციალურ-ეკონომიკური ვითარების გათვალისწინებით, რაც არის ქვეყანაში. სხვა საკითხი არის კიდევ ბიუროკრატიის შემცირება და მეორეს მხრივ, ბიუროკრატიის კონტროლი. რთული სამუშაოა. რა თქმა უნდა, გასაკეთებელია, მაგრამ ეს არ არის ის ნაბიჯები ჩემი აზრით, რომელიც აი ამ მცირე მთავრობიდან ხელისუფლებამდე მიგვიყვანს. ეს არის ჩვეულებრივი, ხვალ მოვა სხვა მთავრობა და იტყვის, რომ ნუ ჯობია, დავუშვათ, იგივე კულტურაც და განათლებაც გაიყოს და იყოს ცალ-ცალკე, ნუ აი ეს არის.
-რეალურად, არ მოხდება შემცირება თანხების, რომლებიც უნდა მოხმარდეს შემდეგ სოციალურად დაუცველ ადამიანებს?
-ასეთი რამ მომხდარა, რომ ვიწყებთ ხოლმე იმით, რომ შევამცირებთ რაღაცას და მერე უფრო... მე არ ვამბობს, რომ ეს აუცილებლად ასე მოხდება. გულწრფელად გეუბნებით, მე მირჩევნია, ჩემი შეფასებები იყოს მცდარი და ამ შემთხვევაში პრემიერის მიდგომები იყოს უფრო სწორი და  ის, რაც მას უნდა, მართლაც ის განხორციელდეს, იმიტომ, რომ ეს ქვეყნისთვის იქნება პირველ რიგში კარგი და ალბათ ყველა ამიტომაა დაინტერესებული. რეალურად, გამოცდილება რასაც გვკარნახობს, არის სამწუხაროდ ის, რომ ასეთი ეფექტები  ვერ მივიღეთ. ამასწინათ, ისევ ამ ხელისუფლების, ამ პოლიტიკური ძალის პირობებში გახსოვთ ალბათ, როდესაც იყო ლოზუნგი, რომ რაღაცნაირად სამინისტროებმა დავზოგოთ თანხები და ნუ დაიწყო იქ, ზოგმა მილიონი, ზოგმა ათი ნუ რაღაც, გახსოვთ ეს პერიოდი, მაგრამ ჯამში ამან სოციალური ვითარება ვერ შეცვალა. ვერც შეცვლის. ამ მომენტში ლაპარაკი იმაზე კი არ უნდა იყოს, სოციალური ვითარება შეცვალოს, ან ეკონომიკის ნახტომისებური განვითარება, ლაპარაკი უნდა იყოს სტრატეგიაზე, რომ სწორ გზაზე წავიდეთ, აი ესაა პრობლემა.   
---------------------------------------
ლაშა ნაცვლიშვილი:  რაც შეეხება ჩემს დამოკიდებულებას ახალი კაბინეტის მიმართ, მაქვს აბსოლუტურად პოზიტიური დამოკიდებულება. ძალიან სიმპატიურად გამოიყურება ახალი პრემიერ მინისტრი და ეს სიმპატია არ არის პერსონალური, მისი ასე ვთქვათ ვიზუალის ან არაღაც ისეთი, მჭევრმეტყველების შეფასება. ეს არის ის ნაბიჯები, რომელიც საკუთარ თავში, საკუთარ სიმართლეში და ხალხის მსახურებაში დარწმუნებული ახალგაზრდა და მოტივირებული მოხელის ნაბიჯებია და ეს ნაბიჯები დღეს არ დაწყებულა. ფინანსთა მინისტრად გამწესების მხრიდან, საქართველოს მოსახლეობის წინაშე მდგარი უკიდურესად რთული ამოცანების გადაჭრა, რაც არის ეკონომიკის არაინკლუზიურობა, ანუ ძალიან დიდი გარღვევა ღარიბებისა და გარღვევა, როდესაც ღარიბები ღარიბდებიან და მდიდრები მდიდრდებიან და მეორე, როდესაც არის პრაქტიკულად სულისამომხდელი ჭარბვალიანობა, ამ მიმართულებით იქნა გადადგმული მინისტრის მიერ ძალიან ქმედითი, გაბედული ნაბიჯები და სხვათაშორის, ამ ბოლო 6-7 თვის განმავლობაში მან ჩემი აზრით, ნდობის კრედიტი არა მხოლოდ მთავრობის შიგნით, არა მხოლოდ მმართველ პარტიაში, არამედ მოსახლეობაშიც მოიპოვა და ამიტომ აბსოლუტურად პოზიტიურად ვარ განწყობილი მის მიმართ. ამის დამალვა ჩემი აზრით იქნებოდა თვალთმაქცობა და ფარისევლობა. რაც შეეხება სტრუქტურას, ზოგადად გადაჭარბებულად მიმაჩნია ამდენი ლაპარაკი სტრუქტურაზე. არ შეიძლება, სტრუქტურა იყოს პანაცეა. პანაცეა არის დემოკრატიული სტანდარტი ქვეყანაში, დემოკრატიული ტრადიცია და დემოკრატიული მოწყობა, როდესაც ხელისუფლება არის არჩეული, ხელისუფლება არის დანაწილებული, ხელისუფლება ახორციელებს შიდა, ჰორიზონტალურ კონტროლს, ხელისუფლებაზე ხორციელდება სამოქალაქო, საზოგადოებრივი, მედია და  სასამართლო და ინსტიტუციონალური კონტროლი, როდესაც არის ანგარიშვალდებულება ამომრჩეველთან და როდესაც ოპოზიცია სუთქავს ყურთან. როდესაც დაცულია ეს სტანდარტები და როდესაც მთავრობას აქვს ხედვა, რა უნდა გააკეთოს, მაშინ მან უნდა იმოქმედოს იმ სტრუქტურით, რომელიც იქნება მინიმალურად, ანუ სტრუქტურა უნდა იყოს ისეთი, რომელიც ემსახურება ამოცანებს და არა ამოცანები უნდა ემსახურებოდეს სტრუქტურებს. არც წმინდა წერილში, არც კონსტიტუციაში, არც დამფუძნებელ მამებს არსად არ დაუდგენიათ, რამდენი სამინისტრო უნდა იყოს და როგორი უნდა იყოს. ერთი  სტანდარტი არსებობს კიდევ - ბიუროკრატია უნდა იყოს ის აუცილებელი მინიმუმი, რაც სჭირდება გააზრებულ და მხარდაჭერილი პროგრამის შესრულებას. რასაკვირველია, ის ნაბიჯები, რომელიც გადაიდგა სამთავრობო სტრუქტურული რეორგანიზაციის და ოპტიმიზაციის მიზნით, ეს არის ჩემი გაგებით პირველი ნაბიჯები მცირე მთავრობისკენ. ეს რასაკვირველია არ არის მცირე მთავრობა და მე არც დიდ ფისკალურ ეფექტს ვეძებ ამ გადაადგილებებში. ჩემი აზრით, ეს გადაადგილებები არის იმისთვის, რომ უფრო ეფექტური, მმართველობითი ადმინისტრირების კუთხით იყოს უფრო ადვილი და ამოცანებისკენ მთავრობამ.. იცით რა არის, ხომ დაკვირვებიხართ, არის ქანჩი მოსახსნელი, მოსულია ხელოსანი, მოტანილი აქვს თავისი ინსტრუმენტი და ადგას შემკვეთი, დამზღვევი, ჟურნალისტი, ჩემნაირი, თქვენნაირი, ექსპერტი და ეუბნება, არა, ქანჩი მარჯვნიდან უნდა... მან იცის, მას ვანდეთ და ის არის პასუხისმგებელი ხარისხის. 
- ყველაზე მასშტაბური საპროტესტო აქციები „ოცნების“ მმართველობის პერიოდში იყო მაისის ბოლოს. რამდენად შეძლო "ქართული ოცნების" ხელისუფლებამ გამკლავება  და ნაბიჯების სწორად გადადგმა იმ გამოწვევების გასამკლავებლად, რომლის წინაშეც აღმოჩნდა?
-ჩემი აზრით, ხელისუფლება ახლა აბარებს სიმწიფის ატესტატს. ხელისუფლებაში არის 6 წელი. მას ერთის მხრივ დისკრედიტირებული და რეპროდუქცია უნარდაკარგული ოპოზიცია ჰყავს, რაც კომფორტულია, მაგრამ კონკურენტუუნარო ოპოზიცია ძალიან დიდი ცდუნებაა, დაუშვა შეცდომა. რაც შეეხება ამ ერთთვიან ეპოპეას, რომელიც ხასიათდებოდა ქართული პოლიტიკური ცხოვრებისთვის ოდნავ მივიწყებული, მაგრამ მეხსირებაში კარგად აღბეჭდილი და იმპლანტირებული ხატსურათებით, ეს არის მთავრობის, პარლამენტის წინ ხალხმრავალი აქცია, ვფიქრობ, რომ ძირითადად ეს გამოცდა ხელისუფლებამ თითქმის ფრიადზე ჩააბარა. ვფიქრობ, რომ ყველაზე მნიშვნელოვანი, რაც მან ქნა, არის ის, რომ ხელისუფლება არ დაჰყვა ცდუნებას, მოეხდინა საკუთარი მარგინალიზება ან მიეწებებინა ჭეშმარიტი, გულწრფელი და არაჩასაფრებული პროტესტი მარგინალი ლეშის ჭრილობებზე. აი ამ ცდუნებას რომ გაუძლო და როდესაც მან ადექვატური პასუხი გასცა ყველას... ბოდიში იყო მოსახდელი? - ბოდიში მოიხადა. პრინციპულობა იყო გამოსაჩენი? - პრინციპულობა გამოიჩინა.
- მთავარი პროკურორი წავიდა მას შემდეგ, რაც სასამართლოს გადაწყვეტილება გამოცხადდა ხორავას ქუჩის საქმესთან დაკავშირებით. ამას მოჰყვა პრემიერ მინისტრის გამოსვლა ქუჩაში და აქციის მონაწილეებთან შეხვდრა, მანამდე იყო შს მინისტრი, რომელიც გავიდა ახალგაზრდებთან შესახვედრად და სამართლიანობა მოითხოვს და აღვნიშნოთ, რომ ჩვენ არ გვახსოვს შს მინისტრი ქვეყანაში, რომელიც აქციაზე ამ ფორმით გადიოდა. სხვა ფორმით, ბუნებრივია, გვახსოვს. სად იყო შეცდომები, სად იყო გადაცდომები, შეგვიძლია ამ მიმართულებით დღეს ჩვენ ვისაუბროთ?
-როგორც მოიქცა შოთაძე, ესე იქცევიან პასუხისმგებლიანი ადამიანები. მან დაინახა, რომ საზოგადოებრივი ინტერესის მთავარი საქმე, რომელსაც გახდა ხორავას საქმე, ამ საქმეზე პროკურატურამ სხვადასხვა გარემოებების გამო, მიზეზების გამო, ვერ შეძლო დაერწმუნებინა სასამართლო საკუთარ სიმართლეში და ამ დროოს არის ყველაზე დიდი პასუხისმგებლობა, როდესაც პირველი პირი იღებს ამ პასუხისმგებლობას და აძლევს საშუალებას საზოგადოებას, გააგრძელოს დისკუსია ამ თემაზე მის გარეშე. ძალიან მაღალი პასუხისმგებლობა იყო, როდესაც ხელისუფლებამ გარისკა, შექმნა საგამოძიებო კომისია, რომელშიც უმრავლესობა მისცა ოპოზიციას. ვფიქრობ, რომ ეს ნაბიჯები აბსოლუტურად გამართლებულია და ძალიან მაღალი პოლიტიკური სტანდარტის მაგალითია. რაც შეეხება შეცდომებს, მე საქმის მასალებს არ ვიცნობ და თავს უფლებას არ მივცემ, ვისპეკულირო. მაქვს ზოგადი დამოკიდებულება ამ ხალხის მიმართ და შემიძლია ერთი რამე ვთქვა, წმინდა ადამიანურად და შეიძლება არაპოლიტიკურადაც. ჩვენ ვცხოვრობთ დამოუკიდებელ საქართველოში და ჩვენი ისტორია მოდის ტოტალიტარული ქვეყნიდან. 200 წლიანი რუსული ბატონობა, შემდეგ კრიმინალური ქაოსი, შემდეგ ავტორიტარიზმი, ტოტალიტარიზმი და ეხლა ვიწყებთ ნაბიჯების გადადგმას. ჩვენ ხშირად გვინხავს, ხელისუფლება როგორ ჩაგრავს ადამიანს, ჩვენს გონებაში, მეხსიერებაში იმპლანტირებულია სახელმწიფო ძალმომრეობა და როგორც კი ეჭვი ჩნდება, რომ ხომ არ ჩაგრავს სახელმწიფო ერთ ადამიანს, მაშინვე ვიჯაგრებით და სწორად ვიჯაგრებით. საქმეში, სადაც დაზარალებულს, შვილმკვდარს ვერ დავარწმუნებთ, რომ სამართალი აღსრულდა, ე.ი. რაღაცა სწორად ვერ გავაკეთეთ, ან კომუნიკაციაში, ან ურთიერთობაში, ან მტკიცებულებების მოგროვებაში. როდესაც ჩვენს მეხსიერებაში იმპლანტირებულია ძალმომრევი სახელმწიფო და დაჩაგრული ადამიანი, ჩვენ ყველაფერი უნდა გავაკეთოთ. ერთის მხრივ დავარწმუნოთ ჩვენს სიმართლეში დაზარალებული და მეორეს მხრივ არ მივცეთ საშუალება 1000 ჯურის ავანტიურისტს, ლეშისმჭამელს, რომ ადამიანის ტრაგედიაზე ისპეკულიროს. ამ შემთხვევაში ჩემი აზით აქ პატარა დეფიციტი იყო და ამისთვის თვალის გასწორება არის ზუსტად მომავლის პრევენცია. რაც შეეხება ეპიზოდს გახარიასთან დაკავშირებით, მე არ მგონია, რომ ეს ნარკოლიბერალიზაციის მოთხოვნის ის იყო. ეს იყო რეაქცია აბსოლუტურად კანონიერ, მორალურად და პოლიტიკურად გამართლებულ პოლიციურ ოპერაციაზე, ოღონდ ამ შემთხვევაში ჩემი აზრით ჩვენს ტრავმირებულ მეხსიერებაში ცოცხლდება 9 აპრილის, 26 მაისის, 7 ნოემბრის კადრები, როდესაც ჩვენი პოლიცია ან ოკუპანტის პოლიცია და ჯარი ხელისუფლების შენარჩუნებისთვის სადამსჯელო ოპერაციებს ატარებდა. 
-შეცდომა იყო კლუბებში შესვლა? 
-ჩემთვის კლუბში საგამოძიებო მოქმედებებისთვის შესვლა არ იყო შეცდომა. ეს იყო გამოცდა და  ეს გამოცდა სახელმწიფომ და საზოგადოებამ წარმატებით.. თუმცა, როგორც კალათბურთში იტყვიან, ფოლის, ჯარიმის ზღვარზე ვიარეთ და ვინც არ რისკავს, ის ვერაფერს ვერ იგებს. ჩვენ უნდა მივეჩვიოთ დემოკრატიულ პირობებში ლეგიტიმური ძალის გამოყენებასაც და ამ ძალის ატანასაც. როდესაც არის დემოკრატია, არ არის ლობიოობა. 
- მიუხედავად იმისა, რომ სენსიტიური თემა იყო ბოლო აქციიის მიზეზი, როგორც კი იქ გაჩნდა ოპოზიციური პარტია და ამ შემთხვევაში ენმ, მოსახლეობის ქუჩაში გამოყვანა ვერ შეძლეს. ამის ფონზე ფაქტია, რომ დღეს საქართველოში ოპოზიციას საზოგადოების მხრიდან არ აქვს ნდობა. რადარებზე მაინც თუ ხედავთ უახლოეს მომავალში, რომ ძლიერი ოპოზიციური გუნდი შეიქმნას ქვეყანაში, ამისთვის პოლიტიკურ მოედანზე რაიმე რესურსს ხედავთ? 
-მე ვხედავ რესურსს ჩემს ხალხში, ჩემს ქვეყანაში, მის სამიათასწლოვან ისტორიაში და მის გენეტიკურ მეხსიერებაში და გენეტიკურ უნარში და სიცოცხლის განგრძობითობის პრიორიტეტულობაში. ჩვენ ანტიკურობიდან ქრისტიანობაზე გამავალი ერი ვართ და ჩვენ თვითგადარჩენის ინსტინქტი აუცილებლად გვიკარნახებს და წარმოაჩენს იმ ჯანსაღ ყლორტს, რომელიც ამ განგრძობითობას უზრუნველყოფს. ხელისუფლების შიგნით დაიბადება, ფრაქციულად ეს გარედან შემოვა, ეხლა ამის.. მე მჯერა ჩემი ხალხის და მისი უნარისა, იაროს წინ. ჩვენი ცივილიზაციური არჩევანი არის ევროპა. ჩვენ ევროპაში არ უნდა შევიდეთ. ჩვენ ევროპა ამ ოჯახებში, ამ ქუჩებში, ამ მოედნებზე, ამ პარლამენტში, ჩვენ შვილებთან და შვილიშვილებთან უნდა დავამკვიდროთ. ეს არის ჩვენი აბსოლუტური ამოცანა, რომ ჩვენ აქ შევძლოთ ევროპის აშენება.

